
ᐸᖕᓂᖅᑑᖅ, ᓄᓇᕗᑦ 
ᓇᒃᑲᔾᔭᐅ, ᐅᑐᐱᕆ 28, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐆᕕᑎ ᐊᓚᑲᓐᓄᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ 
ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᐅ’ᐳᕋᐃᐊᓐ, ᓯᕗᓕᖅᑎ 
ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: (ᐅᕗᕋᐃᔭᓐ): ᐊᕐᓇᐃ ᐊᒻᒪ ᐊᖑᑏᓪᓗ, ᑕᐃᒍᖃᕋ ᑕᒪᐅᖓᖁᑦᓱᒍ ᐊᔪᕆᖅᓱᐃᔨ ᐃᓚᐃᔭ ᑮᓇᐃᓐᓇᖅ 
ᒪᑐᐃᖅᓯᓂᖃᕐᓗᓂ ᑐᑦᓯᐊᓂᑦᑯᑦ. 
 
>>ᑐᑦᓯᐊᖅᓂ 
 
ᐅᖃᖅᑎ: ᖁᔭᓐᓇᒦᒃ ᐃᓚᐃᔮ. ᑐᖓᓱᑦᑎᑦᓱᒍ ᔩᓚ ᓴᐅᓪᓗᐊᐱ ᐃᑭᑦᓯᖁᓪᓗᒍ ᖁᓪᓕᖅᒥ. ᖁᓪᓕᖅ 
ᐃᑭᑕᐅᓂᖃᕐᓂᖓᓂ ᐊᐱᕆᓂᐊᕋᒃᑯ ᐃᓚᒋᓕᐅᑎᓂᐊᕐᓗᑎ ᐊᓗᑭ ᐃᓕᓐᓂᐊᖅᕕᖕᒥ ᐃᖏᖅᑎᐅᕙᑦᑐᐃᑦ 
ᐃᖏᓂᐊᖅᓱᑎ ᐆ ᑳᓇᑖᒥᑦ. 
 
>>ᖁᓪᓕᖅ ᐃᑭᑕᐅᓂᖃᕐᑐ - ᐃᖏᖅᑏᑦ ᐃᖏᖅᑐᐃᑦ ᐆ ᑳᓇᑖᒥᑦ 
 
ᐅᖃᖅᑎ: ᐊᑏᒎᖅ ᐃᖏᑦᓯᒪᓗᓯ ᐃᖏᖅᓂᖃᓂᖏᓂ ᐅᕙᑦᑎᖕᓄ ᐃᖏᑲᓂᓂᐊᕐᓱᑎ ᓱᓕᒋᐊᑲᓐᓂᖅ ᐃᖏᒐᖅᓂ. 
 
>>ᒪᒃᑯᑐᐃᑦ ᑲᑕᔾᔭᑦᑏᒃ 
 
ᓘᓯ ᔭᖕ: (ᑐᓵᔨᑎᒍ): ᖁᔭᓐᓇᒦᒃ. ᑭᖑᓪᓕᖅᐹ ᐃᖏᓂᐊᕐᑕᖓ ᑐᑦᓯᐊᖅᓂᕗᑦ ᐅᑯᓄᖓ ᒪᓕᒐᓕᐅᖅᑎᓄ ᐱᔾᔪᑎᐋ 
ᐱᓕᕆᔭᓯ ᐱᒻᒪᕆᐅᓂᖏᓄ ᐊᒻᒪ ᑭᒡᒐᖅᑐᐃᓂᖃᕐᓂᓯᖕᓄ ᑭᓇᒃᑯᓕᒫᓂᑦ ᓄᓇᕗᒥ ᐊᒻᒪᓗ ᑕᒪᓐᓇ 
ᐱᔪᒪᓯᒪᓂᕆᑦᓱᒍ ᐊᑑᑎᓗᒍᓗ ᐱᑦᑕᓂᐊᕈᓐᓇᓂᕐᓯᖕᓄ ᐱᓕᕆᓂᐊᕐᓗᒍ. ᑕᐃᒪᐃᒧ ᑖᓐᓇ ᑐᑦᓯᐅᔾᔨᒍᑎᐅᓂᐊᕐᑐ 
ᒪᓕᒐᓕᐅᖅᑎᐅᔪᓄ. (ᑐᓵᔨᑎᒍ ᐃᓱᓕᑦᑐ): ᑭᖑᓪᓕᖅᐹ ᐃᖏᖅᑕᐅᓂᐊᕐᑐ ᑐᑦᓯᐅᑎᒍᑎᒋᓂᐊᕋᑦᑎᒍ ᑕᒪᐃᓄ 
ᑲᑎᒪᔨᐅᔪᓄ ᐱᔾᔪᑎᐋ ᐱᓕᕆᔭᓯ ᐱᒻᒪᕆᐅᓂᖏᓄᑦ. ᓂᕈᐊᖅᑕᐅᑎᓪᓗᓯ ᓱᓕᓂᖃᓂᖃᕐᓱᓯ ᐃᓄᖕᓄ ᓄᓇᕗᒥ 
ᐱᓕᕆᓂᐊᓂᓯᖕᓄ ᑖᒃᑯᓄᖓ ᐱᔪᓐᓇᖅᓂᓕᒫᑦᓯᒍᑦ, ᐃᓱᓕᒫᑦᓯᐊᑦᓯᒍᑦ. ᖁᔭᓐᓇᒦᒃ. 
 
>>ᐃᖏᖅᑏᑦ ᐃᖏᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒋᐊᑲᓂᓂ ᐃᖏᖅᑎᓄ ᐊᒻᒪ ᐊᐅᓚᑦᓯᔨᐊᓄᓗ, ᓘᓯ ᔭᖕ ᐊᒻᒪᓗᑦᑕᐅᖅ ᒪᖅᕉᓐᓄ 
ᑲᑕᔾᔭᖅᑏᓐᓄ, ᒫᑕ ᓇᑯᓚ ᐊᒻᒪ ᒫᓖᓐ ᐊᓕᕙᕐᑕ ᖁᔭᓐᓇᒦᒋᐊᓪᓚ. 
 
ᑐᖓᓱᑦᑎᑦᓯᒍᒪᓪᓗᖓ ᑭᓇᒃᑯᑐᐃᓐᓇᑦᓯᐊᓂ ᑕᕝᕗᖓ ᒪᓕᒐᓕᐅᖅᑎ ᑲᑎᒪᓂᐊᓄ, ᐊᑑᑎᓂᐊᕐᓱᑎᒍ ᑕᕝᕙᓂ 
ᐱᓇᓱᐊᕈᓯᖅᒥ ᑕᒫᓂ ᑲᔾᔮᓇᖅᑐᒥ ᕼᒻᓚᖓᓂ ᐸᖕᓂᖅᑑᒥ. ᐃᓚᒋᔭᐅᔪᖅ ᐱᐅᓛᖑᖃᑕᐅᑦᓱᓂ ᐅᑭᐅᖅᑕᖅᑐᒥ, 
ᖃᐅᔨᒃᑲᕈᒪᑦᓱᓯᑦᑕᐅᖅ ᐅᑯᓂᖓ ᐃᓄᐃᓴᑦᑑᒐᓗᐊᓂ ᐃᓚᒋᐊᕈᑎᐅᓯᒪᔪᓂ ᑕᕝᕗᖓ ᑲᑎᒪᓂᐅᓂᐊᖅᑐᒧ ᑕᒫᓂ 
ᐸᖕᓂᖅᑑᒥ. ᓯᕗᓪᓕᕐᐹᒥ ᖁᓪᓕᐊᓂ ᐃᓯᖅᕕᐅᕙᖕᓂᐊᕐᑐᐃ ᐹᒃ, ᐱᑕᖃᑐ ᑕᒪᐃᓂ ᐊᑎᖏᓂ ᑲᑎᒪᓂᐅᔪᐃᑦ 
ᐃᓄᑦᑎᑐᑦ ᓴᓇᔭᐅᓂᑰᓪᓗᑎ ᐃᓕᓐᓂᐊᖅᑎᓄ ᑕᒫᓂ ᐊᓗᑭ ᐃᓕᓐᓂᐊᖅᕕᖕᒥ. ᑕᐃᒪᑦᑕᐅᖅ ᑐᓄᖕᓂ, ᓇᓗᓇᖓᓗ 
ᐅᔾᔨᕐᓱᔪᑦᓴᐅᖃᐅᔪᓯ ᐱᐅᔪᒋᐊᓪᓚ ᐊᑭᓐᓇᕐᓯᐅᖅ ᓴᓇᔭᐅᓂᑯ ᐃᓕᓐᓂᐊᖅᑎᖏᑦᑕ ᐊᑕᒍᔪ ᐃᓕᓐᓂᐊᖅᕕᐊᓗᖕᒥ 
ᑕᒫᓂ ᐸᖕᓂᖅᑑᒥ. ᐱᑦᓯᐊᖅᓯᒪᓪᓗᑎ. 

ᐅᑎᖅᕕᒋᓗᒋ ᖃᐅᑉᐸᒧᑦ ᑲᑎᒪᔾᔪᑎᑦᓴᐃᑦ. ᑲᑎᒪᐅᑎᑦᓴ 2. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ ᕿᓚᕝᕙᖅ 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 044–1(6): ᓄᓇᕗᒥ ᐅᖃᐅᓯᓕᕆᓂᕐᓄ ᑲᑎᒪᔨᖏ ᖃᐅᔨᓴᖅᓂᖃᓂᖏᓄ ᑲᓇᑕᒥ 
ᑐᓴᑕᐅᒪᒋᐊᓕᑦ ᐱᓕᑕᐅᓂᖓᓄ 
 
ᒥᓂᔅᑕ ᐲᑕ ᕿᓚᕝᕙᖅ: ᐅᖃᖅᑏ, ᐅᐱᒍᔾᔨᕗᖓ ᖃᐅᔨᒃᑲᐃᒋᐊᒥ ᒪᓕᒐᓕᐅᖅᑎ ᑲᑎᒪᓂᐊᓄ ᑕᐃᑯᐊ ᓄᓇᕗᒥ 
ᐅᖃᐅᓯᓕᕆᓂᕐᓄ ᑲᑎᒪᔨᖏ ᐱᓕᑕᐅᓂᓚᐅᕐᒪᑕ 2002 ᐅᖃᐅᓯᓕᕆᓂᕐᓄ ᐱᓕᐅᓯᐊᕐᑎᑕᐅᓪᓗᑎ ᐃᓗᐊᓂ 
ᓄᓇᓕᐊᑕ ᐊᖓᔪᖃᐅᑎᖃᕕᐊᓄᖓᔪᓄ ᓄᓇᕗᒧᑦ. 
 
ᑲᓇᑕᒥ ᖃᐅᔨᓴᖅᓂᖃᓂᖏᓄ ᐃᓗᓕᖃᕐᓱᓂ ᐱᒻᒪᕆᐅᓂᖏᓄ ᐅᖃᐅᓯᖅᑕᓕᕆᓂᕐᓄ ᐊᒻᒪ ᐃᓕᑕᖅᓯᓯᒪᓪᓗᑎ 
ᐃᑲᔪᖅᓱᖕᓂᕆᕙᑦᑕᖏᓄ ᐃᓕᑉᐸᓪᓕᐊᕙᑦᑐᐃᑦ, ᓄᓇᓕᖕᒥ ᐊᒻᒪ ᓇᒻᒥᓂᖃᕐᑐᐃ ᑲᑐᔾᔨᖃᑎᒌᓪᓗ 
ᐱᕙᓪᓕᐊᑎᓯᓂᐊᕐᓗᑎ ᖃᓄᐃᓗᐊᕐᑎᒋᓂᖏᓄ ᐃᓗᐊᓂ ᐅᖃᐅᓯᓕᕆᓂᕐᓄᖓᔪᓂ ᑲᓇᑕᒥ. ᓄᓇᕗ 
ᐅᖃᐅᓯᓕᕆᓂᕐᓄ ᑲᑎᒪᔨᖏ ᑎᒃᑯᐊᕐᑕᐅᓯᒪᓂᑰᓪᓗᑎ ᓵᓚᑦᓴᕐᑎᑕᐅᑦᓱᑎ ᐃᓗᐊᓂ ᓄᓇᓕᐊᑲ 
ᐊᖓᔪᖃᐅᑎᖃᕕᐊᓄᖓᔪᓄ ᐱᓕᑕᐅᓂᖓᓄ ᐃᒪᐃᑦᓯᒪᓂᑯᖏᓄ ᓴᖀᓯᒪᓂᑯᖏᓐᓄ ᐊᑯᓃᕐᑐᒥ-ᐊᑑᑎᓂᖃᕐᓱᑎ 
ᐱᕙᓪᓕᐊᓂᖏᓄ, ᓄᑖᓂᑦ ᓴᕿᑦᓯᓂᖅ ᐊᓯᔾᔨᕈᑕᐅᓂᐊᕐᑐᓄᑦ, ᐊᖓᔪᖃᐅᑎᖃᕕᐊᓄᖓᔪᓄ ᐊᒻᒪ 
ᑲᑐᑎᖃᑎᒌᕕᓴᐅᓯᐊᖑᑦᓱᓂ ᐃᓕᖓᓂᖃᕐᑐᓄ ᖃᓄᐃᓕᖓᓂᖏᓄ ᐅᖃᐅᓯᓕᕆᓂᕐᓄ. 
 
ᐅᖃᖅᑏ, ᓄᓇᕗᒥ ᐅᖃᐅᓯᓕᕆᓂᕐᓄ ᑲᑎᒪᔨᖏᑦ ᖃᐃᖁᔭᐅᓯᒪᓂᖃᕐᒪᑕ ᓇᔫᑎᓂᐊᕐᓗᑎ ᓇᓪᓕᐅᓂᕐᓯᐅᓂᕐᓄ 
ᐱᓕᑕᐅᓂᐊᕐᓱᑎ ᓇᓗᓇᐃᒃᑯᑎᒥ ᐱᔪᓐᓇᓂᕆᓯᒪᔭᖏᓄ ᐊᒻᒪᓗ ᓯᒃᑭᒥ ᐃᒪᐃᑑᑦᓱᓂᓗ 2,000ᑕᐅᓴᓐ ᑖᓚᓂ. 
 
ᐅᖃᖅᑏ, ᐅᐱᒍᔾᔨᒍᒪᑦᓱᖓᓗ ᐅᑯᓂᖓ ᓄᓇᕗ ᐅᖃᐅᓯᓕᕆᓂᕐᓄ ᑲᑎᒪᔨᖏᓂ ᐃᒪᐃᓯᒪᓂᖏᓄ 
ᐱᓕᕆᑦᓯᐊᑐᒥᓂᐅᓯᒪᓂᖏᓄ ᐊᒻᒪ ᐱᓕᕆᓂᖃᕐᓯᐊᓯᒪᓂᑰᓪᓗᑎ ᐃᓕᖓᔪᓂ ᐅᖃᐅᓯᓕᕆᓂᕐᓄ ᐃᓗᐊᓂ 
ᐊᕕᑦᓯᒪᓂᖏᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ. ᑐᐊᕕᕐᓗᖓ ᐅᖃᓵᑲᐃᓐᓇᓚᖓ, ᐃᒪᐃᓐᓂᑎᖕᓄ ᐃᖃᓗᖕᓃᖏᓂᑎᖕᓄ, 
ᓄᓇᒋᔭᑦᑎᖕᓂ ᐃᒪᐃᒍᓐᓇᓐᓇᑕᓗ ᖃᓄᑎᒋᐅᕙᖕᓂᐊᕐᓂᖏᓄ ᖃᓄᐃᓕᖓᓂᖏᓄ ᐱᓯᒪᖏᓇᑦᑎᒍ 
ᐱᔾᔪᑎᒋᑦᓱᓂᐅ ᑕᒪᖅᒥᓕᒫᖅ ᐊᐅᔭᓕᐅᕐᕕᒋᓯᒪᒻᒪᑕ ᐃᓗᐊᓄ ᐃᓪᓘᔫᑉ. ᑕᐃᒪᐃᓕᖓᓂᑯᖓᓄ, 
ᑕᑯᓐᓇᕋᓱᐊᕐᐸᓂᐊᖃᖓ ᑎᒃᑯᐊᐸᓂᐊᕋᑦᓯ ᐱᒋᐊᕆᐊᖃᓕᕋᐃᒍᑦᓯ. 20ᒥᓇᔅᓄ ᐋᖃᓘᓇ ᒥᓂᔅᑕᓄᑦ ᐊᒻᒪ 2 
ᓇᑉᐸᖅᓗ ᒥᓇᔅᓰᑦ ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ.ᑕ ᑕᐃᒪᐃᒧᑦ, ᐃᒻᒪᖃ ᐃᓱᓕᑦᓯᓂᐅᓴᔫᔮᓕᕋᐃᒍᕕᑦ 
ᐅᓂᒃᑲᐅᑎᒋᓂᐊᕐᑕᖕᓅᕕᑦ, ᑕᒪᐅᖓ ᕿᕕᐊᕐᐸᓪᓗᑎ ᐊᒻᒪ ᖃᐅᔨᒃᑲᐸᓂᐊᕋᒃᑭ ᖃᓪᓕᐅᔾᔭᐅᓕᕐᓂᕐᓅᕕᑦ. 
 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖕ. 
 
ᒥᓂᔅᑕᐃᑦ ᐅᖃᐅᓯᖏᑦ 045–1(6): ᖃᓄᐃᑕᐅᓯᒪᓂᖏᓄ ᒑᓴᓖᓗᕐᓂᐅᔪᔪᒧᑦ ᐃᑲᔫᓯᐊᑦᓴᓄ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐱᑉᐳᖓ ᖃᐅᔨᒃᑲᐃᒋᐊᒥ ᖃᓄᐃᑦᓯᓂᑰᓯᒪᓕᕐᑐᓂ 
ᐅᑯᓄᖓ ᒪᓕᒐᓕᐅᖅᑎᓄ ᐅᑯᓇᓂ ᒐᕙᒪᖓ ᓄᓇᕗᑯ ᐃᑲᔫᓯᐊᑦᓴᐅᔪᓄ ᐃᓕᖓᔪᑦ ᒑᓴᓖᓄᑦ. 
 
ᐃᖃᓇᐃᔭᖃᑎᑳ, ᒥᓂᔅᑖ ᓴᓇᔪᓕᕆᔨᑯᑦ, ᐅᖃᕆᐊᕈᓐᓇᓂᐊᕐᑐ ᑕᕝᕙᓂ ᑲᑎᒪᓂᖅᒥ ᐅᑯᓇᓂ ᐲᖅᑕᐅᓂᑯᓂ 
ᐊᖅᕌᓂᓂᓴᕐᓂ ᒑᓴᓖᓂ ᐊᒻᒪ ᐱᓕᑕᐅᑲᓂᕈᑎᐅᓯᒪᔪᓂ ᑕᕝᕗᖓ ᐊᖅᕌᒍᒧᑦ. 

ᒑᓴᓖᓄᑦ ᐊᑲᐅᖏᓕᐅᕈᑎᐅᔪᐃᑦ ᐱᓕᑦᓯᒪᓂᑰᒻᒪᑕ ᒐᕙᒪᒋᔭᑦᑎᖕᓂ ᐃᓗᓂᖃᕐᓱᑎ ᖃᑭᐊᖅᑕᐅᔾᔪᑎᖏᓄ ᑕᐃᒪᖓ 
ᐅᑭᐅᖑᖃᑕᓚᐅᕐᓯᒪᓂᖓᓂ. ᖃᐅᔨᒪᒋᐊᕆᐊᖃᓚᐅᕐᓯᒪᒐᑦᑕ ᖃᓄᐃᑑᓂᖏᓄ ᐊᑲᐅᖏᓕᐅᕈᑎᐅᔪᐃᑦ ᐊᖅᕌᓂᓴᑦ 
ᒑᓴᓖᕆᓚᐅᕐᑕᕗᑦ, ᓴᖀᓯᒪᓕᕋᑕᕐᓱᑎ ᐃᑲᔫᓯᐊᑦᓴᒧᑦ ᐱᔭᑦᓴᒥ ᐃᒪᐃᑦᑐᒧ ᐊᑦᑐᖅᑕᐅᓂᑯᓄ ᒪᖅᕉᒃ-ᐊᑭᕕᖅᑕᑑ 
ᐊᐅᓚᐅᑎᒋᔭᐅᔪᓄᑦ ᓇᒻᒥᓂᖃᖅᑐᓄ ᐊᒻᒪ ᖃᓄᐃᒋᐊᕈᑎᐅᓯᒪᓂᕐᓄ ᐱᓕᑕᐅᓂᐊᕐᓗᑎ ᑎᐹᕿᖏᑐᒥ ᒑᓴᓖᒥ 
ᑕᕝᕗᖓ ᐊᖅᕌᒍᒧᑦ. 
 
ᐅᖃᖅᑏ, ᒪᐃᒥ ᐱᓕᕆᕕᐊ ᑮᓇᐅᔭᓕᕆᔨᑯ ᐱᕙᓪᓕᐊᓯᓚᐅᕐᒪᑕ ᓴᖀᕙᓪᓕᐊᓯᑦᓱᑎ ᐃᑲᔫᓯᐊᑦᓴᒧ ᐱᔭᑦᓴᒥ 
ᐃᓕᖓᑦᓱᑎ ᓇᒻᒥᓂᖃᖅᑐᓄ ᐅᑯᓂᖓ ᒪᖅᕉᒃ-ᐊᑭᕕᖅᑕᑑ ᐊᐅᓚᐅᑎᒋᔭᐅᔪᓄᑦ, ᐃᒪᐃᑦᑐᓄᑦᑕᐅᖅ ᖃᒧᑕᐅᔭᐃᑦ 
ᐊᒻᒪ ᕿᐊᖑᔫᑦ ᐊᐅᓚᐅᑎᖏᓄ ᐊᒻᒪ ᔫᓂᒥ ᐅᖃᐅᓯᖃᓚᐅᕐᓱᑕ ᑕᐃᓐᓇ ᓯᕗᓪᓕᖅᐹᖅ ᐃᑲᔫᑎᑦᓴᐅᓂᐊᕐᑐ 
ᑕᐃᒃᑯᓄᖓ ᖃᒧᑕᐅᔭᖃᕐᑐᓄ ᐱᒋᐊᓂᐊᕐᓱᓂᓗ. 
 
ᐅᓪᓗᒥᒧᑦ, ᐱᓕᑕᐅᓯᒪᔪᒍᑦ ᒥᑦᓴᐅᓯᓗᒋ 1200ᓂ ᑐᑦᓯᕋᖅᓯᒪᔪᓂ ᓇᓪᓕᐊᓂᑐᐃᓐᓇᖅᒧ ᐊᑦᑐᖅᑕᐅᓯᒪᔪᒧ 
ᐊᖅᕌᓂᓴᖅ ᒑᓴᓖᖅᓘᔪᔪᒧᑦ ᕿᑭᑦᑖᓗᖕᒥ ᐊᒻᒪ ᑭᕙᓪᓕᖅᒥ. ᑕᐃᑯᓐᓇᓂ ᑐᑦᓯᕋᖅᓯᒪᔪᓂ, 88ᐳᓴᖏ 
ᐃᒪᐃᑑᓯᒪᑦᓱᑎ ᖃᒧᑕᐅᔭᖃᕐᑑᔪᓄ, 6ᐳᓴᖏ ᕿᐊᖑᔫᑉ ᐊᐅᓚᐅᑎᖏᓄ ᐊᒻᒪ ᒥᑦᓴᐅᓯᓗᒋ 1ᐳᓴᖏ 
ᓇᒻᒥᓂᖃᖅᑑᔪᓂ ᐃᓗᐊᓂ ᐊᓯᐊᖏᓂ ᒥᑭᓂᖅᓴᓂ ᐊᐅᓚᐅᑎᖃᑑᔪᓄ, ᐃᒪᐃᑐᕈᓘᔭᐃᑦ ᐊᐅᓚᐅᑎᒋᔭᐃᑦ. 
 
ᐅᐱᑉᐳᖓ, ᐅᖃᖅᑏ, ᐅᓂᒃᑳᕆᐊᒥ ᓄᖑᐊᓂᐅᓂᐊᕐᑐ ᐱᓇᓱᐊᕈᓯᐅᑉ ᐱᔭᕇᓐᓂᐊᕋᑦᑎᒍ ᒥᑦᓴᐅᓯᓗᒋ 700ᓚᖏᑦ 
ᑕᐃᒃᑯᐊ ᑐᑦᓯᕋᖅᓯᒪᔪᐃᑦ. ᐅᖓᑎᓪᓛᐱᐊᓄ ᓇᑉᐸᖏᑦᑕ ᑐᑦᓯᕋᖅᓯᒪᔪᐃᑦ ᐱᓇᓱᐊᓯᒪᔪᐃᑦ 
ᐱᔪᓐᓇᕐᑎᑕᐅᒍᓐᓇᓂᐊᕐᓗᑎ ᑐᑦᓯᕌᕆᔭᖓᓄ ᐱᓕᑕᐅᓯᒪᔪᐃᑦ ᓯᒃᑭᒥ ᐊᑭᓕᑕᐅᑲᓂᕐᓱᑎ ᓱᕋᐅᔾᔨᓯᒪᓂᑯᖏᓄ 
ᒪᖅᕉᒃ-ᐊᑭᕕᖅᑕᑑᓄ ᐊᐅᓚᐅᑎᖏᓄ. ᐱᓕᕆᕕᐅᔪᖅᓗ ᐱᓕᑦᓯᕙᓪᓕᐊᓂᐊᕐᒪ ᑕᒪᐃᓂ ᑐᑦᓯᕋᖅᓯᒪᔪᓂ 
ᐱᓕᑕᐅᓂᐊᕐᓗᑎ ᐃᑲᔫᓯᐊᑦᓴᒧ ᐃᓗᐊᓂ 60-ᐅᓪᓗᐃᑦ ᐱᒋᐊᓂᖃᕐᓱᑎ ᑐᓐᓂᕈᑎᒋᕙᒌᕐᑕᖓᓂ ᑐᑦᓯᕋᖅᓯᒪᔭᖓᓄ. 
 
ᐅᖃᖅᑏ, ᐊᐅᒡᒐᓯᒥ, ᖃᐃᖁᔨᓚᐅᕐᓯᒪᒐᑦᑕ ᐊᖑᓇᓱᑦᑎᓂ ᐃᓱᒪᓯᒪᔪᓂ ᐊᑦᑐᖅᑕᐅᓯᒪᓂᑰᓪᓗᑎ 
ᐊᖑᓇᓱᑦᑎᐅᓂᖓᓄ ᑮᓇᐅᔾᔭᑦᓴᐅᑎᒋᑦᓱᒐ ᔭᒐᐃᔪᓄ ᐱᔾᔪᑎᖃᕐᓱᑎ ᐊᑑᑎᔪᒥᓂᐅᓪᓗᑎ ᑕᒪᑐᒧᖓ ᑎᐹᕿᔪᒧ 
ᒑᓴᓖᒧᑦ ᑐᓐᓂᕈᑎᖃᖁᑦᓱᒋᑦ ᐃᑲᔫᓯᐊᕈᑎᑦᓴᒧ, ᐃᓚᒋᓕᐅᑎᓯᒪᓗᑎ ᐊᑑᑎᓯᒪᓪᓚᕆᓂᖏᓄ ᔭᒐᐃᓯᒪᔭᖏᓄ 
ᐱᓕᕆᕕᐊᓄ ᑮᓇᐅᔭᓕᕆᔨᑯ. ᐱᓕᑕᐅᑦᓱᑕ ᖁᓕᐅᖏᒐᖅᑐᓂ ᐃᑲᔫᓯᐊᕈᒪᔪᓂ ᐃᒪᐃᑐᓃᖔᕐᓱᑎ 
ᐊᖑᓇᓱᑦᑎᓪᓚᕆᖕᓂ ᐃᒪᐃᑦᑐᓄ ᒥᑭᓂᕐᓴᓄ ᓇᒻᒥᓂᖃᖅᑐᓄ, ᐊᒻᒪ ᒫᓐᓇᖃᒻᒥᒐᓚ ᐱᓕᕆᕙᓪᓕᐊᓂᕐᑎᖕᓄ 
ᑕᒪᒃᑯᓄᖓ ᑐᑦᓯᕋᕈᑕᐅᓯᒪᔪᓄ ᐱᕙᓪᓕᐊᑎᒐᓱᐊᕐᓱᒋ ᓇᓕᒧᖓᑎᖃᑎᑦᓱᒋ ᐃᑲᔫᓯᐊᑦᓴᖏᓄ. 
 
ᑲᔪᓯᓂᖃᑦᓯᐊᓂᖏᓄ ᐃᓗᐊᓂ ᐃᑲᔫᓯᐊᑦᓴᓂ ᐱᔭᑦᓴᓂ ᐅᖓᑎᓪᓛᐱᐊᓄ ᑕᓪᓕᒪᑦ ᑕᖀᑦ ᐊᖏᓈᕐᓯᒪᓯᒪᓪᓗᑎ ᐱᔾᔪᑎᖓ 
ᐃᑲᔪᖅᓱᓂᐊᕐᓂᖓᓄ ᐃᓗᐊᓂ ᐱᓕᕆᕕᐊᓂ ᑮᓇᐅᔭᓕᕆᔨᑯ ᖃᐅᔨᓴᖅᓯᒪᓕᕐᓱᑎ ᐅᕙᖓ ᐱᓕᕆᕕᐊᓂ 
ᐃᑯᐱᕕᓕᕆᔨᑯ. ᒪᔪᓕᕆᔩᑦ ᐊᒥᓱᓂ ᕿᑭᑦᑖᓗᖕᒥ ᐊᒻᒪ ᑭᕙᓪᓕᖅᒥ ᓄᓇᓕᖏᓂ ᐊᑑᑎᖃᑦᓯᐊᕐᓯᒪᓪᓗᑎ 
ᐃᑲᔪᖅᓱᕐᓯᒪᑦᓱᑎ ᐅᕙᑦᑎᖕᓂ ᐊᐅᓚᑦᓯᓂᐊᕐᓗᑕ ᑐᑦᓯᕋᖅᓯᒪᔭᖏᓄ ᐱᕙᓪᓕᐊᑎᑕᐅᓂᖏᓄ. ᖁᔭᓐᓇᒦᕈᒪᑦᓱᒋᑦ 
ᐆᒪᔪᓕᕆᔨᖏ ᑕᒪᐃᓄ ᐃᑲᔪᖅᓯᒪᓂᖏᓄ. ᐊᒻᒪᑦᑕᐅᖅ, ᖁᔭᓐᓇᒦᕈᒪᑦᓱᒋᓪᓗ ᐊᖓᔪᖄᖑᓂᕐᓴᐃ ᐊᐅᓚᑦᓯᔩᑦ 
ᐃᑲᔪᖅᓯᒪᔪᐃ ᑮᓇᐅᔭᓕᕆᔨᓂ ᐱᓕᑦᓯᕙᑦᓱᑎ ᐃᑲᔫᓯᐊᑦᓴᓂ ᓯᒃᑭᓂ ᑕᒪᐃᓄ ᑭᖒᒪᑦᓯᓯᒪᔪᓄ ᓄᓇᓕᐅᔪᓂ ᓯᓚᑎᐊᓂ 
ᐃᖃᓗᐃᑦ. 
 
ᐅᖃᖅᑏ, ᐱᓕᑕᐅᓯᒪᒐᑦᑕ ᖃᑦᓯᑲᓪᓚᓂ ᑐᑦᓯᕋᖅᓯᒪᔪᓄ ᐅᑯᓇᖔᕐᓯᒪᑦᓱᑎ ᓇᒻᒥᓂᖃᖅᑐᓂ ᐃᒪᐃᑐᓕᖕᓄ ᓯᑕᒪᓂ-
ᐊᑭᕕᖅᑕᑐᓕᓂ ᐊᐅᓚᐅᑎᓕᖕᓄ, ᐃᒪᐃᑦᑐᒐᓚᐅᑦᓱᑎ ᕿᐊᖑᔫᑉ ᐊᐅᓚᐅᑎᖏᓄ, ᓯᑕᒪᓂᖕᓄ ᐱᓲᑎᓄᑦ ᐊᒻᒪ 
ᓄᓇᓯᐅᑎᓄᑦ. ᑕᐃᒪᓕ ᐱᓕᑦᓯᓯᒪᑦᓱᑕ ᐃᑲᔫᓯᐊᑦᓴᓄ ᓇᒻᒥᓂᖃᖅᑐᓄ ᐃᒪᐃᑐᓕᖕᓄ ᒪᖅᕉᒃ-ᐊᑭᕕᖅᑕᑐᓕᖕᓄ 
ᐊᐅᓚᐅᑎᓕᖕᓄ, ᐃᒪᐃᑐᕈᓘᔭᐃᑦ ᖃᒧᑕᐅᔭᐃᑦ ᐊᒻᒪ ᐃᓚᖏᓪᓗ ᕿᐊᖑᔫᒧ ᐊᐅᓚᐅᑎᖏᓄ, ᓇᓗᓇᕈᓐᓃᕐᓯᒪᑦᓱᓂᓗ 
ᑕᒪᒃᑯᐊ ᖃᐅᔨᓴᖅᓂᐅᓯᒪᔪ ᓴᕿᑕᐅᓯᒪᔪᐃ ᐋᕘᑕ ᖃᐅᔨᓴᖅᑎ ᑲᑎᒪᔨᖏᓄ ᓄᖃᑎᑦᓯᓯᒪᓪᓗᑎ ᖃᓄᐃᓂᐊᓂᖏᓄ 
ᑕᐃᑦᓱᒪᓂ 2001ᒥ ᒑᓴᓖᖅᓗ ᓱᕋᐃᓂᑯᖓᓄ ᓯᑕᒪᓂ-ᐊᑭᕕᖅᑕᑐᓂ ᐊᐅᓚᐅᑎᓕᖕᓂ. 
 
ᐅᖃᐅᓯᖃᕐᓱᖓᓗ ᐅᓪᓗᒥ ᑕᐃᓐᓇ ᐱᓕᕆᕕᐊ ᑮᓇᐅᔭᓕᕆᔨᑯ ᓯᕗᒧᑦᑎᑦᓯᓂᐊᕐᒪᑕ ᑕᒪᐃᓂ ᑐᑦᓯᕋᖅᑕᐅᓯᒪᔪᓄ 
ᐃᓕᖓᔪᐃᑦ ᓯᑕᒪᓂ-ᐊᑭᕕᖅᑕᑐᓂ ᐊᐅᓚᐅᑎᓕᖕᓄ ᐱᓕᑕᐅᓯᒪᓂᑰᑦᓱᑎ ᐅᓪᓗᒥᒧᓄᑦ ᐅᕙᒍᑦ ᓇᓪᓕᐅᑯᒫᖃᑎᖏᓄ, 
ᓴᐃᖕᑦ. ᐹᓪ ᓇᓪᓕᐊᑯᒫᖃᑎᖏ. ᐊᐱᕆᔭᐅᓂᐊᕐᓱᑎ ᕿᒥᖅᕈᓇᓂᖃᑦᓯᐊᕐᓗᑎ ᑕᒪᐃᓂ ᐃᓗᐊᓂ ᐃᑲᔫᓯᐊᕈᒪᓯᒪᔪᓂ ᐊᒻᒪ 
ᐱᓕᕆᓂᐊᕐᓱᑎᓗ ᑐᕋᐃᓐᓇᕐᑐᒥ ᐃᑲᔪᖅᑕᐅᔪᒪᔪᑎᖏᓄ ᓇᓪᓕᐊᓄ ᓱᕋᑦᑕᐅᓯᒪᔨᐊᖏᓄ. ᖃᐅᔨᒃᑲᐃᓂᐊᕐᓱᑕᓗ  

ᑕᒪᐃᓂᓕᒫᖅ ᓇᓪᓕᐊᓂ ᑐᑦᓯᕋᐅᑎᒥ ᐱᓕᑦᓯᓯᒪᔪᒧ ᐃᓕᖓᔪᓄ ᑕᐃᑯᓄᖓ ᓯᑕᒪᓄ-ᐊᑭᕕᖅᑕᑐ ᐊᐅᓚᐅᑎᓕᖕᓄ 
ᑕᐃᒪᐃᓂᐊᕐᓱᑕᓗ ᐊᒻᒪ ᑲᔪᓯᑎᓂᖃᑎᓗᒋ ᑕᒪᐃᓂ ᑐᑭᓯᒍᑎᒋᔭᖏᓗ ᐅᑯᓄᖓ ᓇᓪᓕᐅᑯᒫᖃᑎᑦᓯᔩᑦ ᑲᑉᐸᓂᖏᓄ. 
 
ᐅᖃᖅᑏ, ᐅᖃᐅᓯᖃᕐᒥᔪᖓᑦᑕᐅᖅ ᐅᓪᓗᒥ ᑕᐃᑯᐊ ᐃᑲᔫᓯᐊᑦᓴᓄ ᐱᔭᑦᓴᖅ ᐃᓱᓕᖕᓂᕆᔭᖓ ᖃᓪᓕᕙᓪᓕᐊᔪᖅ. 
ᑎᓕᐅᕆᕙᓪᓕᐊᔪᒍ ᓇᒻᒥᓂᖃᖅᑐᓂ ᖃᒧᑕᐅᔭᓂ ᐊᒻᒪ ᕿᐊᖑᔫᓄ ᐊᐅᓚᐅᑎᓕᖕᓄ ᑐᓐᓂᕈᑎᖃᖁᓪᓗᒋ 
ᐃᑲᔫᓯᐊᕆᒍᑎᒋᔪᒪᔭᖓᓄ ᐅᖓᑎᐊᓅᔾᔭᖏᑦᑐ ᑎᓰᕝᕙ 31 ᖃᓄᐃᑕᐅᒋᐊᓂᐊᕐᓗᑎ ᐃᑲᔫᓯᐊᑦᓴᓄ. 
 
ᐅᖃᖅᑏ, ᑲᔪᓯᖏᓐᓇᓂᐊᕐᑐᒍ ᐱᓕᕆᔭᑦᑎᖕᓄ ᐱᕙᓪᓕᐊᑎᕙᓪᓕᐊᓗᒋ ᐱᔭᕇᖅᑎᑕᐅᓂᖏᓄ ᑕᒪᑐᒪ ᐱᔭᑦᓴᐅᑉ ᐊᒻᒪ 
ᐃᒪᐃᓂᐊᕐᓗᑎ ᓯᕗᒧᑦᑎᓂᐊᕐᓗᒋ ᑕᐃᑯᐊ ᓇᓪᓕᐊᑐᐃᓐᓇ ᐊᑦᑐᖅᑕᐅᓯᒪᓂᖃᕐᑐᐃ ᐃᑲᔪᖅᑕᐅᓂᐊᕐᓱᑎ. 
ᖁᔭᓐᓇᒦᕈᒪᑦᓱᒋᑦᑕᐅᖅ ᑭᒃᑯᑐᐃᓐᓇᐃᑦ ᐅᑕᕿᑦᓯᐊᕙᓂᖏᓄ ᐊᒻᒪ ᐋᔩᖃᑎᖃᑦᓯᐊᓂᖏᓄ ᐃᑲᔪᖅᓱᖅᓱᑎ ᐅᕙᑦᑎᖕᓂ 
ᐱᓕᕆᐊᖃᓂᖃᕐᑎᓪᓗᑕ ᑕᒪᑐᒥᖓ ᐱᔭᕆᐊᑐᒐᓚᑦᑐᒥ ᐃᓱᒫᓘᑎᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐃᖕ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ ᐱᑰ. 
 
ᒥᓂᔅᑕᐃᑦ ᐅᖃᐅᓯᖏᑦ 046–1(6): ᓱᖅᕋᓇᕐᑐᓄ ᐊᑑᑎᓂᕐᓗᒧᑦ ᐱᐅᓕᓴᖅᑕᐅᓂᖅ 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᓯᕗᓕᐅᖅᑎᕗ ᒫᓐᓇᖃᒻᒥᒐᓚ ᑐᓴᕐᑎᑦᓯᓚᐅᕐᒪ ᒐᕙᒪᑦᑎᖕᓄ 
ᖃᓄᐃᒋᐊᖃᓂᕆᔭᖏᓄ ᐃᑲᔪᖅᓱᕐᓱᑎ ᓄᓇᓕᒥᐅᑕᖏᓂ ᐃᑲᔪᖅᑕᐅᔭᕆᐊᓖᑦ ᐋᔩᖃᑎᒌᓐᓂᐅᔪᓂ 
ᐊᑦᑐᐅᓂᕆᕙᑦᑕᖏᓄ ᓱᖅᕋᓇᕐᑐᓄ ᐊᑑᑎᓂᕐᓗᒧᑦ ᐊᒻᒪ ᐊᔪᓕᖅᓯᒪᓂᖏᓄᑦ. ᐅᓪᓗᒥᐅᔪᖅ, ᐱᓕᑦᓯᒍᒪᒐᓛᑦᓱᖓ 
ᑐᑭᓯᒍᑎᒋᐊᑲᓂᕈᑎᑦᓴᓄ ᐱᓕᕆᕕᒋᔭᒪ ᖃᓄᐃᓂᕆᔭᖏᓄ ᑕᕝᕙᓂ ᐱᒻᒪᕆᐅᔪᒥ ᐃᓗᐊᓂ ᐋᓐᓂᐊᖃᓐᓇᖏᑦᑐᓕᕆᔨᑯ 
ᐊᒻᒪ ᐃᓄᓕᕆᔨᑯᓪᓗ. 
 
ᖃᐅᔨᒪᔪᑎ, ᐅᖃᖅᑏ, ᐱᓕᕆᕕᒋᔭᕋ ᐅᕙᖓᓗ ᓱᓕᔪᖅᓴᕐᓯᒪᒐᑦᑕ ᐊᑯᓂᕈᓘᓕᕐᓱᓂᓗ ᐃᒪᐃᓂᐊᕐᓱᓂ 
ᐊᑲᐅᓈᓂᕐᓴᐅᒋᐊᖓᓄ ᐃᑲᔪᕆᐊᒥ ᐃᓄᖕᓂ ᐃᒪᐃᑐᓕᖕᓂ ᓱᖅᕋᓇᕐᑐᓄ ᐊᑑᑎᓂᕐᓗᒧ ᐊᒻᒪ ᐊᔪᓕᖅᓯᒪᔪᓂ 
ᐃᒪᐃᓂᐊᕐᓗᑎ ᐱᓕᕆᖃᑎᒋᓗᒋ ᖃᓄᐃᒋᐊᓂᐅᓂᕐᑐᓄ. ᑭᓯᒥ, ᐅᔾᔨᖅᓱᕐᓱᑕᓗ ᑕᒪᑐᒥᖓ, ᐃᓚᖏᓄ 
ᐋᓐᓂᐊᕐᕕᓕᐊᕐᓯᒪᔪᓄ, ᐱᑕᖃᕈᓐᓇᕐᓱᑎᓗ ᑎᒥᖏᓐᓄᑦ ᐊᒻᒪ ᐃᓱᒪᒋᔭᖏᓐᓄᓪᓗ ᐊᔪᓕᕈᑎᒋᓯᒪᔭᖏᓄ ᐃᒪᐃᑦᑐᓄ 
ᐋᖓᔮᖅᓇᕐᑐᓄ ᐊᒻᒪ/ᐅᕝᕙᓗ ᐃᒥᐊᓗᖕᒧ ᐱᓕᕆᔭᐅᔭᕆᐊᖃᕐᑐᐃ ᐃᑲᔪᖅᕕᐅᔪᒧ ᓯᕗᖓᒍᑦ ᐃᑲᔪᖏᓂᑎᖕᓂ ᐃᓄᖕᓂ 
ᑕᐃᒍᐃᔾᔨᖄᖏᓂᖏᓂ ᖃᓄᐃᓂᕆᔭᖏᓄ ᐊᑑᑎᔪᒪᖏᓇᕐᑕᖏᓄ. 
 
ᐅᖃᖅᑏ, ᑕᐃᒪᐃᒧᓪᓗ, ᐃᓚᒋᔭᐅᓂᕆᔭᒃᑯ ᐃᓗᐊᓂ ᐊᖏᓈᕐᓯᒪᔪᓂ ᐋᓐᓂᐊᖃᓐᓇᖏᑦᑐᓕᕆᔨᑯᑦ 
ᖃᓄᐃᒋᐊᓂᕆᕙᑦᑕᖏᓄ, ᐃᒪᐃᓂᐊᕋᑦᑕ ᐱᓕᑕᐅᓂᐊᕐᓱᑕ ᐃᒪᐃᑦᑐᒥ ᒪᖅᕉᓕᖓᔪᑦ-ᓯᕗᒧᔾᔪᑎᐅᓂᕐᑑᓐᓂ 
ᖃᓄᐃᒋᐊᕈᑎᑦᓴᓄ ᐃᓕᖓᔪᓂ ᓱᖅᕋᓇᕐᑐᓄ ᐊᑑᑎᓂᕐᓗᒧ ᐊᒻᒪ ᐊᔪᓕᕈᑎᖃᕐᑐᓄ ᐱᐅᓕᓴᖅᑕᐅᓂᖅ. ᑕᕝᕙᓂ 
ᖃᓄᐃᒋᐊᕈᑎᑦᓴᒧᑦ, ᐋᖀᓂᐊᕋᑦᑕ ᐃᓱᓕᓯᒪᓂᖃᕐᓗᑎ ᐃᑲᔪᖅᕕᐅᔪᒧ ᐱᔨᑦᓯᖅᑕᐅᓂᖏᓄ ᐃᒪᐃᒧ ᓇᓪᓕᐊ 
ᐱᓕᑕᐅᔭᕆᐊᓕ ᐃᑲᔪᖅᓱᖅᑕᐅᒍᓐᓇᓂᐊᕐᓗᓂ ᐱᔪᓐᓇᓂᖃᑎᑕᐅᓗᓂ ᐋᓐᓂᐊᖃᓐᓇᖏᑦᑐᓕᕆᔨᒻᒪᕆᒧᑦ 
ᖃᐅᔨᒪᓂᖃᑦᓯᐊᕐᑐᒧ ᖃᐅᔨᓴᖅᓂᐊᕐᓗᓂ ᐊᒻᒪ ᐱᓕᕆᓂᐊᕐᓱᓂᓗ ᐃᓕᖓᓂᖃᕐᑐᓂ ᐃᓱᒪᒋᔭᖏᓐᓄᓪᓗ 
ᐊᑦᑐᖅᑕᐅᕙᓂᖏᓄ ᐃᒪᐃᑦᑐᓄ ᐋᖓᔮᓐᓇᖅᑐᓄ ᐊᒻᒪ ᐃᒥᐊᓗᖕᒧ ᐊᒻᒪ ᐊᓯᖏᓪᓗ ᐊᑦᑐᖅᑕᐅᓯᒪᔾᔪᑎᖏᓄ 
ᖃᓄᐃᒋᐊᖃᓐᓂᐅᔪᓂ. 
 
ᐅᖃᖅᑏ, ᐃᓅᓯᖃᓕᖅᑎᑕᐅᑦᓯᐊᕋᓱᐊᖅᑐ ᓇᓪᓕᐊᓂ ᐃᒪᐃᑐᖃᕐᑐᒥ ᐊᑐᓂᖅᓗᑦᑐᒥ ᐅᕝᕙᓗ ᐊᔪᕈᑎᓕᖕᒥ 
ᑲᔪᓯᖏᓐᓇᓂᐊᕐᓱᓂ ᐊᑑᑎᕙᓂᐊᕐᓱᓂ ᐅᖃᖃᑎᖃᕐᓂᕐᒥ ᑕᐃᑦᓱᒪ ᐃᓅᑉ ᐊᖏᖅᕋᕆᔭᖓᓂᑦᑕᐅᖅ. ᐅᖃᖅᑏ, 
ᓱᓕᔪᖅᓴᕐᓯᒪᒐᑦᑕ ᓴᖀᓂᕐᒥ ᖃᓄᐃᓪᓗᐊᖅᑎᒋᔪᓄ ᐃᓅᓯᖃᓕᖅᑎᑕᐅᑦᓯᐊᕋᓱᐊᖅᑐᓄ ᐃᓅᑉ 
ᐊᖏᖅᕋᕆᔭᖓᓂ/ᓄᓇᓕᐊᓂ ᐊᑑᑎᓂᖃᕐᒪ ᐃᒪᐃᓕᖓᓗᓂ ᐊᑯᓃᖅᑐᒥ-ᐊᑑᑎᓗᒍ ᒪᒥᓴᖅᓂᒧ ᐊᒻᒪ 
ᐱᕕᖃᑎᑦᓯᓂᐊᕐᒪᓗ ᐱᔭᕆᐊᑦᑐᔪᑎᐅᕙᑐᓄ ᐃᒪᐃᑦᑐᓄ ᓱᖅᕋᓇᕐᑐᓄ ᐊᑑᑎᓂᕐᓗᖕᓂ ᐊᒻᒪ ᐊᔪᓕᖅᓯᒪᔪᓄᑕᐅᖅ. 

ᐅᖃᖅᑏ, ᓂᕆᐅᓐᓂᖃᖁᖓ ᑐᑭᓯᑎᓯᒋᐊᑲᓂᓛᕐᓱᖓ ᒪᓕᒐᓕᐅᖅᑎᓂ ᑕᕝᕙᓂ ᒪᓕᒐᓕᐅᖅᕕᖕᒥ ᐃᒪᐃᒻᒪᓗ 
ᑕᒪᓐᓇ ᐱᕙᓪᓕᐊᑎᑕᐅᓂᐊᕐᓂᖓᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᑰ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ. ᐊᓄᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 047–1(6): ᐃᖕᓇᐃᑦ ᖃᑎᖃᑎᒌᓐᓂᖏᑦ 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐃᖕᓇᖁᑎᕗᑦ ᑖᒃᑯᐊᖑᑦᓱᑎ 
ᐱᒻᒪᕆᐅᓛᖑᑦᓱᑎ ᐃᑲᔪᖅᑎᒋᕙᒃᑲᑦᑎᒍ ᑕᒫᓂ ᓄᓇᕗᒥ. ᕿᓐᖓᐅᑦ ᐊᑐᐊᒐᖓ ᐃᖃᐃᑎᑦᓯᓪᓗᓂ ᐅᕙᑦᑎᖕᓂ 
ᐃᒪᐃᒻᒪᑦ, ᐊᐅᓚᑦᓯᑎᓪᓗᑕ, ᐃᒪᐃᒋᐊᖃᕋᑦᑕ ᒪᑐᐃᖓᑦᓯᐊᕐᓗᑕ ᐃᓕᕝᕕᒋᕙᓪᓕᐊᓗᒋ ᐃᓕᓐᓂᐊᑎᑦᓯᔨᑎᖕᓂ 
ᓄᓇᓕᑎᖕᓂ, ᐱᒋᐊᖅᐸᓪᓕᐊᑦᓱᑎ ᐃᖕᓇᕆᔭᑎᖕᓂ ᐊᒻᒪ ᐃᓚᒋᔭᑎᖕᓂ. 
 
ᐱᓕᕆᕕᐊ ᐃᓕᖁᓯᓕᕆᔨᑯ, ᐅᖃᐅᓯᓕᕆᔨᑯ, ᐃᖕᓇᐃᑦ ᐊᒻᒪ ᒪᒃᑯᑦᑐᐃᓗ ᐃᒪᐃᓂᖃᓚᐅᕐᒪᑕ ᐃᖕᓇᖅᓂ 
ᑲᑎᖃᑎᖃᓐᓂᖃᕐᓱᑎ ᐃᒡᓗᓕᖕᒥ ᐆᑦᑑᕝᕙ 8 – 10 2002ᒥ. ᐱᔾᔪᑎᒋᔭᖓ ᑕᒪᑐᒪ ᑲᑎᖃᑎᒌᓐᓂᐅᔫᑉ 
ᖃᐅᔨᒪᑎᑦᓯᒍᒪᓪᓗᑎ ᓇᓪᓕᐊ ᐃᑲᔪᖅᓱᕈᓐᓇᓂᐊᕐᒪᑕ ᐊᒻᒪ ᐱᔭᑦᓴᐃᓪᓗ ᐊᑐᐃᓐᓇᐅᑦᓱᑎ ᐱᓕᕆᕕᑦᑎᒍᑦ. ᐊᒻᒪᓗ 
ᐱᕕᖃᑎᑕᐅᓂᖃᕐᓱᑎ ᑐᓵᓂᐊᕆᐊᒥ ᐃᖕᓇᖅᓂ ᐃᓗᐊᓂ ᖃᕿᐊᖅᑕᐅᒍᑎᒋᕙᑦᑕᖏᓄ ᓄᓇᓕᖏᓂ ᐊᒻᒪ 
ᐱᓕᕆᕙᓪᓕᐊᓂᕐᓄ ᒐᕙᒪᓄᑦ. 
 
ᐃᖕᓇᐃᑦ ᑭᒡᒐᖅᑐᐃᑦᓱᑎ ᑕᒪᐃᓂᓕᒫ ᕼᒻᓚᑦᓂ ᑲᑎᖃᑎᒌᑦᓱᑎ ᐃᒡᓗᓕᖕᒥ. ᑲᑎᒪᓂᕆᔭᖏ ᒪᑐᐃᖓᓂᖃᑦᓯᐊᕐᓱᑎ 
ᐊᒻᒪ ᓄᓇᓕᐊᑕ ᑲᑎᒪᔨᖏᑦ, ᒪᒃᑯᑦᑐᖏᑦ ᐊᒻᒪ ᑭᒡᒐᖅᑐᐃᔪᐃᓗ ᐅᑯᓇᖓ ᐃᓄᐃᑦ ᑲᑐᔾᔨᖃᑎᒌᖏᓂ 
ᓇᔫᑎᑦᓱᑎᑦᑕᐅᖅ. 
 
ᐊᒥᓱᑲᓪᓚᐃ ᐃᓱᒫᓘᑎᒋᔭᐃᑦ ᐅᖃᐅᓯᐅᑦᓱᑎ ᐃᒪᐃᑦᑐᐃᑦ ᐃᖕᓇᐃᑦ ᐊᑑᑎᖃᓂᖏᓄ ᓄᓇᓕᖏᓂ ᐊᒻᒪ 
ᒐᕙᒪᑯᓐᓂ ᐊᒻᒪᓗᑦᑕᐅᖅ ᐊᖏᖅᕋᕆᔭᖏᓐᓂ ᓄᓇᓕᖏᓂ. ᐃᒪᐃᓚᐅᕐᓱᑎᑦᑕᐅᖅ ᐃᓱᒫᓘᑎᖃᕖᖓᕐᓱᑎ 
ᐃᓕᖓᓂᖃᕐᑐᓂ ᐃᓱᒫᓘᑎᓂ ᒪᒃᑯᑦᑐᐃᑦ ᐃᒻᒥᓃᖃᑦᑕᓂᖏᓄ, ᐋᖓᔮᓐᓇᕐᑐᓂ ᐊᒻᒪ ᐃᒥᐊᓗᖕᒥ 
ᐊᑐᓂᖅᓗᐸᓂᖏᓄ ᓄᓇᓕᖏᓂ ᐊᒻᒪ ᐃᑲᔫᑎᑦᓴᐅᔪᐃᑦ ᐊᒻᒪ ᐱᔨᑦᓯᖅᑕᐅᓂᖏᓄ ᐱᓕᕆᐊᕆᓂᐊᕐᓗᒋ 
ᑕᒪᒃᑯᓄᖓ ᐃᓱᒫᓘᑎᓄᑦ. 
 
ᐅᖃᖅᑏ, ᐃᖕᓇᕆᔭᕗ ᐃᖃᐃᑎᑦᓯᕙᒻᒪᑕ ᐅᕙᑦᑎᖕᓂ ᐃᒪᐃᖏᓐᓇᖃᕐᑕᕐᓯᒪᒻᒪᑕ ᓴᖏᔫᓈᕆᓯᒪᑦᓱᑎ 
ᐃᓕᖁᓯᖅᓅᖓᔪᓄ ᖃᓄᐃᓂᐅᔪᓄ. ᐱᓕᕆᖃᑎᒌᒋᐊᖃᑕᕗ ᐃᖕᓇᐃᑦ ᓴᖀᓂᐊᓗᑕ ᐱᑦᑕᓯᐊᕐᑐᓂ ᐃᓕᖓᔪ 
ᐃᓄᐃᑦ ᓱᕐᕋᔮᖏᑦᑐᑦ ᐱᐅᓯᐅᔪᒥᓃᑦ  ᐃᒪᐃᓕᖓᓂᐊᓕᕐᓗᑎ ᒐᕙᒪᓄᖓᓯᐸᓯᓗᑎ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᓄᕈᐊᖅ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ ᐃᖕ. 
 
ᒥᓂᔅᑕᐃᑦ ᐅᖃᐅᓯᖏᑦ 048–1(6): ᒥᓂᔅᑕ ᓇᔫᑎᖏᑦᑐ ᑲᑎᒪᓂᖅᒥ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᖃᐅᔨᒃᑲᕈᒪᑦᓱᒋᑦ ᒪᓕᒐᓕᐅᖅᑏᑦ ᑕᐃᓐᓇ ᒥᓂᔅᑕ. ᐅᓛᔪ ᐊᑭᓱ 
ᓇᔫᑎᔾᔮᖏᒻᒪ ᑲᑎᒪᓂᐅᔪᒥ ᐆᑦᑑᕝᕙ 28, 2002ᒥ. 
 
ᐅᖃᖅᑏ, ᐅᐱᒍᔾᔨᑦᓱᖓ ᖃᐅᔨᒃᑲᕆᐊᒥ ᒪᓕᒐᓕᐅᖅᑏᑦ ᑕᓪᓕᒥᖅᒥ, ᑲᑐᔾᔨᖃᑎᒌᖏ ᓄᓇᕗᒥ ᐃᓕᓐᐊᑎᑦᓯᔨᖏᓂ 
ᐱᔭᕇᓐᓂᖃᑕᐃᓐᓇᓂᖏᓄ ᓄᑖᒥ ᒐᕙᒪᑯᓐᓄ ᐃᖃᓇᐃᔭᖅᑐᓄᑦ ᒪᓕᒐᖅᒥ. 
 
ᒥᓂᔅᑕᐃᑦ ᐅᖃᐅᓯᖏᑦ 049–1(6): ᓈᒻᒪᓴᖅᓂ ᑲᑐᔾᔨᖃᑎᒌᖏᓂ ᓄᓇᕗᒥ ᐃᓕᓐᓂᐊᑎᑦᓯᔨᖏᓄᑦ 
 
ᐅᖃᖅᑏ, ᒐᕙᒪᖓ ᓄᓇᕗᑉ ᐃᓕᓚᐅᕐᒪᑕ ᐊᒻᒧᐊᑦᓯᒪᓕᕐᑎᓪᓗᒍ ᑕᓪᓕᒥᖅᒥ ᑕᐃᒃᑯᐊ ᑲᑐᔾᔨᖃᑎᒌᖏ ᓄᓇᕗᒥ 
ᐃᓕᓐᓂᐊᑎᑦᓯᔨᖏᓗ ᑲᑐᔾᔨᖃᑎᒌᖏ ᐱᔭᕇᑕᐃᓐᓇᕐᓂᖏᓄ ᓂᕈᐊᖅᓂᑯᖏᓄ.  

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᖁᕕᐊᑦᓱᑐᑦ ᑐᓴᕆᐊᒥ ᐃᒪᐃᑦᑑᑦᓱᑎ 630ᖑᓗᑎ ᑲᑎᒪᔨᖏᓂ, ᓂᕈᐊᓐᓂᕆᔭᖓᓄ  
ᓴᕿᓚᐅᕐᑐᐃ ᒥᑦᓴᐅᓯᓗᒋ 97ᐳᓴᖏ. ᑖᒃᑯᓇᓂ ᓂᕈᐊᖅᑐᒥᓂᕐᓂ, 91ᐳᓴᖏ ᓂᕈᐊᖅᑐᒥᓂᐅᓪᓗᑎ ᑲᓄᐃᑦᓴᓂᖏᑦᓱᑎ 
ᓄᑖᒥ ᒐᕙᒪᑯᓐᓄ ᐃᖃᓇᔭᑎᑐᓄᑦ ᒪᓕᒐᖅᒥ.  
 
ᖁᕕᐊᑯᑎᑦᓱᒋ ᑕᒪᖅᒥ ᐊᖓᔪᖃᐅᑎᖏ ᐊᒻᒪ ᐃᓚᐅᔾᔪᑎᖃᕐᑑᔪᐃᓪᓗ ᐃᓗᐊᓂ ᑲᑐᔾᔨᖃᑎᒌᖏᓂ ᓄᓇᕗᙵ 
ᐃᓕᓐᓂᐊᑎᑦᓯᔨᖏᓄᑦ ᓈᒪᓴᖅᓂᑯᖏᓄ ᑕᒪᑐᒧᖓ ᐊᖏᖃᑎᒌᒍᑎᒧ. ᖃᐅᔨᒃᑲᕈᒪᑦᓱᒍᓗ ᓘ ᕙᔾᔪ ᐊᒻᒪ ᑲᑐᔾᔨᖃᑎᒌᖏ 
ᓄᓇᕗᒥ ᐃᓕᓐᓂᐊᑎᑦᓯᔨᖏᓄ ᐊᖓᔪᖄᖏᑦ ᐱᔪᒪᓯᒪᓂᕆᔭᖏᓄ ᒪᑐᐃᖓᑦᓯᐊᕐᓱᑎᓗ ᐊᒻᒪ ᖃᓄᐃᓕᖓᓂᕆᔭᖏᓄ 
ᓴᕿᑕᐅᑎᑦᓯᓪᓗᑎ ᓂᕈᐊᕈᑎᒥᓂᕆᔭᖏᓄᑦ. 
 
ᐅᖃᖅᑎ, ᓄᑖᖅ ᒐᕙᒪᑯᓐᓄ ᐃᖃᓇᐃᔭᖅᑐᓄ ᒪᓕᒐᖅ ᐃᓱᓕᑦᓯᕕᖃᓂᐊᕐᑐ ᐃᓗᐊᓂ ᐱᖓᓱᓄ ᐊᖅᕌᒍᓄ ᐊᒻᒪ 
ᐃᓱᓕᕝᕕᑦᓴᖃᕐᓱᓂ ᔫᓂ 30, 2005ᒥ. ᑮᓇᐅᔭᖅᑖᕆᕙᓐᓂᐊᕐᑕᖏ ᖁᕝᕙᕆᐊᕋᔭᕐᓱᑎ ᐃᒪᐃᓕᖓᓂᖃᕐᓱᑎ ᒥᑦᓴᐅᓯᓗᒋ 
9.54ᐳᓴᖏ ᖁᕝᕙᕆᐊᕐᑐᐃ ᐅᖓᑎᐊᓄ ᐊᑑᑏᓐᓇᓂᐊᓂᖏᓄ ᒐᕙᒪᑯᓐᓂ ᐃᖃᓇᐃᔭᖅᑐᓄ ᒪᓕᒐᖅᒧ. 
ᐃᓚᖃᖃᓯᐅᔾᔨᒋᐊᓕ ᖁᕝᕙᕆᐊᕐᑐᓂ ᐃᒪᐃᑦᑐᖏᓄ ᓄᓇᕗᒥ ᐅᑭᐅᖅᑕᖅᑐᐊᓂ ᐃᑲᔫᓯᐊᑦᓴᐃᑦ ᐃᒪᐃᓕᖓᓂᐊᕐᓱᓂᓗ 
ᖃᓄᐃᑑᓂᕆᔭᖏᓄ ᐃᖃᓇᐃᔭᖅᕕᖓᑦᑕ ᓄᓇᓕᖓᓄᓗ. ᐱᑕᖃᓂᐊᕐᓱᑎᓪᓗ ᐱᔪᓐᓇᕐᑎᐅᔪᓐᓇᓂᖏᓄ 
ᕿᑐᖓᖅᑖᕋᑖᕐᓂᖏᓄ ᐊᒻᒪ ᐊᖓᔪᖄᖑᓂᕐᒧᓗ ᓄᖃᖓᑲᐃᓐᓇᕈᓇᓂᕐᒧ, ᐃᓕᓐᓂᐊᓂᖅᒧᓗ ᐱᓇᓱᐊᕐᑎᕈᑎᑦᓴᒧ 
ᐱᔭᑦᓴᒥ ᐊᒻᒪ ᐃᓇᖏᐅᑎᓯᒪᑲᐃᓐᓇᖃᑕᓗᑎ ᐱᓕᕆᔭᑦᓴᑦ ᐃᑲᔫᓯᐊᑦᓴᖏᓄ. ᐊᒻᒪ, ᐅᖃᖅᑏ, ᐃᓕᑕᖅᓯᖃᕐᓂ 
ᐊᔾᔨᐅᖏᓐᓂᖏᓄ ᖃᓄᐃᓕᖓᓂᖏᓄ ᐃᓕᓐᓂᐊᑎᑦᓯᒍᑎᓴᐅᔪᐃᑦ, ᐱᔪᓐᓇᓂᖃᓂᕐᒧ ᐃᑲᔫᓯᐊᑦᓴᐃᑦ 
ᐱᓕᑕᐅᓂᐊᕐᓱᑎᑦᑕᐅ ᐱᔪᓐᓇᕈᓐᓇᕐᑐᓄ ᐃᓕᓐᓂᐊᑎᑦᓯᔨᓄ ᐅᖓᑎᐊᓄ ᐊᑑᑏᓐᓇᓂᐊᓂᖏᓄ ᒐᕙᒪᑯᓐᓂ 
ᐃᖃᓇᐃᔭᖅᑐᓄ ᒪᓕᒐᖅᒧ. 
 
ᐅᖃᖅᑏ, ᖁᔭᓐᓇᒦᕈᒪᑦᓱᒋᑦ ᐱᓕᕆᔨᐅᔪᐃᑦ ᐃᓗᐊᓂ ᐱᓕᕆᕕᐊᓂ ᑮᓇᐅᔭᓕᕆᔨᑯ ᐊᒻᒪ ᐱᓕᕆᕕᐊᓂ 
ᐃᖃᓇᐃᔭᖅᑐᓕᕆᔨᑯ ᐱᓕᕆᓂᖏᓄ ᐋᔩᖃᑎᒌᓐᓂᕐᓄ ᑕᒪᑐᒧᖓ ᐊᖏᕈᑎᐅᔪᒧ. ᖁᔭᓐᓇᒦᕈᒪᑦᓱᒋᑦᑕᐅᖅ 
ᐃᖃᓇᐃᔭᖃᑎᒃᑲ, ᒥᓂᔅᑕᖓ ᐃᓕᓐᓂᐊᖅᑐᓕᕆᔨᑯ ᐊᒻᒪ ᐃᖃᓇᐃᔭᖅᑎᖁᑎᖏᓪᓗ ᐃᓗᐊᓂ ᐱᓕᕆᕕᐊᑕ 
ᐃᓕᓐᓂᐊᖅᑐᓕᕆᔨᑯ ᑕᒪᐃᓄ ᐃᑲᔪᕈᑎᒋᔪᔭᖏᓄ ᐊᒻᒪ ᐃᓱᒪᒋᓯᒪᔭᖏᓄ ᑕᒪᑐᒧᖓ ᐊᖏᕈᑎᐅᔪᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐱᑕᖃᖄ ᓱᓕᒃᑲᓐᓂᖅ ᒥᓂᔅᑕᐃᑦ ᐅᖃᐅᓯᑦᓴᖏᓐᓂ. ᒥᓂᔅᑕᐃᑦ 
ᐅᖃᐅᓯᑦᓴᖏᑦ. ᑲᔪᓯᒋᐊᕐᓗᑕ ᑲᑎᒪᐅᑎᑦᓴ 3ᒧᑦ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒥᓂᔅᑕ ᕿᓚᕝᕙᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 167–1(6): ᖁᔭᓐᓇᒦᖅᓱᒋᑦ ᑭᒡᒐᑦᑐᐃᔨᒋᔭᑦ ᐊᒻᒪ ᐃᖃᓇᐃᔭᖅᑎᖏ ᐃᖃᓗᖕᓂ 
ᒪᑐᐃᖅᓯᓂᖃᕐᓂᒥ ᑲᑎᒪᓂᐅᔪᒥ 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ, ᑐᖓᓱᑦᑎᒍᒪᑦᓱᒋᑦ ᑲᑎᒪᔩᑦ ᒪᓕᒐᓕᐅᖅᕕᖕᒧ ᐊᒻᒪ 
ᐅᐱᑦᑐᒋᐊᓪᓚᐅᔪᖓ ᑕᒪᖅᒥᓪᓗ ᑕᒪᐅᖓᕈᓐᓇᓂᕆᔭᖏᓄ. ᐊᒻᒪᑦᑕᐅᖅ ᓱᓕᒃᑲᓐᓂᖅ, ᐱᑕᖃᕐᓱᓂ ᒪᖅᕉᓐᓂ ᑲᑎᒪᔩᓐᓂ 
ᓱᓕ ᑕᕝᕙᓃᖏᑦᑑ ᑭᓯᒥ ᖃᐃᓚᖓᔫᒐᓗᐊ ᒫᓐᓇᖃᒻᒥᕈᓗ. ᐊᒻᒪᓗᑦᑕᐅᖅ ᓱᓕᒃᑲᓐᓂᖅ ᐃᓄᖏᓐᓄ ᐊᐅᓚᑦᓯᓯᒪᓂᑯᓄ 
ᐊᒻᒪ ᐸᖅᓇᐃᕐᓯᓂᑯᖏᓄ ᐊᓗᑭ ᐃᓕᓐᓂᐊᖅᕕᖕᒥ ᐊᒻᒪᓗ ᐃᓕᓐᓂᐊᑎᖏᑦ ᐊᓗᑭ ᐃᓕᓐᓂᐊᖅᕕᐅᑉ ᖁᔭᓐᓇᒦᖅᑕᕗᑦ 
ᐱᑦᓯᐊᕐᑐᒥᓂᐅᒋᐊᓚᖏᓐᓂ ᐸᖅᓇᐃᕐᓯᓂᖏᓄ ᑕᒪᑐᒧᖓ ᑲᑎᒪᓂᐅᔪᒧᑦ, ᐊᒻᒪᓗᑦᑕᐅᖅ ᐃᓕᓐᓂᐊᕐᕕᒻᒧᑦ ᐊᖓᔪᖅᑳᖅ 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᖁᔭᓐᓇᒦᒻᒪᕆᐊᓗᒃ. 
 
ᐃᓚᐃᔭ ᑮᓇᐃᓐᓇᕐᓗ ᒪᑐᐃᖅᓯᓚᐅᕐᓂᖓᓄᑦ. ᐊᒻᒪᓗᑦᑕᐅᖅ ᔩᓚ ᓴᐅᓪᓗᐊᐱᒃ ᖁᓪᓕᕐᒥᒃ ᐃᑭᑎᑦᑎᓚᐅᕐᓂᖓᓄᑦ. 
ᑖᒃᑯᐊᓗ ᐅᖃᖅᑎ, ᐸᓐᓂᕐᑑᕐᒥᐅᓪᓗ, ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᓄᑦ ᐃᑲᔪᖅᓱᐃᑦᑎᐊᓚᐅᕐᓂᖏᓐᓄᑦ 
ᑲᑎᒪᓂᐊᖅᑎᓪᓗᒋᑦ ᐅᐸᓗᖓᐃᔭᓚᐅᕐᓂᖏᓐᓄᑦ. 

ᑕᑯᔭᐃᓐᓇᕆᓐᖏᑕᒃᓴᕆᔭᕋᓗᐊᕗᑦ, ᑲᑎᒪᕕᒻᒥ ᑕᑯᓂᐊᖅᑕᕗᑦ. ᐊᒻᒪᓗᑦᑕᐅᖅ, ᐅᖃᖅᑏ, ᓇᒻᒥᓂᖅ, ᐅᕙᓐᓂᓐᖔᖅᑐᒥᒃ, 
ᖁᔭᓐᓇᒦᕈᒪᕙᒃᑲ ᑭᒃᑯᓕᒫᑦ ᑕᒪᑐᒪᓂ ᐊᕐᕌᒍᒥ ᐅᕙᑦᑎᓐᓄᑦ ᐊᒃᓱᕈᓐᓇᖅᑑᓚᐅᕐᒪᑦ ᑭᓯᐊᓂ ᒪᑭᑕᕗᒍᑦ 
ᑕᒫᓃᓐᑐᓐᓇᕋᑦᑕᓗ ᒪᓕᒐᓕᐅᖅᑎᐅᓂᑦᑎᓐᓄᑦ. ᐸ`ᖕᓂᕐᑑᕐᒥᐅᓪᓗ ᐅᕙᑦᑎᓐᓂᒃ ᐃᑲᔪᖅᓱᐃᑦᑎᐊᕐᒪᑕ. 
 
ᖃᐅᔨᑎᑦᑎᔪᒪᒋᓪᓗᖓ ᑕᐅᕙᓂ ᖁᓪᓕᖅ ᐃᑭᓯᒪᔪᖅ, ᐃᕐᓂᕋ ᐃᓅᔪᓐᓃᕋᑖᓚᐅᕐᑐᖅ ᑐᓂᓚᐅᕐᒪᒍ ᐊᓈᓇᑦᑎᐊᒥᓄᑦ 
ᐊᒻᒪᓗ ᐱᒃᑯᒋᓪᓚᕆᒃᐸᕋ ᐃᑯᒪᓂᖓᓄᑦ. ᖁᔭᓐᓇᒦᕈᒪᖕᒥᔭᒃᑲ ᒪᓕᒐᓕᐅᖅᑏᑦ ᐅᕙᑦᑎᓐᓄᑦ ᐃᑲᔪᖅᓱᐃᑦᑎᐊᕐᓂᖏᓐᓄᑦ 
ᐸᖕᓂᕐᑑᕐᒥᐅᓪᓗ ᖁᔭᓐᓇᒦᕈᒪᒋᕙᒃᑲ. 
 
ᖁᔭᓐᓇᒦᖅᐸᒃᑲ ᐊᒥᓱᑦ ᑕᕝᕙᓃᑦᑐᑦ ᐃᖅᑲᓇᐃᔭᖅᑎᐅᔪᑦ ᐳᓛᕆᐊᖅᓯᒪᔪᓪᓗ ᖁᔭᓐᓇᒦᕈᒪᒋᕙᒃᑲ. ᑕᒪᕐᒥᑦᓯᐊᖅ 
ᑐᓐᖓᓱᖁᕙᔅᓯ ᐸᖕᓂᕐᑑᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᒃᑐᕐᑐᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 168–1(6): ᖃᐅᔨᒪᓂᑐᖃᑦ ᒪᑭᒪᐃᓐᓇᖁᓪᓗᒋᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑎᑭᐅᑎᔪᓐᓇᐃᓪᓕᑲᐃᓐᓇᕋᑖᕋᒃᑯ ᐅᖃᓪᓚᐅᑎᒪ ᓇᕿᑦᑕᐅᑎᖓ. 
ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᑲᒪᒋᔭᖃᖅᑐᖅ ᐱᖅᑯᓯᓕᕆᓂᕐᒧᑦ, ᑭᐅᔪᒪᓪᓗᒍ ᒥᓂᔅᑕᐃᑦ ᐅᖃᐅᓯᒃᓴᖓᓄᑦ. 
 
ᐅᖃᖅᑏ, ᐊᑕᐅᓯᐊᕐᓗᑕ ᐃᓅᓂᐊᕋᑦᑕ ᓄᓇᕗᒻᒥ. ᑕᐃᔅᓱᒪᓂᓕ, ᐃᓕᖅᑯᓯᑐᖃᒃᑯᑦ ᐃᓄᐃᑦ ᖃᒻᒪᒦᖃᑦᑕᖅᑎᓪᓗᒋᑦ 
ᐃᒡᓗᕕᒐᓂᓪᓗ ᐅᖃᐅᓯᖃᖅᐸᓚᐅᖅᓯᒪᒐᑦᑕ ᐊᖑᑦ ᐃᒡᓗᕕᒐᓕᐅᕈᓐᓇᖏᑦᑐᖅ ᓄᓕᐊᓂᒍᓐᓇᕋᔭᖏᓐᓂᖓᓄᑦ. 
ᑕᒪᓐᓇ ᒪᓕᒐᑐᖃᕆᓚᐅᖅᓯᒪᔭᕗᑦ ᓱᓕᓪᓗᓂᓗ. ᐊᖑᑦ ᐃᒡᓗᕕᒐᓕᐅᕈᓐᓇᖏᑉᐸᑦ, ᓄᓕᐊᕆᔭᐃᑦ ᓱᕈᓯᑎᓪᓗ 
ᐅᖅᑰᔪᒦᑦᑐᓐᓇᔾᔮᖏᑦᑐᑦ ᐊᓯᖃᖏᒻᒪᑦ. 
 
ᐅᖃᖅᑏ, ᐊᑯᓂᐅᓂᕐᓴᒧᑦ ᐅᖃᓪᓚᒃᑲᓐᓂᕈᒪᔪᖓ, ᓱᕈᓯᖅᑕᖃᐅᕐᒪᑦ ᐊᑖᑕᓕᔭᖏᑦᑐᓂᒃ, ᖃᐅᔨᒪᓪᓗᒍ 
ᑕᐅᒪᐃᑦᑐᕐᑕᖃᐅᕐᓂᖓᓄᑦ, ᐊᒥᓱᓪᓗ ᐊᑖᑕᖏᓐᓂᒃ ᓇᓂᓯᓇᓱᐊᖃᑦᑕᖅᑐᑦ ᐊᒻᒪᓗ ᖃᐅᔨᒪᖃᑦᑕᖏᒻᒥᔪᑦ ᑭᓇ 
ᐊᑖᑕᒋᒐᓗᐊᕐᒪᖔᒍ. ᑕᐃᒪᐃᑦᑐᒥᒃ ᐃᓅᓯᖃᖅᑎᓪᓗᒋᑦ ᐊᒃᓱᕈᓐᓇᖅᑐᖅ ᐋᓐᓂᐊᕐᓇᕐᑐᕐᓗ. ᐊᒥᓲᒻᒪᑕ ᓱᕈᓰᑦ ᐊᒻᒪᓗ 
ᐃᓐᓇᕈᐊᓯᒪᓕᖅᑐᑦ ᐊᑖᑕᓕᔭᓚᐅᖅᓯᒪᓇᑎᒃ ᑭᓯᐊᓂ ᓱᕈᓯᐅᒻᒪᑕ ᓱᓕ ᕿᑐᓐᖏᐅᖅᑕᐅᓯᒪᔪᑦ. 
 
ᐅᖃᖅᑏ, ᖃᐅᔨᒪᖕᒥᔪᒍᑦ ᑕᐃᔅᓱᒪᓂᐅᓚᐅᖅᓯᒪᔪᖅ ᓂᐅᕕᖅᑎᒃᑯᑦ, ᐊᖓᔪᖅᑳᑦ, ᑎᑎᕋᖅᑏᑦ, ᐅᕝᕙᓘᓐᓃᑦ 
ᐊᕐᕙᓐᓂᐊᖅᑎᕕᓃᑦ ᕿᑐᓐᖓᖅᑖᕆᓯᒪᔭᖏᓐᓂᒃ ᕿᓂᕋᓱᐊᖃᑦᑕᕐᒪᑕ ᐊᑖᑕᒥᓂᓪᓗ ᐊᓂᖏᓐᓂᓪᓗ ᓇᔭᖏᓐᓂᓪᓗ. 
ᑕᒪᓐᓇ ᐱᒻᒪᕆᐊᓘᒻᒪᑦ ᐊᒃᓱᕈᓪᓗᑎᒃ ᕿᓂᕋᓱᐊᖅᑎᓪᓗᒋᑦ. 
 
ᐅᖃᖅᑏ, ᐃᓚᓯᒋᐊᒃᑲᓐᓂᕈᒪᔪᖓ ᐅᓪᓗᒥᒧᑦ ᐊᑐᖅᑕᐅᔪᒥᒃ. ᐊᓯᖓᓄᑦ ᓄᓇᓕᐅᔪᒧᐊᕈᒪᒍᑦᑕ ᐃᓱᒪᖅᓱᕋᑦᑕ. 
ᐅᖃᖅᑏ, ᐅᖃᑲᓐᓂᕈᒪᕗᖓ  

ᐅᓪᓗᒥᐅᓕᖅᑐᖅ ᒪᒃᑯᒃᑐᐃᑦ ᐊᑖᑕᖃᖅᑯᐃᔨᔪᓐᓃᕐᒪᑕ ᐊᓈᓇᒋᔭᐅᔪᓪᓗ ᐊᕕᑦᑎᓯᒪᓕᖅᑐᑦ ᑖᓐᓇ ᐊᕐᓇᒧᑦ 
ᐊᒃᓱᕈᓐᓇᖅᑑᓕᕐᓗᓂ ᕿᑐᓐᖓᒥᓂᒃ ᐃᓅᑎᑦᑎᓇᓱᐊᖅᑎᓪᓗᒍ. 
 
ᐊᒻᒪᓗᑦᑕᐅᖅ, ᐅᖃᖅᑏ, ᐃᒡᓗᖃᕆᐊᖃᕆᓪᓗᑎᒃ, ᓱᕈᓰᑦ ᐃᓐᓇᕈᓐᓂᐊᕐᒪᑕ ᐊᒻᒪᓗ ᐃᓐᓇᕈᖅᓯᒪᓕᑐᐊᖅᐸᑕ, 
ᐊᑖᑕᖓᑕ ᐊᓈᓇᖓᑕᓘᓐᓃᑦ ᐃᓅᓯᖓᒍᑦ ᐋᓐᓂᐊᖃᕐᓂᐊᕐᑐᖅ ᐅᔾᔨᕈᓱᓕᑐᐊᖅᐸᑕ ᖃᓄᐃᓕᐅᖃᑦᑕᖅᓯᒪᔭᖏᓐᓂ. 
 
ᐅᖃᖅᑏ, ᐃᓄᒃ ᐃᓅᑉᐸᑦ ᐃᓐᓇᑐᖃᓐᖑᕋᓱᓐᓂᖓᓄᑦ ᐸᕐᓇᒃᑕᐅᓯᒪᓕᕇᖃᑦᑕᕐᒪᑦ. ᐅᖃᖅᑏ, ᐊᓯᐊᒎᕐᕕᖃᖏᑦᑐᖅ 
ᑭᓯᐊᓂ ᑕᐃᒪᐃᑦᑐᒃᑰᕐᓗᓂ. 
 
ᐅᖃᖅᑏ, ᐅᓪᓗᒥ ᐊᒥᓲᓗᐊᖅᑐᑦ ᓄᓇᕗᒻᒥᐅᑦ ᐃᒻᒥᓃᖃᑦᑕᓕᕐᒪᑕ. ᑕᒪᓐᓇ ᐊᖏᖅᑕᐅᓯᒪᖏᓪᓚᕆᒃᑐᖅ 
ᐅᖃᖅᑏ, ᐅᖃᑲᓐᓂᕐᓗᒍ. ᒐᕙᒪᖃᓕᖅᑎᓪᓗᑕ ᐃᓱᒪᒃᓴᕐᓯᐅᕆᐊᖃᓕᕋᑦᑕ ᖃᓄᖅ ᐃᑲᔪᖅᓯᕈᓐᓇᕐᒪᖔᑦᑕ 
ᓱᕈᓯᖁᑎᑦᑎᓐᓂᒃ ᐃᓅᓯᖏᑦᑎᒍᑦ ᐋᓐᓂᐊᖁᓇᒋᑦ, ᑕᐃᒪᐃᒻᒪᑦ, ᓇᒻᒥᓂᖅ ᒪᑭᑕᔪᓐᓇᑦᑎᐊᓕᖁᓪᓗᒋᑦ 
ᐊᒻᒪᓗᑦᑕᐅᖅ ᐅᖃᖅᑏ, ᐅᖃᑲᓐᓂᕈᒪᕙᕋ ᐃᓅᓇᓱᐊᕈᑏᑦ ᐊᑭᑦᑐᕆᐊᖅᐸᓪᓕᐊᖏᓐᓇᐅᔭᕐᒪᑕ ᐊᕐᕌᒍᑕᒫᑦ 
ᐊᒃᓱᕈᓐᓇᖅᑑᓪᓗᓂᓗ ᐃᓅᓇᓱᐊᕆᐊᒃᓴᖅ ᑮᓇᐅᔭᑎᒍᑦ. 
 
ᒫᓐᓇ ᖃᓄᕐᓕ ᓇᓂᓯᓇᓱᐊᕈᓐᓇᓕᖅᐱᑕ ᐃᓅᓯᑦᑎᓐᓄᑦ ᐋᖅᑭᒍᑎᒃᓴᐅᓂᐊᖅᑐᓂᒃ ᓲᖃᐃᒻᒪ ᑕᒪᓐᓇ 
ᐱᒻᒪᕆᐊᓘᒻᒪᑦ. ᑕᐃᒪᐃᒻᒪᑦ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᒃᓴᖃᕐᓗᖓ ᐊᒻᒪᓗ ᑕᒪᓐᓇ 
ᐋᖅᑭᒃᑕᐅᔭᕆᐊᖃᖅᑐᖅ ᐊᒻᒪᓗ ᓄᓇᕗᒻᒥᐅᑦ ᐅᓪᓗᒥᐅᔪᒥ ᐃᓱᒪᒃᓴᕐᓯᐅᕆᐊᖃᓕᕐᑐᑦ ᐊᒻᒪᓗ 
ᐃᓱᒪᒃᓴᕐᓯᐅᕈᑎᒋᔭᐅᖏᓐᓇᕐᓗᓂ ᐱᔾᔪᑎᒋᓪᓗᒍ ᐃᓅᓯᖅ ᐱᒻᒪᕆᐅᒻᒪᑦ ᐊᑕᐅᓯᐊᑐᐃᓐᓇᕐᓗᑕ ᐃᓅᓂᐊᕋᑦᑕ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐳᕿᖅᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 169–1(6): ᒥᓂᔅᑕᓂᒃ ᐊᔭᐅᖅᑐᐃᓂᖅ ᐊᐅᓪᓚᖅᓯᒪᓂᕐᒧᑦ ᐃᑲᔪᖅᑐᐃᓂᕐᒥᒃ 
 
ᐳᕿᖅᓇᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓯᕗᓪᓕᕐᒥᑦ, ᐅᖃᕈᒪᕗᖓ ᑲᑎᒪᕕᒻᒧᐊᓕᖅᑎᓪᓗᑕ 
ᐅᔾᔨᕈᓱᖅᑲᐅᒐᒪ ᑲᑎᒪᕕᓂᐊᖅᑐᖅ ᐅᐸᓗᖓᐃᔭᖅᑕᐅᑦᑎᐊᓚᐅᕐᒪᑦ ᐊᒻᒪᓗ ᐱᐅᔪᐊᓘᓪᓗᓂ. ᑭᒃᑯᓕᒫᑦ 
ᖁᔭᓐᓇᒦᕈᒪᕙᒃᑲ ᐊᒻᒪᓗ ᐳᐃᒍᔾᔮᓐᖏᑕᕋ ᐸᖕᓂᕐᑑᕐᒦᓐᓂᕆᔭᕋ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓱᒫᓗᒋᓪᓗᒋᑦ ᐃᓕᓐᓂᐊᖅᑏᑦ, ᐊᖓᔪᖅᑳᕆᔭᐅᔪᑦ ᐃᓕᓴᐃᔩᓪᓗ 
ᓄᓇᒋᔭᓐᓃᑦᑐᑦ ᐅᖅᓱᖅᑑᒥ. ᐅᖅᓱᖅᑑᖑᖏᑦᑐᑐᐊᒥ, ᐃᒻᒪᖄ ᐊᓯᖏᓐᓂ ᓄᓇᓕᐅᔪᓂ ᑕᐃᒪᐃᒻᒥᔪᖅᑕᐅᖅ. 
 
ᐅᖃᖅᑏ, ᑭᒃᑯᓕᒫᖅᑎᑦᑎᕋᑕᓚᐅᖅᑎᓪᓗᑕ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᖅ, ᓄᓇᖃᖅᑎᐅᔪᓂᑦ 
ᑐᓴᖅᓯᒪᒐᑦᑕ ᐊᐅᓪᓚᖃᑦᑕᕐᓂᑦᒧᑦ ᐱᒻᒪᕆᐅᓂᖓᓂᒃ. ᑖᒃᑯᐊ ᐱᓇᓱᐊᖅᑕᐅᔪᑦ ᐃᓕᓐᓂᐊᕈᑎᐅᔪᓐᓇᕐᒪᑕ 
ᒪᒃᑯᒃᑐᑦ ᐃᓅᓇᓱᐊᕈᓐᓇᖁᓪᓗᒋᑦ, ᐃᒻᒥᖕᓄᑦ ᐃᓕᓐᓂᐊᕈᑕᐅᔪᓐᓇᕐᒪᑦ ᐱᓯᒪᓕᕈᓐᓇᖁᓪᓗᒋᑦ ᐅᑭᐅᖅᑕᖅᑐᒥ 
ᐆᒪᔪᐃᑦ ᓯᓚᑎᖓᓂᒃ ᐊᒻᒪᓗ ᑲᑎᔾᔪᑕᐅᕚᓪᓕᕈᓐᓇᕐᒪᑦ ᑖᒃᑯᓄᖓ ᐃᓄᖕᓄᑦ ᐊᒻᒪᓗ ᓄᓇᒧᑦ. 
 
ᐅᖃᖅᑏ, ᐅᖅᓱᖅᑑᕐᒥᐅᑦ ᐃᓱᒫᓗᒍᑎᖃᕐᒪᑕ ᐱᓪᓚᕆᐅᓂᖓᓂᒃ ᐊᒃᓱᕈᓐᓇᖅᓯᕙᓪᓕᐊᓂᖓᓄᑦ 
ᓇᓪᓕᐅᒃᑯᒫᓄᑦ ᐊᑭᓕᖅᓱᐃᓇᓱᐊᕐᓂᕐᒥᒃ ᑖᒃᑯᐊ ᐱᒻᒪᕆᐅᔪᑦ ᓯᕗᒧᐊᒍᓐᓇᖁᓪᓗᒋᑦ. ᐄ, ᑐᑭᓯᔪᖓ ᐅᖃᖅᑏ, 
1 ᒥᓕᐊᓐ ᐊᑭᓕᖅᑕᐅᔭᕆᐊᖃᖃᑦᑕᕐᒪᑦ ᓄᓇᓯᐅᑎᓄᑦ, ᐅᒥᐊᓄᑦ ᐊᒻᒪᓗ ᖃᒧᑕᐅᔭᓄᑦ 
ᐃᖏᕐᕋᔾᔪᑕᐅᔪᓐᓇᖁᓪᓗᒋᑦ ᐃᓕᓐᓂᐊᖅᑎᓄᑦ ᐊᒻᒪᓗ ᑕᒪᓐᓇ ᐅᕙᖓ ᑐᑭᓯᔭᕋ. 

ᐅᖃᖅᑏ, ᐃᓕᓴᖅᓯᕗᖓ ᑕᒪᒃᑯᐊ ᐊᑭᓕᖅᓱᖅᑕᐅᔭᕆᐊᖃᕐᓂᖏᓐᓂᒃ ᐊᑐᖅᑕᐅᑦᑎᐊᖁᓪᓗᒍ, 
ᑕᐃᒪᐃᒃᑲᓗᐊᖅᑎᓪᓗᒍ, ᐃᓄᐃᑦ ᐊᒃᓱᕈᖅᐸᓪᓕᐊᑐᐃᓐᓇᕐᒪᑕ ᐊᑭᓕᖅᓱᐃᓇᓱᐊᕋᓗᐊᖅᑎᓪᓗᒋᑦ 
ᒥᑭᓐᓂᕐᓴᐅᔪᓂ ᓄᓇᓕᐅᔪᓂ. ᓂᕈᐊᖅᑕᐅᕝᕕᒋᓯᒪᔭᒃᑲ ᑭᒡᒐᖅᑐᕐᓗᒋᑦ, ᐅᖃᖅᑏ, ᐊᔭᐅᖅᑐᐃᕗᖓ 
ᒥᓂᔅᑕᐅᔪᑦ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐱᓕᕆᖃᑎᒌᓪᓗᑎᒃ ᕿᓂᕋᓱᐊᖁᓪᓗᒋᑦ 
ᓄᓇᓕᐅᔪᑦ ᐃᑲᔪᖅᑕᐅᖁᓪᓗᒋᑦ ᑕᒪᑐᒧᖓ ᐃᓕᓐᓂᐊᖅᑎᑦᓯᔨᖏᑦ ᐊᑑᑎᖃᖅᑐᒥᒃ ᐊᐅᓪᓚᖃᑦᑕᕐᓂᕐᒧᑦ 
ᐃᓕᓐᓂᐊᖅᑎᑦᑎᔪᓐᓇᐃᓐᓇᕐᓂᐊᕐᒪᑕ ᒪᒃᑯᒃᑐᖁᑎᑦᑎᓐᓄᑦ. 
 
ᑕᐃᒪᐃᒻᒪᑦ, ᐃᑲᔪᖅᓱᖅᑕᐅᔪᒪᕗᖓ ᓄᓇᕗᒻᒥᐅᑦ ᑭᒡᒐᖅᑐᕐᓗᒋᑦ. ᑕᒪᓐᓇ ᑕᑯᔪᒪᕙᕗᑦ ᑲᔪᓯᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᒃᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 170–1(6): ᑕᑯᔪᒪᔪᖅ ᓯᐊᒻᒪᒃᑎᕆᓂᕐᒥᒃ ᓄᓇᓕᐅᔪᓂ 
 
Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᑉᐳᖓ ᐅᖃᖅᑏ. ᓯᕗᓪᓕᖅᐹᒥ, ᐅᖃᖅᑏ, ᖁᕕᐊᓱᑦᑐᒻᒪᕆᐅᕗᖓ ᐅᕙᓃᒋᐊᖓ, 
ᐅᖓᓯᑦᑐᒻᒪᕆᒻᒥᑦ ᓄᓇᖃᖅᑐᖓ, ᐊᒻᒪ ᖁᔭᓐᓇᒦᖅᑕᐃᓐᓇᕆᔪᒪᕙᔅᓯ ᐅᕙᖓᑦᑕᐅᖅ ᓄᓕᐊᖓᓂᑦ. 
 
ᐅᖃᕈᒪᕗᖓ ᐅᖃᖅᑏ ᖃᓪᓗᓇᐅᔭᑲᐃᓐᓇᕐᓗᖓ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐃᓱᒫᓘᑎᖃᕋᒪ ᐊᒥᓱᐊᖅᑎᑲᓪᓚᒃ ᐅᖃᐅᓯᕆᖃᑦᑕᖅᓯᒪᔭᕐᓂᒃ ᒪᓕᒐᓕᐅᕐᕕᒻᒥᑦ.  
ᐃᓄᐃᑦ ᐃᖅᑲᓇᐃᔭᖅᑏᑦ ᓯᐊᕐᒪᖅᑎᕐᕕᐅᓕᓯᒪᓂᒃ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᓇᓖᑦ.  ᐅᖃᖅᑏ, ᐃᓚᖓᑦ 
ᐱᔾᔪᑎᒋᒻᒪᒍ ᐃᖅᑲᓇᐃᔮᓂᒃ ᓯᐊᕐᒪᖅᑎᕆᓂᐅᑉ ᖃᐅᔨᒪᒋᐊᕈᑕᐅᓇᓱᐊᖅᑐᓂ ᓄᓇᓖᑦ ᓯᓚᑖᓐᓂᑦ ᑐᑦᑕᕐᕕᐅᑉ 
ᓄᓇᓕᐸᐅᔭᐅᑉ ᐃᑲᔪᖅᑕᐅᖁᓪᓗᒋᑦ ᓄᑖᓄᑦ ᐃᖅᑲᓇᐃᔮᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᐅᖃᖅᑏ, ᒐᕙᒪᒃᑯᑦ ᐅᖃᐃᓐᓇᖃᑦᑕᖅᓯᒪᒻᒪᑕ ᐱᓇᓱᐊᕐᓂᐊᕐᓂᕋᖅᑐᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ, 
ᑭᓯᐊᓂᓕ ᑕᑯᐃᓐᓇᖃᑦᑕᕋᒪ ᐃᖅᑲᓇᐃᔭᓕᖅᑎᑦᑎᓃᑦ ᒪᓕᑦᑕᐅᔪᑦ ᐅᕙᖓ ᓄᓇᓕᖓᓐᓂᑦ ᒪᓕᒻᒪᑕ 
ᐃᓕᓐᓂᐊᕐᓂᕆᓯᒪᔭᖏᓐᓂᑦ.   
 
ᑕᖅᑭᐅᓚᐅᖅᑐᓂᑦ, ᐅᖃᖅᑏ, ᑕᑯᖃᑦᑕᖅᓯᒪᒐᒪ ᐊᒥᓱᓂᒃ ᐃᖅᑲᓇᐃᔮᔅᓴᓂᒃ ᒪᑐᐃᖓᔪᓂᑦ ᑎᑎᖅᑲᑎᒍᑦ 
ᐊᑐᓪᓚᑦᑖᕋᑎᒃ ᖃᐅᔾᔨᑎᑖᖑᓯᒪᔪᓂᒃ.  ᐅᖃᖅᑏ, ᐃᖅᑲᓇᐃᔮᔅᓴᐃᑦ ᑐᓂᔭᐅᖃᑦᑕᕐᒪᑕ ᐃᖅᑲᓇᐃᔮᔅᓴᐃᑦ 
ᓄᓇᓕᒻᒥᐅᑕᐅᓐᖏᑦᑐᓄᑦ ᓄᓇᓕᒻᒥᐅᑕᐃᑦ ᐃᖅᑲᓇᐃᔭᕈᓐᓇᕋᓗᐊᖅᑎᓪᓗᒋᑦ. 
 
ᐅᖃᖅᑏ, ᐊᔭᐅᖅᑎᐊᖅᐸᒃᑲ ᓄᓇᕗᒻᒥ ᒐᕙᒪᒃᑯᑦ ᑕᒪᒃᑯᓂᖓ ᐱᓕᕆᐊᖃᖁᓪᓗᒋᑦ ᐅᓂᒍᑕᐅᕙᑦᑐᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᑕᑯᓐᓇᖅᑕᐅᓂᖅᓴᐅᓗᑎᒃ ᖃᐅᔾᑎᖃᖅᑐᑦ ᐃᖅᑲᓇᐃᔮᓂᒃ ᐊᒻᒪ ᐱᔪᓐᓇᕐᓂᖏᓐᓂᑦ 
ᑕᑯᓐᓇᑐᐃᓐᓇᖏᓪᓗᑎᒃ ᐃᓕᓐᓂᐊᕐᓂᕆᓯᒪᔭᖏᓐᓂᑦ. 
 
ᐅᖃᖅᑏ, ᖃᐅᔨᒪᒐᓗᐊᖅᑐᖓ ᐃᓚᖏᑦ ᐃᖅᑲᓇᐃᔮᔅᓴᐃᑦ ᖁᑦᑎᓂᖅᓴᐅᒻᒪᑕ ᐃᓕᓐᓂᐊᖅᓯᒪᔪᓄᑦ ᐃᓚᖏᓐᓄᑦ.  
ᕿᖓᐅᒻᒥᑦ ᐱᓕᕆᐊᖅ ᐃᓕᑕᖅᓯᓯᒪᕗᖅ ᐱᒻᒪᕆᐅᓂᖓᓂᑦ ᐃᓕᓐᓂᐊᕐᓂᐅᑉ, ᐊᒻᒪ ᐅᖃᖅᐳᖓ, “ᐊᑖᓂᑦ 
ᓯᕗᓕᐅᖅᑏᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐱᖅᑯᓯᑐᖃᓕᕆᔨᒃᑯᑦ, ᒥᓂᔅᑕᖃᕐᕕᓕᒫᑦ ᐱᕙᓪᓕᐊᑎᑦᑎᓂᐊᕐᒪᑕ 
ᐊᒻᒪ ᐱᓕᒻᒪᔅᓴᐃᓗᑎᒃ ᒫᓐᓇᐅᔪᖅ ᐊᒻᒪ ᓯᕗᓂᔅᓴᖅᑎᓐᓂᑦ ᐃᖅᑲᓇᐃᔭᖅᑏᑦ ᐊᑐᐊᒐᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ ᐊᔪᕆᖅᓱᐃᔾᔨᓂᕐᒧᑦ”. 

ᑕᐃᒪᐃᒻᒪᑦ ᐅᖃᖅᑏ, ᑕᑯᔪᒪᕗᖓ ᒐᕙᒪᒃᑯᑦ ᓴᖅᑮᖁᓪᓗᒋᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕋᔅᓴᓂᒃ 
ᐃᖅᑲᓇᐃᔮᖅᑖᖅᑐᑦ ᐃᖅᑲᓇᐃᔮᒥᒍᑦ ᐃᓕᓐᓂᐊᖅᑎᑕᐅᓯᓐᓈᖃᑦᑕᖁᓪᓗᒋᑦ.  ᐅᖃᖅᑏ ᐊᔅᓱᒻᒪᕆᒃ ᐊᔭᐅᕈᒪᕙᒃᑲ 
ᒐᕙᒪᒃᑯᑦ ᑕᒪᑐᒥᖓ ᐱᓕᕆᐊᖃᖁᓪᓗᒋᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᕐᒥᑦ ᐊᒻᒪ ᓴᖅᑮᓗᑎᒃ ᓄᑖᓂᒃ 
ᐊᑐᖅᑕᐅᔪᓐᓇᖅᑐᓂᒃ ᖃᐅᔨᒪᒋᐊᖁᓪᓗᒋᑦ ᐱᓇᓱᐊᕐᓂᖏᑦ ᕿᖓᐅᒻᒥᑦ ᐱᓕᕆᐊᑉ ᐊᑐᖅᑕᐅᒐᓗᐊᕐᒪᖔᑕ ᐊᒻᒪ 
ᐃᓄᐃᑦ ᐃᖅᑲᓇᐃᔭᖅᑏᑦ ᑭᒡᒐᑐᖅᑕᐅᑦᑎᐊᕋᓗᐊᕐᒪᖔᑕ. 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑕᒪᑐᒥᖓ ᐊᐱᖅᑯᑎᖃᕐᓂᐊᕋᒪ ᒥᓂᔅᑕᒧᑦ ᑕᒪᑐᒥᖓ ᐱᓕᕆᐊᓕᒻᒧᑦ, 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᕐᕚᕐᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 171–1(6): ᐃᑲᔪᕈᒪᓂᖅ ᑮᓇᐅᔭᑎᒍᑦ ᐃᓄᒃᑎᑑᓲᓂᑦ ᐱᒃᑲᐅᔪᓂᑦ 
 
ᐊᕐᕚᕐᓗᒃ (ᑐᓵᔨᑎᒍᑦ) ᒪᒥᐊᓇᖅ ᐅᖃᖅᑏ. ᐅᖃᖃᑎᒋᑲᐃᓐᓇᕆᐊᖃᕋᑖᕋᒃᑯ ᒪᓕᒐᓕᐅᖅᑎᐅᖃᑎᒐ. 
 
ᐅᖃᖅᑏ, ᖁᕕᐊᓱᑦᑐᒻᒪᕆᐅᕗᖓ ᐅᓪᓗᒥ ᑎᑭᒍᓐᓇᖅᑲᐅᒐᒪ ᐸᓐᓂᖅᑑᒧᑦ ᑐᓐᖓᓇᖅᑐᒻᒪᕆᐅᓪᓗᑎᒃ.  ᐅᖃᖅᑏ, 
ᖁᕕᐊᑉᐳᖓ ᐸᓐᓂᖅᑑᒦᒍᓐᓇᕆᐊᖓ ᐅᓪᓗᒥ ᐅᖃᐅᓯᖃᕐᓂᐊᖅᑎᓪᓗᑕ ᐃᑲᔪᖅᓱᕐᓂᕐᒥᒃ ᐃᓕᓐᓂᐊᖅᑎᓂᒃ, 
ᐱᔾᔪᑎᒋᓪᓗᒍ ᑕᑯᖅᑲᐅᒐᑦᑕ ᐃᓕᓐᓂᐊᖅᑏᑦ ᐊᔅᓱᒻᒪᕆᒃ ᐃᑲᔪᖅᓱᖅᑕᐅᑦᑎᐊᕐᒪᑕ, ᑭᓯᐊᓂ ᐅᖃᖅᑏ, 
ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᑕ ᐃᖃᓗᓐᓂ ᒪᐃᖑᑎᓪᓗᒍ ᒨᓴᓕᐅᓚᐅᕋᒪ ᐊᔭᐅᕆᐊᖅᑐᒋᑦ ᒐᒍᕙᒪᒃᑯᑦ 
ᐃᑲᔪᖅᓱᒃᑲᓐᓂᖁᓪᓗᒋᑦ, ᐃᑲᔪᖅᓱᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ ᑕᐃᒃᑯᐊ ᐃᓕᓐᓂᐊᖅᑐᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐊᒻᒪ ᐃᓕᓴᐃᔨᐅᓂᕐᒧᑦ.  ᑕᐃᓐᓇ ᒨᓴᓕᐊᕋ ᑲᔪᓯᑎᑕᐅᓚᐅᕐᒪᑦ ᐋᒡᒑᖅᑐᖃᕋᓂᓗ. ᑲᑎᒪᕕᒻᒥ ᒪᓕᒐᓕᐅᖅᑎᐅᔪᑦ 
ᐃᓕᓴᖅᓯᓯᒪᖕᒪᑕ ᐊᒥᕋᖅᑐᒻᒪᕆᐅᓂᖏᓐᓄᑦ ᐃᓄᒃᑎᑐᑦ ᐅᖃᓪᓚᒍᓐᓇᑦᑎᐊᖅᑐᑦ ᐋᓐᓂᐊᕕᓐᓂ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒥ ᐊᒃᓱᕈᕈᑕᐅᓯᒪᒻᒪᕆᒃᑎᓪᓗᒍ ᓄᓇᓕᒋᔭᑦᑎᓐᓂ, ᐅᖃᖅᑏ. 
 
ᒪᓕᒐᓕᐅᖅᑏᑦ ᓄᓇᓕᐅᔪᓂ ᑲᑎᒪᑎᑦᑎᕋᑖᓚᐅᖅᑎᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᒥᒃ, 
ᑐᓴᐃᓐᓇᖃᑦᑕᓚᐅᕋᑦᑕ ᓄᓇᕗᒻᒥᐅᓂᑦ ᐃᓄᒃᑎᑐᑦ ᐅᖃᓪᓚᕈᓐᓇᑦᑎᐊᖅᑐᓂᒃ 
ᐃᓕᓴᐃᔨᑕᖃᐅᒃᑲᓐᓂᕆᐊᖃᕐᓂᖓᓄᑦ ᐱᓗᐊᖅᑐᒥ ᐃᓕᓐᓂᐊᕐᕕᐊᓗᓐᓂ. 
 
ᑯᐃᓐ ᐳᓛᕆᐊᖅᓯᒪᕋᑖᓚᐅᖅᑎᓪᓗᒍ ᓄᓇᕗᒻᒧᑦ ᑕᖅᑭᕆᓚᐅᖅᑕᑦᑎᓐᓂ, ᖁᕕᐊᓱᒻᒪᕆᓚᐅᖅᐳᒍᑦ 
ᑐᓴᖅᑎᑕᐅᓚᐅᕋᑦᑕ ᐃᓕᓐᓂᐊᒐᒃᓴᖅᑕᖃᓕᕐᓂᖓᓄᑦ ᐋᓐᓂᐊᓯᐅᖅᑎᐅᓂᕐᒧᑦ. ᓂᕆᐅᒃᐳᖓ ᐅᖃᖅᑏ, 
ᐃᓕᓐᓂᐊᖅᑎᐅᔪᑦ ᐃᑲᔪᖅᑕᐅᑦᑎᐊᕐᓂᐊᕐᓗᑎᒃ ᐊᒃᓱᕈᕈᑕᐅᖏᓐᓇᖃᑦᑕᕐᒪᑦ ᐃᓕᓐᓂᐊᖅᑎᐅᔪᓄᑦ ᑕᒪᒃᑯᐊ 
ᐃᓕᓐᓂᐊᕋᓱᐊᖅᑐᑦ ᐊᒻᒪᓗ ᐃᓚᒋᔭᒥᓂᒃ ᐸᖅᑭᔭᕆᐊᓖᑦ ᓄᓇᕗᒻᒥ. 
 
ᐅᖃᖅᑎ: ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐃᓱᓕᒍᔾᔭᐅᕙᓪᓕᐊᓕᖅᑎᓪᓗᖓ ᑲᑎᒪᔩᑦ ᐅᖃᐅᓯᒃᓴᖓᒍᑦ 
ᐊᔾᔨᒌᒃᑐᒥᒃ ᐊᖏᖅᑕᐅᔪᒪᕗᖓ ᐅᖃᐅᓯᒃᓴᖃᖅᑎᓪᓗᖓ. 

ᐅᖃᖅᑎ: ᒪᓕᒐᓕᐅᖅᑎ ᑕᒪᐃᓐᓄᑦ ᐊᖏᖅᑕᐅᔪᒪᕗᖅ ᐃᓱᓕᒃᓯᖁᓪᓗᒍ ᐅᖃᐅᓯᕐᒥᒃ. ᐊᖏᓐᖏᑦᑐᖃᖅᐹ? 
ᐊᖏᓐᖏᑦᑐᖃᓐᖏᒻᒪᑦ ᑲᔪᓯᒋᐊᕆᑦ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑲᑎᒪᔨᐅᖃᑎᒃᑲ. ᑖᓐᓇ ᒪᓕᒐᓕᐅᕐᕕᒃ 
ᐊᔭᐅᖅᑐᐃᖃᑦᑕᕐᒪᑦ ᒐᕙᒪᒃᑯᑦ ᓯᕗᒧᐊᒃᑎᑦᑎᓗᑎᒃ ᐃᓚᒋᐊᕈᑎᓂᒃ ᐸᖕᓂᕐᑑᒥ ᑲᑎᒪᑎᓪᓗᒋᑦ 
ᐃᓕᓐᓂᐊᖅᑎᐅᔪᑦ ᐃᑲᔪᖅᑐᖅᑕᐅᓂᕐᓴᐅᖁᓪᓗᒋᑦ ᑕᐅᑐᒐᕆᔭᑦᑎᓐᓄᑦ ᓄᓇᕗᒻᒧᑦ. ᓂᕆᐅᒃᐳᖓ ᑕᒪᓐᓇ 
ᑲᔪᓯᖁᓪᓗᒍ ᐸᖕᓂᖅᑑᒦᑎᓪᓗᑕ ᐊᒻᒪᓗ ᐊᐱᖅᑯᑎᖃᕐᓂᐊᕐᒥᔪᖓ ᓈᒻᒪᒃᓯᑉᐸᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐃᖅᑭᑦᑐᖅ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 172–1(6): ᖁᔭᓐᓇᒦᒃ ᐸᖕᓂᕐᑑᕐᒥᐅᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑲᑎᒪᔩᑦ ᐅᖃᐅᓯᒃᓴᖓᒍᑦ ᐅᖃᐅᓯᒃᓴᖃᖏᒃᑲᓗᐊᖅᑐᖓ 
ᑭᓯᐊᓂ ᖁᕕᐊᓱᒃᐳᖓ ᐊᒻᒪᓗ ᐅᐱᒋᔪᒪᓪᓗᒍ ᕿᓚᕝᕙᖅ ᑕᒫᓂ ᐸᖕᓂᖅᑑᒥ ᑲᑎᒪᑎᑦᑎᔪᓐᓇᓚᐅᕐᒪᑦ 
ᐃᒡᓗᓕᒻᒥᐅᓐᖏᖔᕐᑐᖅ, ᑖᓐᓇᓕ ᐅᐸᖔᕈᒪᓚᐅᖅᑕᕋᓗᐊᕋ ᐃᓱᒪᓕᐅᕆᖅᑳᓚᐅᖅᑎᓐᓇᑕ ᐸᖕᓂᕐᑑᒥ 
ᑐᓐᖓᓱᒃᑎᑕᐅᑦᑎᐊᖅᐳᖓ. ᐸᖕᓂᕐᑑᕐᒥᐅᑦ ᖁᔭᓐᓇᒦᕈᒪᕙᒃᑲ ᑐᓐᖓᓱᒃᑎᑦᑎᐊᕐᓂᖏᓐᓄᑦ ᑭᓯᐊᓂ ᐲᑕᐅᑉ 
ᐊᑭᔭᕆᐊᖃᕐᒪᖓ. ᖁᔭᓐᓇᒦᒃ ᐅᖃᖅᑏ. 
 
>>ᐸᒃᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐊᓚᑲᓐᓄᐊᖅ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 173–1(6): ᖃᓄᖅ ᐃᓄᑐᖃᐃᑦ ᖃᐅᔨᒪᓂᑐᖃᖏᑦ ᐃᓚᒋᔭᐅᓕᕈᓐᓇᕐᒪᖔᑕ 
ᐃᓕᓐᓂᐊᕐᕕᓐᓂ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᖁᔭᓐᓇᒦᕈᒪᕗᖓ ᐊᒻᒪᓗ ᑐᓐᖓᓱᒃᑎᑕᐅᑦᑎᐊᕋᒪ 
ᐸ`ᖕᓂᕐᑑᒥ. ᖁᔭᓐᓇᒦᕈᒪᕙᒃᑲ ᐸᓐᓂᖅᑑᒥᐅᑦ.  ᑕᕝᕙᓂ ᐊᕐᕌᒎᑉ ᐃᓗᐊᓂ ᑲᔾᔮᓇᖅᑐᒻᒪᕆᐅᓪᓗᓂ ᐸᓐᓂᖅᑑᒥ ᓯᓚ 
ᓱᓕ ᐅᖅᑰᑎᓪᓗᒍ. 
 
ᐊᒻᒪ ᓇᐃᑦᑐᒥᑦ ᐅᖃᐅᓯᖃᑲᐃᓐᓇᕈᒪᓪᓗᖓ ᐃᓐᓇᑐᖃᐃᑦ ᒥᔅᓵᓄᑦ ᐊᒻᒪ ᖃᐅᔾᔨᑎᖃᖅᑐᒻᒪᕆᐅᓂᖏᓐᓄᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐊᒻᒪ ᐃᓕᓐᓂᐊᖅᑎᐊᖅᓯᒪᔪᒻᒪᕆᐅᒻᒪᑕ ᐃᓄᑦᑎᑐᑦ.  ᐊᒥᓲᒍᓐᓃᕐᒪᑕ ᑕᐃᒪᐃᑦᑐᑦ 
ᐃᓐᓇᑐᖃᐃᑦ ᒫᓐᓇ. 
 
ᐊᐱᖅᑯᑎᒋᓂᐊᖅᑕᕋᓕᖃᐃ, ᖃᓄᖅ ᐃᓐᓇᑐᖃᕐᓂᒃ ᐃᓚᐅᑎᑦᑎᖃᑦᑕᕐᓂᐊᖅᐱᑕ ᐃᓕᓐᓂᐊᕐᕕᓐᓄᑦ ᐊᒻᒪ ᖃᓄᖅ 
ᐊᑐᓕᕈᓐᓇᖅᐱᑎᒍᑦ ᐃᓐᓇᑐᖃᐃᑦ ᐃᓕᓐᓂᐊᕐᕕᓐᓂᑦ ᐃᓕᓐᓂᐊᖅᑎᑦᑐᔪᓐᓇᖁᓪᓗᒋᑦ ᐅᕙᒍᑦ 
ᐃᓕᓐᓂᐊᖅᑎᖁᑎᖏᓐᓂᑦ ᐃᓕᖅᑯᓯᑐᖃᓕᕆᓂᐅᑉ ᒥᔅᓵᓄᑦ, ᐅᖃᐅᓯᐅᑉ ᒥᔅᓵᓄᑦ ᐊᒻᒪ ᐃᓅᓯᓕᕆᓂᕐᒧᑦ, 
ᐆᒪᓇᓱᐊᕐᓂᕐᒥᒃ ᐅᑭᐅᖅᑕᖅᑐᒥ ᐊᒻᒪ ᖃᐅᔨᒪᔭᐅᒋᐊᓕᓐᓂᑦ ᐊᑦᑕᕐᓇᖅᑐᒦᖁᓇᒋᑦ ᐃᓅᓯᑦᑎᓐᓂᑦ ᓴᖅᑭᔮᖅᐸᑦᑐᓂᒃ 
ᖃᐅᑕᒫᑦ. ᖃᓄᐃᒋᐊᕈᓐᓇᖅᐱᑕ ᑕᒪᒃᑯᐊ ᐱᓕᒻᒪᔅᓴᖅᑕᐅᔪᓐᓇᖁᓪᓗᒋᑦ ᐱᓕᕆᐊᑦ ᒫᓐᓇᑦᑕᐅᑎᒋ?  ᖁᔭᓐᓇᒦᒃ, 
ᐅᖃᖅᑏ.   
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑑ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 174–1(6): ᖃᔭᖅᑐᖅᑐᑦ - ᑰᒃᑯᑦ ᖃᔭᖅᑐᖅᑐᑎᒃ ᓵᓚᔅᓴᖅᑐᒥᓃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᔪᓯᓚᐅᓐᖏᓂᕐᓂᑦ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓄᑦ, ᖁᔭᓐᓇᒦᖅᑳᕈᒪᕙᕋ 
ᒪᓕᒐᓕᐅᖅᑎ ᐸᓐᓂᖅᑑᒧᑦ ᐊᒻᒪ ᐸᓐᓂᖅᑑᒥᐅᑦ ᑐᓐᖓᓱᑦᑎᑦᑎᐊᕐᒪᑕ ᑎᑭᓚᐅᕋᑦᑕᓂᑦ. 
 
ᖃᐅᔨᒪᔪᖓ ᑎᑭᑕᐃᓐᓇᖅᑲᐅᒐᒪ ᐅᓪᓛᖅ ᐱᔭᔅᓴᖃᓚᐅᕋᒪ ᐅᕙᓐᓃᓐᖔᖅᑐᓂᒃ ᐱᔾᔪᑎᖃᖅᑐᖓ ᐅᑕᖅᑭᓪᓗᖓ 
ᐅᕙᖓ ᐊᐃᑉᐸᕋ ᐃᑲᔪᕐᓂᐊᖅᑐᒥᒃ ᐅᑕᖅᑭᖃᑎᒋᓪᓗᒍ ᓄᑕᕋᖅᑖᕋᑖᕆᓚᐅᖅᑕᑎᓐᓄᑦ 
ᐊᐅᓪᓚᕈᓐᓇᓐᖏᑲᐃᓐᓇᓚᐅᕋᒪ.  ᑭᓯᐊᓂ ᐅᓪᓛᓂᑦ ᐊᔅᓱᒻᒪᕆᒃ ᑐᓐᖓᓱᑦᑎᑕᐅᖃᑦᑕᕋᒪ.  ᓄᓇᓕᓕᒫᑦ 
ᓄᓇᕗᓕᒫᕐᒥᑦ ᑕᐃᒫᔅᓴᐃᓐᓇᖅ ᑐᓐᖓᓱᑦᑎᑦᑎᓲᖑᒻᒪᑕ.  ᑕᐃᒪᐃᒻᒪᑦ ᖁᔭᓐᓇᒦᖅᐸᓯ. 
 
ᐅᖃᖅᑏ, ᖁᕕᐊᓱᑉᐳᖓ ᓂᑯᕕᒋᐊᖓ ᐅᓪᓗᒥ ᖁᕕᐊᒋᔪᒪᓪᓗᒋᑦ ᐃᖃᓗᓐᓂᑦ ᕗᕉᕕᓴ ᕙᐃ ᖃᔭᖅᑐᖅᑏᑦ.  
ᑕᕝᕙᓂ ᐊᕐᕌᒍᒥ ᐱᒋᐊᕐᓂᕆᓚᐅᖅᑕᖓᓂ ᐅᖃᓕᒪᓚᐅᕋᒪ ᒪᓕᒐᓕᐅᕐᕕᒻᒥᑦ ᐃᖃᓗᓐᓂᑦ, ᐱᔾᔪᑎᒋᓪᓗᒋ 
ᖃᔭᖅᑐᕆᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᔪᑦ ᐃᖃᓗᓐᓂᑦ ᒥᔅᓵᓄᑦ, ᐃᓕᓐᓂᐊᖅᑎᐅᔪᖅ ᓯᓚᕐᔪᐊᕐᒥᑦ 
ᖃᔭᖅᑐᒃᑲᐅᓂᖅᐹᖑᖃᑕᐅᔪᓂᑦ ᐃᓚᒋᔭᐅᖃᑕᐅᓪᓗᓂ ᑎᒻ ᔅᑕᒻᐳᓪ. 
 
ᐅᖃᖅᑏ, ᑕᒪᓐᓇ ᐃᓕᓐᓂᐊᖅᑎᑦᑎᓂᖅ ᐊᑯᓂᐅᓂᐊᖅᑐᒧᑦ ᓯᕗᓕᐅᕈᑕᐅᓂᐊᖅᐳᖅ 12-ᓄᑦ ᒪᒃᑯᑦᑐᓄᑦ 
ᓄᓇᕗᒻᒥᐅᓄᑦ ᑲᓇᑕᒥ ᑰᒃᑯᑦ ᓱᒃᑲᓂᑭᓴᐅᑎᓕᖅᐸᑕ ᒫᑕᕚᔅᑲ ᑰᒻᒥᑦ ᐋᓐᑎᐅᕆᐅᒥᑦ ᐅᐱᕐᖔᖑᓛᖅᑐᒥ.  ᔪᓚᐃᒥ 
ᐱᖃᑕᐅᓚᐳᖅᐳᑦ ᑲᓇᑕᒥ ᑰᒃᑯᑦ ᓵᓚᔅᓴᕐᓂᑭᓴᐅᑎᑎᓪᓗᒋᑦ. 
 
ᐅᖃᖅᑏ, ᖁᕕᐊᓱᑉᐳᖓ ᓇᓗᓇᐃᖅᓯᒋᐊᖓ ᐃᖃᓗᓐᓂᑦ ᖃᔭᖅᑐᖅᑏᑦ ᓵᓚᔅᓴᖅᑐᒻᒪᕆᐅᓚᐅᕐᒪᑕ 14-ᓂᒃ 
ᑐᖔᓂᓪᓗ ᐅᑭᐅᓖᒃ, ᔮᓱᐊ ᕿᓚᕝᕙᖅ ᒎᓗᑖᖅᑐᓂ, ᐋᒍ ᐲᑕ, ᓴᕕᕋᔭᑦᑖᖅᑐᓂ ᐊᒻᒪ ᓕᕙᐃ ᐱᓱᒃᑎ 
ᑲᔪᖅᑖᖅᑐᓂ. 
 
ᐄ, ᐅᖃᖅᑏ, ᑕᐃᒃᑯᐊ ᒪᒃᑯᑦᑐᑦ ᖃᔭᖅᑐᖅᑏᑦ ᓵᓚᔅᓴᑦᑎᐊᓚᐅᖅᐳᑦ ᓯᕗᓪᓕᖅᐹᑦᑎᐊᕐᒥᓂᒃ ᐃᓚᐅᖃᑕᐅᑎᓪᓗᒋᑦ 
ᓵᓚᔅᓴᕋᓱᐊᖅᑎᓪᓗᒋᑦ, ᑲᓇᑕᓕᒫᒥᐅᓂᒃ ᓵᓚᔅᓴᕋᓱᐊᑦᑕᕋᓗᐊ. 
 
ᐅᖃᖅᑏ, ᑕᒪᓐᓇ ᐊᔪᕐᓇᕋᔭᓚᐅᖅᐳᖅ ᐱᓇᓱᐊᓚᐅᓐᖏᑉᐸᑕ ᑕᖃᔪᓐᓇᕐᓇᑎᒃ ᐃᖃᓗᓐᓂᑦ ᖃᔭᖅᑐᖅᑏᑦ 
ᐱᓗᐊᖅᑐᒥᑦ ᖃᔭᖅᑐᖅᑏᑦᒃ ᐊᖏᔪᖅᑳᖓᑦ ᓲᓴᓐ ᓚᓕᕗᑎ.  ᖃᔭᖅᑐᖅᑏᑦ ᐃᖃᓗᒻᒥᐅᓂᒃ ᒪᒃᑯᑦᑐᓂᒃ 
ᐃᓕᓐᓂᐊᖅᑎᑦᑎᔪᓐᓇᖃᑦᑕᖅᐳᑦ ᐊᒻᒪ ᑲᓇᑕᒥᐅᓕᒫᓂᑦ ᓵᓚᔅᓴᕋᓱᐊᕈᓐᓇᖅᓯᕙᑦᑐᑎᒃ. 
 
ᐅᖃᖅᑏ, ᑕᒪᓐᓇ ᐃᓕᑕᕆᔭᐅᓯᒪᑦᑎᐊᖅᐳᖅ ᐱᖃᑕᐅᕙᑦᑐᑦ ᐊᒻᒪ ᑲᑐᔾᔨᖃᑎᒌᑦ ᐱᓐᖑᐊᖅᑐᓕᕆᓂᕐᒧᑦ 
ᐱᐅᔪᒻᒪᕆᐅᓪᓗᓂ ᒪᒃᑯᑦᑐᖁᑎᕗᑦ ᐱᓕᕆᖃᑕᐅᔪᓐᓇᖅᑐᑎᒃ ᓄᓇᓕᑦᑎᓐᓂᑦ ᐱᔪᓐᓇᕐᓂᖏᓐᓂᑦ 
ᓴᖅᑮᕙᓪᓕᐊᓯᓐᓈᖅᑐᑎᒃ ᓇᒻᒥᓂᖅ ᐱᔪᓐᓇᖅᑐᒋᑦᑎᐊᖁᓪᓗᒋᑦ.  ᑕᒪᒃᑯᐊ ᖃᓄᐃᓐᖏᑦᑎᐊᕐᓂᕐᒨᖓᑦᑎᐊᕐᒪᑕ ᐊᒻᒪ 
ᐃᑲᔫᑎᖃᖅᑐᒻᒪᕆᐅᓪᓗᑎᒃ ᐃᓅᓯᖏᓐᓄᑦ ᓂᕈᐊᖅᑎᒋᔭᖅᑕ. 
 
ᐅᖃᖅᑏ, ᑕᐃᒃᑯᐊ ᒪᒃᑯᑦᑐᑦ ᑕᑯᔪᒪᑦᑎᐊᓛᕆᕙᒃᑲ ᐃᖃᓗᐃᑦ ᑰᖓᓂ ᐅᐱᕐᖔᖑᓕᕐᒥᑉᐸᑦ 
ᖃᐅᔾᔨᑎᑖᕆᓯᒪᔭᖏᓐᓂᑦ ᐃᖃᐃᓕᓴᑦᑎᐊᖅᑎᓪᓗᒋᑦ ᓇᓗᓇᐃᖅᑕᐅᓚᐅᖅᑐᒥᑦ ᐱᔪᓐᓇᕐᓂᖃᑦᑎᐊᕐᓂᖏᑦ 
ᐋᓐᑎᐅᕆᐅᒥᑦ ᐅᐱᕐᖔᖑᓚᐅᖅᑐᖅ, ᐅᐸᓗᖓᐃᔭᖅᑎᓪᓗᒋᑦ ᑭᒡᒐᖅᑐᕐᓂᐊᖅᑐᑎᒃ ᓄᓇᕗᒻᒥᑦ ᓯᕗᓂᔅᓇᖅᑎᓐᓂᑦ 
ᑲᓇᑕᓕᒫᒥᓗ ᐊᒻᒪ ᓯᓚᕐᔪᐊᕐᒥᑦ ᓵᓚᔅᓴᕋᓱᐊᖅᑎᓪᓗᒋᑦ. 

ᐅᖃᖅᑏ, ᐊᐱᕆᕙᔅᓯ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᒋᑎᓪᓗᒋᑦ ᑖᒃᑯᐊ ᒪᒃᑯᑦᑐᑦ ᖃᔭᖅᑐᖅᑏᑦ 
ᐱᑦᑎᐊᖅᑐᒻᒪᕆᐅᓚᐅᕐᒪᑕ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 175–1(6): ᓄᑕᖅᑲᓂᑦ ᓴᐳᓐᓂᐊᖅᑏᑦ ᓄᓇᕘᒧᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᔅᓴᖃᖅᑎᑕᐅᑲᐃᓐᓇᕈᒪᓪᓗᖓᑦᑕᐅᖅ ᖁᔭᓐᓇᒦᕈᒪᓪᓗᒋᑦ 
ᐸᓐᓂᖅᑑᕐᒥᐅᑦ ᑐᓐᖓᓱᑦᑎᑎᑦᑎᐊᕐᒪᑕ ᓄᓇᓕᖓᓐᓄᑦ. 
 
ᐃᓚᒋᔭᐅᖃᑕᐅᓚᐅᕈᓗᐊᕋᒪ ᑲᑎᒪᔪᓐᓇᕐᓗᑕ ᖃᐅᓱᐃᑦᑐᒥ. ᐅᖃᖅᑏ, ᐅᓪᓗᒥ ᒪᑭᑉᐳᖓ ᐅᖃᕈᒪᓪᓗᖓ 
ᐱᔪᓐᓇᐅᑎᑦ ᐊᒻᒪᓗ ᐱᔭᐅᔭᕆᐊᓖᑦ ᓄᓇᕗᑦ ᓱᕈᓯᖏᓐᓄᑦ ᒪᒃᑯᒃᑐᖏᓐᓄᓪᓗ. ᒫᓐᓇᕋᑖᖑᓚᐅᕐᑐᖅ 
ᓈᓴᖅᑕᐅᓚᐅᕐᑐᑦ ᒪᓕᓪᓗᒋᑦ, 46.5% ᓄᓇᕗᒻᒥᐅᑦ ᐊᒥᓲᓂᖏᑦ ᐊᕐᕌᒍᖃᕐᒪᑕ 19-ᓂᒃ ᑐᖔᓂᓘᓐᓃᑦ. 
ᑕᒪᓐᓇ ᑐᑭᖃᕐᒪᑦ 12,000 ᖃᓂᒋᔭᖓᓂ ᓄᓇᕗᒻᒥᐅᑦ ᑐᓐᖓᒋᔭᖃᕐᒪᑕ ᐅᕙᑦᑎᓐᓂᒃ ᐃᓱᒪᓕᐅᕆᖃᑦᑕᕐᓗᑕ 
ᐃᒻᒥᖕᓄᑦ ᐊᒃᑐᐃᓂᖃᕐᓂᐊᖅᑐᓂᒃ. 
 
ᐅᖃᖅᐳᖓ ᐅᕙᑦᑎᓐᓂᒃ ᑐᓐᖓᒋᔭᖃᕐᒪᑕ, ᐅᖃᖅᑏ, ᐱᔾᔪᑎᒋᓪᓗᒍ ᑖᒃᑯᐊ ᐃᓄᐃᑦ ᓄᓇᕗᒻᒥᐅᑦ 
ᐊᕝᕙᓪᓗᐊᖏᑦ ᓂᕈᐊᕈᓐᓇᖏᒻᒪᑕ ᒪᓕᒐᓕᐅᖅᑎᐅᒐᔭᖅᑐᓂᒃ. ᐊᒻᒪᓗ ᓱᓕ ᐅᕙᒍᑦ ᒪᓕᒐᓕᐅᖅᑎᐅᑎᓪᓗᑕ 
ᐊᒃᑐᐃᓂᖃᓪᓚᕆᒍᓐᓇᕋᑦᑕ ᒪᒃᑯᒃᑐᐃᑦ ᐃᓅᓯᖏᓐᓂᒃ. 
 
(ᑐᓵᔨᑎᒎᕈᓐᓃᕐᑐᖅ) ᐅᖃᖅᑏ, ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᖕᓂᒥ ᑲᔪᓯᑎᑦᑎᕋᑖᓚᐅᕐᒪᑕ ᐊᑐᓕᖁᔭᐅᔪᒥᒃ 
ᐱᔾᔪᑎᓕᒃ ᓱᕈᓰᑦ ᐃᑲᔪᖅᑕᐅᔭᕆᐊᖃᒻᒪᕆᓐᓂᖏᓐᓄᑦ ᓄᓇᕗᒻᒥ. ᑲᑐᔾᔨᖃᑎᒌᖑᔪᑦ ᐅᖓᑎᐊᓄᐊᖅᓯᒪᖕᒪᑕ 
ᑐᓴᕋᓱᐊᖅᓯᒪᓪᓗᑎᒃ ᓯᓚᑖᓃᑦᑐᓄᑦ ᑕᒪᔅᓱᒧᖓ ᐱᔾᔪᑎᒃᓴᐅᔪᒧᑦ ᐊᒻᒪᓗ ᐊᕐᕌᒎᒃ ᒪᕐᕉᒃ ᐅᖓᑎᐊᓄᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓅᓯᓕᕆᔨᒃᑯᓐᓂᓪᓗ ᐊᖏᖅᑎᑦᑎᓇᓱᐊᖅᓯᒪᓕᕋᓗᐊᕐᒪᑕ ᓈᒻᒪᒃᑐᒥᒃ 
ᒪᓕᒐᓕᐅᖅᑕᐅᖁᓪᓗᒋᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᐅᓂᒃᑳᓕᐊᕆᔭᐅᓯᒪᔪᓂᒃ ᑐᓴᖅᓯᒪᑐᐃᓐᓇᕋᑦᑕ ᐱᕙᓪᓕᐊᔪᕆᔭᐅᔪᑎᒍᑦ 
ᒪᓕᒐᓕᐅᖅᑕᐅᔪᖅ ᐊᑯᓂᐅᓂᖃᕐᓂᐊᕐᒪᑦ ᐊᒻᒪᓗ ᐊᔪᕐᓇᑐᐃᓐᓇᕆᐊᖃᕐᓂᖓᓄᑦ ᒐᕙᒪᐅᑉ ᐃᓗᐊᓂ. 
 
(ᑐᓵᔨᑎᒍᑦ): ᐅᖃᖅᑏ, ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐅᖃᖃᑦᑕᕐᓯᒪᒐᓗᐊᕐᒪᑦ ᑲᑎᒪᕕᒻᒥ ᓱᕈᓯᓕᕆᓂᕐᒧᑦ 
ᑎᑎᕋᖅᑎᒻᒪᕆᖓᓂᒃ, ᒥᓂᔅᑕᖃᕐᕖᑦ ᑲᑎᒪᔨᕋᓛᖏᑦ ᕿᒥᕐᕈᓂᕐᓴᐅᓗᑎᒃ ᓱᕈᓯᓂᒃ ᓄᓇᕗᒻᒥ. ᐊᒻᒪᓗ 
ᒪᐃᖑᑎᓪᓗᒍ, ᐅᖃᖅᑏ, ᐅᖃᐅᓯᒃᓴᖃᓚᐅᕐᒪᑦ ᐱᕙᓪᓕᐊᔪᒥᒃ ᐱᔾᔪᑎᓕᒃ ᑎᑎᕋᖅᑎᐅᑉ 
ᐱᕙᓪᓕᐊᑦᑎᐊᖅᓯᒪᓂᖓᓂᓄᒃ ᐅᓪᓗᒥᒧᑦ. 
 
ᐅᒡᒍᐊᓚᐅᖅᑐᖓ ᖃᐅᔨᓚᐅᕋᒪ ᑖᓐᓇ ᑎᑎᖅᑲᖅ ᐱᔾᔪᑎᖃᓚᐅᖏᒻᒪᑦ ᓱᕈᓰᑦ 
ᐃᑲᔪᖅᑐᖅᑕᐅᔭᕆᐊᖃᕐᓂᖏᓐᓄᑦ. 
 
(ᑐᓵᔨᑎᒎᕈᓐᓃᕐᑐᖅ) ᐅᖃᖅᑏ, ᑕᒪᓐᓇ ᐱᔾᔪᑎᒃᓴᐅᔪᖅ ᐃᒃᓯᓐᓇᑐᐃᓐᓇᕆᐊᖃᖏᓐᓇᑦᑎᒍᑦ. ᓱᕈᓯᖁᑎᕗᑦ 
ᐃᒃᓯᓐᓇᑐᐃᓐᓇᕆᐊᖃᖏᓐᓇᑦᑎᒍᑦ. ᐊᒥᓲᓗᐊᖅᑐᑦ ᓱᕈᓰᑦ ᓄᓇᕗᒻᒥ ᓵᕝᕕᒃᓴᖃᕈᓐᓇᐃᓐᓇᖃᑦᑕᖏᒻᒪᑕ 
ᓴᐳᒻᒥᐅᔭᓂᕐᒧᑦ ᑐᑭᓯᔭᐅᓗᑎᒃ ᐊᒻᒪᓗ ᓂᓪᓕᐊᒍᑕᐅᓗᑎᒃ. 

ᐅᖃᖅᑏ, ᐅᕙᖓ ᓇᒻᒥᓂᖅ ᐃᑲᔪᖅᓱᐃᕗᖓ ᓴᖅᑭᑦᑎᔪᖃᕐᓗᓂ ᐃᓂᒃᓴᐅᒐᔭᖅᑐᒥᒃ, ᑲᑎᒪᔨᐅᔪᓂᒃ, 
ᐅᕝᕙᓘᓐᓃᑦ ᐱᓕᕆᕝᕕᐅᒐᔭᖅᑐᒥᒃ ᑖᒃᑯᐊ ᑭᒡᒐᖅᑐᐃᒐᔭᖅᑐᑦ ᓱᕈᓯᓂᒃ ᒪᒃᑯᒃᑐᓂᓪᓗ. ᐱᓕᕆᐊᖃᕐᓂᐊᕐᓗᑎᒃ 
ᓴᐳᒻᒥᑦᑎᒐᔭᕐᓂᕐᒧᑦ ᓱᕈᓰᑦ ᐱᔾᔪᑎᒋᓪᓗᒋᑦ ᐃᒻᒥᓂᒃ ᐅᖃᕈᓐᓇᖏᑦᑐᑦ. 
 
ᐃᒻᒪᖄ ᓴᖅᑭᑦᑎᔪᖃᕈᓐᓇᖅᐸᑦ ᐱᓕᕆᕝᕕᐅᒐᔭᖅᑐᒥᒃ ᐋᖅᑭᒃᓱᕐᓯᒪᓂᖓᑕ ᐃᓗᐊᒍᑦ ᑖᓐᓇ 
ᐱᓕᕆᐊᖑᕙᓪᓕᐊᔪᖅ. ᐋᖅᑭᒃᓱᐃᔪᖃᕐᓗᓂ ᐃᓄᐃᑦ ᐱᔾᔪᑎᒋᓪᓗᒋᑦ. ᑭᓯᐊᓂ ᓈᒻᒪᒃᑐᒥᒃ ᒪᓕᒐᓕᐅᕐᓂᒃᑯᑦ. 
ᖁᔭᓐᓇᒦᒃ, ᐅᖃᖅᑏ, ᐊᖏᖅᑕᐅᔪᒪᕗᖓ ᐅᖃᐅᓯᒃᓴᖃᕈᒪᓪᓗᖓ. 
 
ᖁᔭᓐᓇᒦᒃ ᐅᖃᖅᑏ. ᑕᒪᐃᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐃᓱᓕᒃᓯᒍᓐᓇᖁᓪᓗᖓ ᐅᖃᐅᓯᕆᔭᕐᓂᑦ. 
 
ᐅᖃᖅᑎ: ᑲᑎᒪᔨ ᐊᖏᖅᑕᐅᔪᒪᕗᖅ ᐅᖃᐅᓯᒃᓴᖓᓄᑦ. ᐋᒃᑳᖅᑐᖃᖅᐹ? ᐋᒃᑲᖅᑐᖃᖏᑦᑐᖅ. ᑲᔪᓯᒋᐊᓕᕆᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᕐᑐᖅ) ᓈᒻᒪᒃᑐᒥᒃ 
ᒪᓕᒐᓕᐅᕐᓂᖅᑕᖃᕆᐊᖃᕋᓗᐊᕐᒪᑦ ᐊᒻᒪᓗ ᑕᐃᒪᐃᒻᒪᑦ ᑕᒪᓐᓇ ᐊᑐᕆᐊᖃᓕᕋᓗᐊᕐᑐᖅ. ᑭᖑᓪᓕᕐᒥ 
ᒐᕙᒪᐅᓂᐊᖅᑐᒥ, ᓯᕗᓂᒃᓴᕆᓐᖏᑕᑦᑎᓐᓂ ᑭᓯᐊᓂᓕ ᒫᓐᓇᒃᑯᑦ. ᐱᔭᕆᐊᖃᓪᓚᕆᓕᕋᑦᑎᒍᑦ. 
 
(ᑐᓵᔨᑎᒍᑦ) ᑲᑎᒪᔨᐅᖃᑎᒃᑲ ᐅᕙᓐᓂᒃ ᐃᑲᔪᖅᓱᐃᖁᕙᒃᑲ ᒐᕙᒪᒃᑯᑦ ᒪᓕᒐᓕᐅᓕᖁᓪᓗᒋᑦ 
ᐱᔪᓐᓇᖅᓯᑐᐊᖅᐸᑕ. 
 
ᓈᒻᒪᒃᓯᑉᐸᑦ, ᐅᖃᖅᑏ, ᐊᐱᕆᓂᐊᕋᒪ ᓈᒻᒪᒃᓯᑉᐸᑦ ᒥᓂᔅᑕᐃᑦ ᐊᐱᖅᑯᑎᖏᓐᓄᑦ ᑕᒪᑐᒧᖓ ᐱᔾᔪᑎᒃᓴᐅᔪᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑐᒃᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 176–1(6): ᐅᑕᖅᑭᕕᒃ ᒥᑦᑕᕐᕕᒻᒥ ᒥᑭᓗᐊᖅᑐᖅ ᒥᑦᑎᒪᑕᓕᒻᒥ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᒐᒪ ᐃᓄᖏᓐᓂᒃ ᐸᓐᓂᖅᑑᒥ. ᑕᒪᐅᓐᖓᕆᐅᓐᖏᓐᓇᒪ 
ᐊᖏᕐᕋᖅᑑᔮᖅᑐᖓ. 
 
ᐅᖃᖅᑏ, ᒪᓕᒐᓕᐅᑦᑎᓪᓗᖓ ᑭᒡᒐᖅᑐᖅᓱᖓ ᒥᑦᑎᒪᑕᓕᒻᒥᒃ, ᐱᔪᒪᔭᓐᓂᒃ ᓇᓗᓇᐃᖅᓯᓂᐊᕋᒪ ᐊᒻᒪᓗ 
ᖃᐅᔨᒪᓪᓗᖓ ᓱᓇᐃᑦ ᐱᔭᐅᔭᕆᐊᖃᕐᒪᖔᑕ ᓄᓇᓕᖏᓐᓂ ᐸᓐᓂᖅᑑᑉ. ᖃᐅᔨᒪᒐᑦᓯ, ᐊᒻᒪᓗ ᓇᓗᓇᓐᖏᑦᑐᖅ 
ᐃᓘᓐᓇᑎᒃ ᒪᓕᒐᓕᐅᖅᑏᑦ, ᒥᓂᔅᑕᓕᒫᑦ ᖃᐅᔨᒪᔪᑦ ᐅᑕᖅᑭᕕᒃ ᒥᑦᑕᕐᕕᒻᒥ ᒥᑦᑎᒪᑕᓕᒻᒥ ᒥᑭᓗᐊᓪᓚᕆᒻᒪᑦ 
ᓄᓇᓕᖓᓐᓄᑦ ᒥᑦᑎᒪᑕᓕᐅᑉ. ᐊᔭᐅᖅᑐᕈᒪᒐᓗᐊᖅᑐᖓ ᒥᓂᔅᑕᐅᕕᐅᔪᒥᒃ ᑲᒪᔪᒥᒃ ᑲᒪᒋᔭᐅᖁᓪᓗᒍ 
ᐱᔭᐅᔪᓐᓇᖅᓯᑐᐊᖅᐸᑦ. ᐊᑦᑕᕐᓇᖅᓯᓕᕐᒪᑦ. ᐊᕐᕌᒍᐃᑦ ᖁᓕᑦ ᐊᓂᒍᖅᓯᒪᕙᓪᓚᐃᓕᖅᑐᑦ ᐅᑕᖅᑭᕕᒃ 
ᒥᑭᓗᐊᓕᓚᐅᖅᓯᒪᒻᒪᑦ ᐃᓄᓐᓄᑦ ᐊᑐᖃᑦᑕᕐᑐᓄᑦ ᐅᑕᖅᑭᕕᒻᒥᒃ. 
 
ᖃᖓᑕᔫᖅ ᑎᑭᓕᕋᐃᒻᒪᑦ, ᑎᑭᑉᐸᓪᓕᐊᔪᑦ ᐊᓂᐊᓕᖅᓱᑎᒃ ᐊᒻᒪᓗ ᓂᐅᕝᕕᐅᖅᑕᐅᓯᒪᒋᓪᓗᑎᒃ, 
ᑕᐃᒪᐃᑦᑐᖃᓕᕋᐃᒻᒪᑦ ᐊᒥᓲᓂᖅᓴᐃᑦ ᐃᓄᐃᑦ ᐅᑕᖅᑭᒋᐊᖃᖃᑦᑕᕐᑐᑦ ᓯᓚᒥ ᐅᑭᐅᓪᓚᕆᐅᑎᓪᓗᒍ. ᖁᔭᓐᓇᒦᒃ 
ᐊᒻᒪᓗ ᐸᑦᑕᖅᑐᖅᑕᐅᓚᖓ. 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ, ᒥᓂᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 177–1(6): ᖃᓄᖅ ᒐᕙᒪᒃᑯᑦ ᐱᓕᕆᖃᑎᖃᑦᓯᐊᕈᓐᓇᕐᒪᖔᑕ ᒪᒃᑯᑦᑐᓂᒃ 
ᐃᓄᑐᖃᕐᓂᓪᓗ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑐᓐᖓᓱᑦᑎᑦᓯᒐᕕᑦ ᒥᓂᔅᑕ ᕿᓚᕝᕚᖅ. 
ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒥ ᓄᓇᓕᓐᓄᑦ ᐊᐅᓪᓚᖃᑦᑕᕋᔪᓲᖑᒐᑦᑕ ᓄᓇᕗᒻᒥ, ᐱᓗᐊᖅᑐᒥᒃ ᓄᑖᖑᓪᓗᓂ 
ᒐᕙᒪᕗᑦ ᑐᓴᕈᒪᒐᔭᕋᕕᑦ ᖃᓄᖅ ᐃᓄᐃᑦ ᓄᓇᕗᒻᒥᐅᑕᐃᑦ ᐃᓱᒪᖃᕐᒪᖔᑕ ᓇᒻᒥᓂᖅ ᒐᕙᒪᒥᓂᒃ. 
 
ᐊᑭᕋᖅᑐᖅᑐᖃᕋᔪᑦᑑᒐᓗᐊᖅ ᐊᒻᒪᓗ ᐅᖃᐅᓯᐅᖏᓐᓇᓲᖅ ᐱᕚᓪᓕᕆᐊᖃᕐᓂᖅ. ᐅᖃᖃᑎᖃᕈᕕᑦ ᒪᒃᑯᑦᑐᓂᒃ, ᐄ 
ᐃᓱᒪᖅᑳᕐᓂᐊᖅᑐᑦ ᖃᓪᓗᓈᑎᑐᑦ, ᐊᒻᒪᓗ ᐅᖃᓕᒪᓕᕐᓗᑎᒃ ᖃᓪᓗᓈᑎᑐᑦ. ᐅᖃᖃᑎᖃᔪᔪᖓ ᒪᒃᑯᑦᑐᒥᒃ 
ᐅᖃᕐᓱᓂᓗ ᒐᕙᒪᒃᑯᑦ ᐊᑐᓐᖏᒋᐊᖏᑦ. ᑕᐃᒫᒃ ᐅᖃᕋᔭᓐᖏᑕᕋᓗᐊᕋ, ᐃᖅᑲᐅᒪᖁᔨᓪᓗᖓ ᓄᑖᖑᒋᑦᑕ ᐊᒻᒪᓗ 
ᐱᕚᓪᓕᕐᕕᑦᓴᖃᐃᓐᓇᓲᖑᒋᐊᖓ.  
 
ᐱᒻᒪᕆᐅᒻᒪᑦ ᐊᐱᖅᓱᖏᓐᓇᕐᓂᖅ ᐃᓄᓐᓂᒃ ᖃᓄᖅ ᐃᓱᒪᖃᕐᒪᖔᑕ ᕿᓄᐃᓵᕈᓐᓇᕐᓂᓕᒫᒃᑯᑦ ᕿᓄᐃᓵᕐᓗᑕ. 
ᐱᒻᒪᕆᐅᒋᒐᒃᑯ ᒪᑐᐃᖔᕐᓂᖅ ᐊᒻᒪᓗ ᕿᓄᐃᓵᕈᓐᓇᖅᑐᒥᒃ ᐃᓱᒪᖃᕐᓂᖅ ᐱᓕᕆᐊᕗᑦ ᑲᒪᒋᓗᑎᒍ ᒐᔭᒪᐅᓪᓗᑕ. 
ᐃᓛ, ᒐᕙᒪᑕᖃᖅᐸᓪᓚᐃᖏᑦᑐᖅ ᓈᒻᒪᒋᔭᐅᓐᖏᑦᑑᖏᑦᑐᓂᒃ ᐊᐅᓚᓂᖏᓐᓄᑦ. ᕿᓄᐃᓵᕐᓂᖃᕆᐊᖃᕋᑦᑕ 
ᓴᖅᑭᒪᓚᕿᒐᑦᑕ ᐃᓄᐃᑦ ᐱᓪᓗᒋᑦ ᓄᓇᕗᒻᒥ. 
 
ᑭᒡᒐᖅᑐᐃᔨᐅᓪᓗᑕ ᕿᒥᕐᕈᒋᐊᖃᖅᑐᒍᑦ ᖃᓄᖅ ᐱᓕᕆᖃᑎᒌᒃᑲᓐᓂᕈᓐᓇᕐᒪᖔᑦᑕ ᒪᒃᑯᑦᑐᓂᒃ. ᕿᒥᕐᕈᒋᐊᖃᕐᑐᒍᑦ 
ᐊᖏᓪᓕᒋᐊᕐᑐᓂᒃ ᑮᓇᐅᔭᓂᒃ ᐊᒻᒪᓗ ᓴᖅᑮᓗᑕ ᓱᓕᕆᐊᑦᓴᓂᒃ ᐊᑐᕐᓂᖃᕋᔭᖅᑐᒥᒃ ᐱᕈᖅᐸᓪᓕᐊᔪᓄᑦ ᒪᒃᑯᑦᑐᓄᑦ, 
ᑖᒃᑯᐊᓗ ᐊᑯᕐᖓᓐᓂ ᐊᒥᓱᐊᓘᓪᓗᑎᒃ ᐃᒻᒥᓃᖃᑦᑕᕐᑐᑦ. 
 
ᒪᒃᑯᑦᑐᓄᑦ ᐅᑕᖅᑭᔭᐅᔪᒍᑦ ᐊᐅᓚᔾᔭᒋᐊᕐᓯᐊᕆᔭᐅᑦᓱᑕ, ᖃᓄᖅ ᐃᓄᑐᖃᕐᓂᖅ ᐃᓚᐅᑎᑦᓯᒍᓐᓇᖅᑭᑕ 
ᓄᓇᕗᒻᒥᐅᓂᒃ ᐋᖅᑭᐅᒪᒍᑎᑦᓴᓂᒃ ᕿᓂᖅᑎᓪᓗᒋᑦ ᒪᒃᑯᑦᑐᓄᑦ. ᒫᓐᓇ ᓴᓐᖏᓂᖃᓕᕋᑦᑕ ᐊᐅᓚᔾᔭᒋᐊᕐᓂᕐᒧᑦ 
ᐊᒻᒪᓗ ᓯᕗᓕᖅᑭᐅᓪᓗᑕ ᐊᐅᓚᔾᔭᒋᐊᕈᑎᖃᕈᓐᓇᓕᕋᑦᑕ ᐱᕚᓪᓕᕈᑎᑦᓴᓂᒃ ᒪᒃᑯᑦᑐᓄᑦ ᐊᒻᒪ ᐃᓐᓇᑐᖃᕐᓄᑦ 
ᐃᓅᓯᖏᑦ ᓄᓇᕗᒻᒥ. ᐃᓐᓇᑐᖃᐃᑦ ᑲᑉᐱᐊᓱᓐᖏᒻᒪᑕ ᐅᖃᐅᓯᕆᔪᒪᔭᖓᓐᓂᑦ ᐅᖃᖅᐸᑦᑐᑎᒃ ᐊᒻᒪ ᖃᓄᖅ 
ᐃᓱᒪᒋᔭᖃᕐᒪᖔᑕ ᓴᖅᑮᑦᑎᐊᖅᐸᑦᑐᑎᒃ ᐊᒻᒪ ᓲᖃᐃᒻᒪ ᐱᒻᒪᕆᐅᕗᖅ ᑕᐃᒃᑯᐊ ᑐᓵᒋᐊᖃᖅᑐᑎᒍ ᑕᑯᓐᓇᕐᓗᑎᒍᓗ 
ᐃᓂᖅᑎᕆᑦᑎᐊᕐᓂᐅᓗᒍ ᐋᖅᑭᒋᐊᕈᑎᔅᓴᐅᓗᑎᒃ ᐊᒻᒪ ᐊᑐᓕᖅᑎᓪᓗᑎᒍ ᐱᓕᕆᐊᑦᑎᓐᓄᑦ 
ᐋᖅᑮᒋᐊᕈᑕᐅᔪᓐᓇᖁᓪᓗᒋᑦ ᐃᓅᓯᖏᓐᓄᑦ ᒪᒃᑯᑦᑐᐃᑦ ᐊᒻᒪ ᐃᓐᓇᑐᖃᐃᑦ ᓄᓇᕗᒻᒥ, ᑕᒪᒃᑯᓂᖓ 
ᐊᓯᔾᔩᔪᓐᓇᓕᕐᓂᕗᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᓇᕈᐊᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 178–1(6): ᖁᔭᓕᓂᖅ ᐸᓐᓂᖅᑑᒥᐅᓂᑦ 
 
ᒥᓂᔅᑕ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓇᐃᓈᕐᓂᐊᕋᒃᑯ ᐅᖃᐅᓯᔅᓴᕆᔭᕋ.  
ᓯᕗᓪᓕᖅᐹᒥ ᖁᔭᓐᓇᒦᕈᒪᕙᒃᑲ ᐸᓐᓂᖅᑑᕐᓂᐅᑦ ᐃᓄᓕᒫᑦᑎᐊᖏᑦ ᐸᓐᓂᖅᑑᕐᒥ ᐊᒻᒪ ᐱᓗᐊᖅᑐᒥ ᖁᔭᒋᕙᕋ  

ᐅᓘᑕ ᕖᕕ ᐅᐊᔅᓯᑯᐊᓕᐅᕈᑎᓚᐅᕐᒪᖓ. ᐅᓘᑕ ᕖᕖ, ᖁᔭᓐᓇᒦᖅᑕᒻᒪᕆᒋᕙᒋᑦ ᐱᐅᔪᒻᒪᕆᒻᒥᑦ ᐅᐊᔅᓯᑯᐊᒥ 
ᖃᐃᑦᑎᓚᐅᕋᕕᑦ ᐊᒻᒪ ᐅᕙᓐᓄᑦ ᓈᒻᒪᓪᓗᐊᑦᑎᐊᖅᑐᓂ, ᒥᖅᓱᖅᑎᐊᒃᑲᒻᒪᕆᐳᕗᑎᑦ ᐅᓘᑖ. ᖁᔭᓐᓇᒦᒃ.  
ᖁᔭᓐᓇᒦᒃ. ᑕᒪᔾᔭᑐᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ, ᓱᓕ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐱᑕᖃᖅᐹ ᑲᑎᒪᔾᔪᑎᔅᓴᖅ 4 
ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᔅᓴᓄᑦ. ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᔅᓴᓄᑦ. ᑲᑎᒪᔾᔪᑎᔅᓴᖅ 5 - ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ, ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓂᐊᖅᐸᒃᑲ ᓂᕈᐊᖅᑎᒋᔭᒃᑲ ᑕᕝᕙᓂ 
ᐃᓄᒋᐊᓗᐊᕐᒪᑕ ᐃᓛᒃᑯᑦ ᐃᓕᑕᕆᔭᕆᐊᖓ ᒫᓐᓇᐅᔪᖅ ᑭᓯᐊᓂ, ᑐᓐᖓᓱᑦᑎᒍᒪᕙᒃᑲ ᓂᕈᐊᖅᑎᒋᔭᒃᑲ 
ᑎᑭᒍᓐᓇᕋᔅᓯ ᐊᒻᒪ ᑕᒪᓐᓇᐅᖃᐅᓯᕆᔪᒪᑐᐃᓐᓇᖅᑐᒍ ᐃᓕᑕᖅᓯᖃᑦᑕᕐᓂᐊᕋᒪ ᖃᐅᑕᒫᑦ ᑕᕝᕙᓂ 
ᐱᓇᓱᐊᕈᓯᐅᓂᐊᖅᑐᒥ, ᑕᒪᓐᓇ ᖃᐅᔨᒪᔭᐅᖁᑐᐃᓐᓇᖅᑐᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᐳᐃᒍᕐᓂᐅᓴᑐᐃᓐᓇᕋᒃᑯ ᐅᖃᕈᑎᒐ ᐃᑭᒋᐊᖓ. ᐃᓕᑕᕆᔪᒪᕙᕋ ᓄᓕᐊᕋ ᒫᒡᒍᓚ, ᓂᑯᕕᑲᐃᓐᓇᕇᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑎᑭᒐᓱᐊᖅᑐᑕ ᑕᒪᐅᖓ ᐱᖓᓱᓂᒃ ᐅᓪᓗᓂᒃ ᑎᑭᒐᓱᐊᓚᐅᕋᑦᑕ 
ᐸᓐᓂᖅᑑᒧᑦ ᑭᓯᐊᓂ ᒪᓕᑦᑕᐅᔪᓐᓇᓚᐅᕋᒪ ᓄᓕᐊᓐᓄᑦ ᓗᕋᐃᓐᒧᑦ ᕿᑎᕐᒥᐅᓃᓐᖔᖅᑐᓂ.  ᖁᔭᓐᓇᒦᒻᒪᕆᒃ 
ᓗᕋᐃᓐ. 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᖅᑲᐅᒐᒪ ᐱᖃᓐᓇᕆᔭᕋ ᐲᑐᓯ ᖄᐱᒃ, 
ᑭᓯᐊᓂ ᐊᓂᒌᖅᑲᐅᒻᒪᑦ.  ᐃᓕᑕᖅᓯᔪᒪᕗᖓ ᐊᕐᓇᓄᑦ ᑲᑎᒪᔨᐅᔪᖅ ᒥᓂᔅᑕᖃᕐᕕᑎᓐᓂᑦ ᐊᒻᒪ ᐃᒃᓯᕙᐅᑕᐅᓪᓗᓂ 
ᑲᑎᒪᔨᓄᑦ ᒫᑕᓖ ᖁᒻᒧᐊᑦᑐᖅ. 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᑲᐃᓐᓇᕈᒪᕗᖓ ᑕᐃᓐᓇ ᐅᓇᓕᔅᓴᓃᖃᑕᐅᔪᖅ.  
ᖁᑭᕆᐊᓕᐅᑎᖃᑦᑕᓲᖑᒻᒪᑕ ᐅᐱᕐᖔᒃᑯᑦ ᐊᒻᒪ ᐃᓕᓐᓂᐊᓚᐅᕋᑦᑕ ᐋᑐᕚᒥ ᐅᐸᓗᖓᐃᔭᖅᑐᑕ ᕙᐃᑦᕼᐅᐊᔅᓯ 
ᐱᒃᑲᐅᓂᑭᓴᐅᑎᓛᕐᓂᑎᓐᓄᑦ. ᐸᓐᓂᖅᑑᕐᒦᓐᖔᖅᑐᖃᓚᐅᕐᒪᑦ ᐃᓚᐅᖃᑕᐅᔪᒥᑦ ᖁᑭᕆᐊᖃᑦᑕᓕᐅᑎᑎᓪᓗᑕ, ᐊᒻᒪ 
ᐅᓪᓚᖃᑦᑕᕆᐊᖃᓚᐅᕋᑦᑕ 500 ᔮᑦᓂᒃ ᐊᒻᒪ ᐅᓪᓚᓐᓂᑭᓴᐅᑎᕙᑦᑐᑕ. ᖁᑭᕆᐊᑦᑎᐊᒃᑲᒻᒪᕆᐅᓚᐅᖅᑐᖅ, ᐊᑎᖓ 
ᔪᐊᓇᓯ ᖄᐱᒃ, ᓵᓚᒋᔪᓐᓇᓚᐅᖅᑕᕋ ᐅᓪᓚᓐᓂᑭᓴᐅᑎᑎᓪᓗᑕ.  ᐃᓕᑕᕆᔪᒪᕙᕋ ᔪᐊᓇᓯ ᖄᐱᒃ.  ᖁᔭᓐᓇᒦᒃ, 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᖃᖅᑏ. ᐱᓕᕆᑲᐃᓐᓇᓚᐅᕐᓚᖓ. ᖁᔭᓐᓇᒦᒃ. 
ᐃᓕᑕᕆᒍᒪᑲᐃᓐᓇᖅᑕᕋ ᔪᐊᓇᓯ ᖄᐱᒃ, ᐊᓂᔪᒥᓂᖅ. ᖃᐅᔨᒪᒐᒪ ᐊᒥᓱᐊᓗᓐᓂᒃ ᐸᓐᓂᖅᑑᒥᓂᐅᒃ ᐊᒻᒪᓗ 
ᑐᓐᖓᓱᐃᓐᓇᓲᖑᒐᒪ ᐸᓐᓂᖅᑑᓕᐊᕋᐃᒐᒪ. ᖁᔭᓐᓇᒦᕈᒪᔭᕋᓗᐊᒃᑲ ᐊᑕᖏᕐᓗᒋᑦ, ᑭᓯᐊᓂ 
ᓇᓗᓇᐃᕈᒪᓗᐊᓐᖑᐊᕐᑕᕋ ᐲᑦᑐᕉᓯ ᖄᐱᒃ ᐃᓕᑕᕆᓗᒍᓗ. 
 
ᒪᒃᑯᑦᑑᓪᓗᖓ, ᐊᐅᓪᓚᖃᑦᑕᓕᓚᐅᕐᓯᒪᒐᒪ ᓄᓇᓕᓐᓄᑦ ᓄᓇᑦᓯᐊᕐᒥ. ᐲᑦᑐᕉᓯ ᖄᐱᒃ ᐱᓕᕆᓯᒪᓪᓚᕆᑦᑐᖅ 
ᐊᑦᓱᕉᑎᖃᕐᓱᓂ ᐃᖃᓗᓕᕆᓂᕐᒧᑦ ᑎᒥᐅᔪᒥᒃ ᓴᖅᑮᒐᓱᐊᕐᓱᓂ ᐸᓐᓂᖅᑑᒥ ᐊᒻᒪᓗ ᐱᓕᕆᐊᖃᕐᓱᓂ 
ᓂᕐᔪᑎᓅᖓᔪᓂᒃ ᐃᓱᒫᓘᑕᐅᔪᓂᒃ. ᐊᑦᓱᕉᑎᖃᕐᓯᒪᓪᓚᕆᒻᒥᔪᖅ ᐊᑎᓕᐅᖅᑕᐅᓂᖓᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᒻᒪᕆᒻᒥᒃ. ᓱᓇᓕᒫᑦ ᐋᖅᑭᑦᓯᒪᓕᕐᒪᑕ ᐃᓕᑕᕆᒍᒪᕙᕋ ᐲᑦᑐᕉᓯ ᖄᐱᒃ ᑲᑎᒪᒋᐊᖃᑎᒋᖃᑦᑕᕐᓯᒪᔭᕋ 
ᐋᑐᕚᒧᑦ, ᐃᖃᓗᓐᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᓐᓄᑦ. ᑕᐃᒪᐃᑦᑐᓴᐃᓐᓇᐅᖏᓐᓇᖅᑐᖅ, ᒪᑕᐃᖔᑦᓯᐊᕐᓱᓂ 
ᐊᒻᒪᓗ ᑐᑭᓯᐊᑦᓯᐊᕐᓱᓂ ᐊᒻᒪᓗ ᐃᓄᓐᓂᒃ ᖃᐅᔨᒪᓪᓗᓂ ᐊᐅᓚᓂᕆᓲᖏᓐᓂᓪᓗ. ᑲᑎᒪᒋᐊᖃᑦᑕᕈᓐᓃᖅᑑᒐᓗᐊᖅ 
ᑭᓯᐊᓂ ᐅᖃᕈᒪᔪᖓ ᐅᐱᒋᓪᓚᕆᑦᑕᕋ. ᖁᔭᓐᓇᒦᒃ, ᒥᔅᑕ ᐅᖃᖅᑏ. 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᖅᑎᓂᒃ. ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᒥᔅᑕ ᐅᖃᖅᑏ. ᒥᔅᑕ ᐅᖃᖅᑏ, ᓯᕗᓪᓕᕐᒥ ᖁᔭᓐᓇᒦᕈᒪᔪᖓ ᐊᒻᒪᓗ 
ᑐᓐᖓᓱᖁᔨᓪᓗᖓ ᑲᑎᒪᕕᒻᒧᑦ, ᐅᓘᑕ ᕖᕕ, ᐅᕙᓐᓂᒃ ᐅᐊᓯᑯᐊᓕᐅᔪᔪᖅ. ᐸᓂᖓ ᓕᓯ ᐊᒻᒪᓗ ᓂᖓᐅᖓ ᔨᐊᕝ 
ᕋᐃᐊᓐ. ᐊᒻᒪᓗ ᑐᓐᖓᓱᑦᑎᑦᓯᒍᒪᔪᖓ ᑲᔪᓯᑦᓯᐊᕐᑐᓪᓚᕆᐊᓗᒻᒥᒃ ᐊᓪᓚᕕᑦᑎᓐᓂᒃ ᐸᓐᓂᖅᑑᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ, ᕗᔨᓂᐊ ᑑᓄ, ᓴᓂᐊᓃᑦᑐᕐᓗ ᕗᔨᓂᐊᐅᑉ ᒥᑲ ᒨᕐᓐᔅ ᐊᒻᒪᓗ ᕗᕋᐃᐊᓐ 
ᐅᐊᕝᖑᖅᑰᖅᑐᖅ. ᑐᓐᖓᓱᑦᑎᒍᒪᔭᒃᑲ ᑲᑎᒪᕕᒻᒧᑦ. ᖁᔭᓐᓇᒦᒃ, ᒥᔅᑕ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᑲᑎᒪᕕᒻᒧᑦ. ᓈᓴᐅᑎᓕᒃ 6. ᐃᓕᑕᖅᓯᓂᖅ ᐳᓛᖅᑎᓂᒃ ᑲᑎᒪᕕᒻᒥ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖃᑕᐅᒍᒪᔪᖓᑦᑕᐅᖅ ᐸᓐᓂᖅᑑᕐᒥᐅᓂᒃ 
ᐅᕙᓐᓂᒃ ᑐᓐᖓᓱᑦᑎᑦᓯᒻᒪᑕ, ᐱᓗᐊᖅᑐᒥᒃ ᐃᓄᑐᖃᖏᑦ. ᒪᒃᑯᑦᑑᓪᓗᖓ, ᐃᓄᑐᖃᐅᔮᓚᐅᖅᓯᒪᓐᖏᑦᑑᒐᓗᐊᑦ, 
ᓱᖏᖅᑑᑎᒋᖃᑦᑕᖅᓯᒪᖏᓐᓇᕋᒃᑭᑦ. ᐊᒻᒪᓗ ᖁᔭᓐᓇᒦᕈᒪᒻᒥᔪᖓ  
 
ᑐᓐᖓᓱᑦᑎᑕᐅᒐᑦᑕ ᐸᓐᓂᖅᑑᒧᑦ ᐊᒻᒪᓗ ᐃᓕᑕᕆᒍᓐᓇᖅᓯᓚᐅᓐᖏᓇᒃᑭᑦ ᐃᓚᒃᑲ ᑕᐃᒪᐃᒻᒪᑦ ᐃᓕᑕᕆᒍᒪᔭᕋ 
ᔪᐊᓇᓯ ᖄᐱᒃ, ᖁᔭᒋᔭᕋ ᐊᒻᒪᓗ ᑯᓂᓕᐅᓯᒃᑯᑦ ᐊᐃᑉᐸᖓᓗ ᐅᕙᓃᖃᑎᖓ, ᒪᐃᒃ ᒨᕕ. ᐃᓕᑕᕆᒍᒪᒻᒥᔭᒃᑲᑦᑕᐅᖅ. 
ᐊᒥᓱᐊᓗᓐᓂᒃ ᐃᓚᖃᕋᒪ ᑕᒫᓂ ᐊᒻᒪᓗ ᐅᖃᕈᒪᔪᖓ ᖁᔭᒋᒐᒃᑭᑦ ᑐᓐᖓᓱᑦᑎᑦᓱᒋᓪᓗ. ᖁᔭᓐᓇᒦᒃ, ᐅᖃᖅᑏ. 
 
 
 
 
 
 
 
 
 
 
 
 
 
 

 



ᓇᒃᑲᔾᔭᐅ, ᐅᑐᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1267 

>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᑲᑎᒪᕕᒻᒧᑦ. ᓈᓴᐅᑎᓕᒃ 5-ᒥᒃ. ᐃᓕᑕᖅᓯᓂᖅ ᐳᓛᖅᑎᓂᒃ ᑲᑎᒪᕕᒻᒥ. ᓅᒋᐊᓯᔪᒍᑦ 
ᓈᓴᐅᑎᓕᒻᒧᑦ 6-ᒥᒃ. ᐅᖃᐅᓯᒃᑯᑦ ᐊᐱᖅᑯᑎ. ᐊᕐᕚᓪᓗᒃ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 194-(6): ᖃᓄᐃᓕᖓᕙᑦ ᐱᖁᔨᕗᖔᕈᑏᑦ ᐃᑲᔪᖅᓯᓂᕐᒧᑦ ᓱᓕᕆᐊᑦᓴᓄᑦ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓄᑦ ᐅᖃᐅᓯᑦᓴᓐᓂ, ᐅᖃᐅᓯᖃᓚᐅᕋᒪ 
ᐋᓐᓂᐊᓯᐅᖅᑎᓄᑦ ᐃᓕᓐᓂᐊᕐᓂᐅᑉ ᒥᑦᓵᓄᑦ ᐊᒻᒪᓗ ᐃᓕᓐᓂᐊᑦᑎᓯᔨᓄᑦ ᐃᓕᓐᓂᐊᓂᐅᑉ 
ᖃᓄᐃᑉᐸᓪᓕᐊᓂᖏᓐᓂᒃ ᓄᓇᕗᒻᒥ. 
 
ᐊᒻᒪᓗ ᐃᓕᓐᓂᐊᑎᑦᓯᔨᖃᓐᖏᓗᐊᖅᑐᑦ ᐃᓄᑐᖃᕐᓂᒃ. ᑲᑎᒪᓂᖃᕐᒃᓱᑕ ᒪᐃᒥ, ᐱᖁᔨᕗᖔᕈᑎᓕᐅᔪᒐᒪ 
ᐃᑲᔪᖅᓯᔭᐅᔪᑦᓱᓂᓗ ᒪᓕᒐᓕᐅᖅᑎᓄᑦ, ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ. 
 
ᐊᐱᕆᒍᒪᔭᕋ ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᖓᒻᒪᖔᖅ ᐱᖁᔨᕗᖔᕈᑎᓕᐊᖑᔪᔪᖅ ᒪᐃᒥ. 
ᖁᔭᓐᓇᒦᒃ, ᒥᔅᑕ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐃᓕᓐᓂᐊᖅᑐᓕᕆᓂᕐᒥᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᐱᕈᓱᒃᑲᒪ ᒪᓕᒐᓕᐅᖅᑎ ᐅᖃᐅᓯᖃᕆᐊᖓ 
ᐃᓕᓐᓂᐊᖅᑎᓂᒃ ᑮᓇᐅᔭᓕᐅᖃᑦᑕᕐᑐᓂᒃ ᐃᓕᓐᓂᐊᕐᓱᑎᒃ ᓯᓚᑦᑐᓴᕐᕕᒻᒥ. ᐃᖅᑲᐃᒪᓂᐊᖅᑐᑦᓴᐅᔪᓯ, 
ᐃᑲᔪᖃᑦᑕᕋᑦᑕ ᐃᓕᓐᓂᐊᖅᑐᓂᒃ ᑖᒃᑯᓇᓐᖓᑦ ᐃᓕᓐᓂᐊᖅᑐᓂᒃ ᐊᒻᒪᓗ ᐊᑭᑦᑐᕆᐊᕐᓯᒪᑦᓱᒋᑦ ᑮᓇᐅᔭᑎᒍᑦ 
ᐃᑲᔪᖅᑕᐅᒍᑎᖏᑦ ᐅᕙᑦᓯᐊᕉᓗᐊᓐᖏᑦᑐᖅ ᐊᒻᒪᓗ ᐅᖃᕈᒪᔪᖓ ᒪᓕᒐᓕᐅᖅᑎᒧᑦ ᐊᑭᑦᑐᕆᐊᕐᓯᒪᒋᐊᑦᑎᒍ 
ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᑦ ᐊᒻᒪᓗ ᑕᐃᒫᒃ ᐃᑲᔪᖅᓯᒪᔭᕗᑦ ᒫᓐᓇᒧᓄᑦ. ᖁᔭᓐᓇᒦᒃ, ᒥᔅᑕ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐃᓚᒋᐊᕈᑏᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᔪᖓ ᒥᓂᔅᑕᐅᑉ ᐅᖃᐅᓯᖓᓂᒃ, ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ 
ᓯᓚᑦᑐᓴᕐᕕᒻᒥ, ᓱᓇᓂᒃ ᐃᓕᓐᓂᐊᕋᓗᐊᖅᐸᑕ, ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᑦ ᐊᖏᓪᓕᒋᐊᕐᓯᒪᔪᑦ ᒪᓕᑦᓱᒋᑦ 
ᒥᓂᔅᑕᐅᑉ ᐅᖃᐅᓯᕆᔭᖏᑦ ᑭᓯᐊᓂ ᑕᐃᑦᓱᒪᓂ ᐅᖃᔪᔪᒍᑦ ᐊᕐᓴᕐᓃᑦ ᒪᓕᒐᕐᓂᒃ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑏᑦ 
ᐊᑖᓃᓐᖏᒋᐊᖏᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐊᐱᕆᔪᒐᑦᑕᐃᓛᒃ, ᓇᓪᓕᖏᑦ ᐃᓕᓐᓂᐊᕋᑦᓴᐃᑦ ᓯᕗᓪᓕᐅᔾᔭᐅᔭᕆᐊᖃᖅᑲᑦ? ᒪᓕᒐᓕᕆᔩᑦ ᓴᐳᓐᓂᐊᖅᑏᑦ 
ᐅᕝᕙᓘᓐᓃᑦ ᐋᓐᓂᐊᓯᐅᖅᑏᑦ ᓯᕗᓪᓕᐅᔾᔭᐅᔭᕆᐊᖃᖅᐸᑦ, ᑕᐃᒪᐃᑦᑐᓂᒃ ᐃᖅᑲᓇᐃᔮᓕᓐᓂᒃ ᐱᑕᖃᕆᐊᖃᕋᑦᑕ 
ᓄᓇᕗᒻᒥ. 
 
ᐅᖃᕋᓱᐊᕐᑐᖓ, ᑐᑭᓯᔪᖓ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᑦ ᐊᖏᓪᓕᖏᐊᖅᑐᒥᓃᑦ ᐊᒻᒪᓗ 
ᐱᖁᔨᕗᖔᕈᑎᑕᖃᔪᒻᒪᑦ ᒪᓕᒐᓕᐅᕐᕕᒻᒥ ᐋᓐᓂᐅᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᖅ ᒪᓕᒐᕐᓂᒃ ᐃᓕᓐᓂᐊᕐᑐᑎᑐᑦ 
ᐊᔾᔨᓪᓗᐊᖃᕆᐊᖃᕆᐊᖓ.  

ᐊᒻᒪᓗ ᐊᐱᖅᑯᑎᒋᖅᑲᐅᔭᕋ ᐅᖃᖅᑏ, ᖃᓄᐃᓕᖓᓕᕐᒪᖔᖅ ᐱᖁᔨᕗᖔᕈᑕᐅᔪᔪᖅ, ᐋᓐᓂᐊᓯᐅᖅᑎᓄᑦ 
ᐃᓕᓐᓂᐊᕐᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓯᕗᓪᓕᕐᒥ ᑕᑭᓯᓇᑦᓯᐊᖁᔨᔪᖓ ᒪᓕᒐᓕᐅᖅᑎᓄᑦ 
ᐃᓗᐊᓃᒃᑯᑕ ᐊᑖᓂ ᐊᕐᕌᒍᐃᑦ ᑕᓪᓕᒪᑦ ᐃᓕᓐᓂᐊᕋᑦᓴᐅᔫᑉ, ᑲᔪᓯᐅᑎᒍᓐᓇᖏᑦᑕᕗᑦ ᒪᓕᒐᓕᐅᕐᕕᒻᒥ 
ᐊᖏᖅᑕᐅᓚᐅᖅᑎᓐᓇᒍ. 
 
ᐱᖁᔨᕗᖔᕈᑕᐅᔪᔪᖅ ᒪᓕᒐᓕᐅᕐᕕᒻᒥ, ᐅᑕᖅᑭᔪᒍᑦ ᐸᕐᓇᑕᐅᓂᑦᓴᖓᓄᑦ ᑮᓇᐅᔭᖅ ᐊᒥᒐᕐᓂᑯᖓᓄᑦ ᒫᓐᓇᐅᔪᖅ 
ᑭᓯᐊᓂ ᖄᖓᒍᑦᑕᐅᖅ ᐊᑭᑦᑐᕆᐊᕐᓂᖏᑦᑕ ᐃᓕᓐᓂᐊᖅᑏᑦ ᐃᑲᔪᖅᑕᐅᔾᔪᑎᖏᑕ, ᐊᑐᐃᓐᓇᐅᑎᑦᓯᓂᐊᖅᑐᒍᑦ, 
ᐊᑐᐃᓐᓇᐅᑎᑦᓯᓯᒪᔪᒍᑦ ᑮᓇᐅᔭᑎᒍᑦ ᐃᑲᔪᕈᑕᐅᔪᓂᒃ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᕐᒧᑦ. 
 
ᑭᓯᐊᓂᓕ ᐅᖃᖅᑏ, ᒫᓐᓇᐅᔪᖅ, ᐃᑉᐱᒋᒍᒪᔭᕋ ᐊᐱᖅᑯᑎᖓ ᑐᓴᖅᑎᑦᓯᒍᑕᐅᒋᐊᖓ ᐊᒻᒪᓗ ᑭᐅᓂᐊᖅᐸᕋ ᓯᐊᕈ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒥᓂᔅᑕ ᑖᑦᓱᒪᓐᖓᑦ ᐊᐱᖅᑯᑎᒥᒃ ᖃᐅᔨᒃᑲᐃᔾᔪᑕᐅᒋᐊᖓ. ᑕᐃᒪᐃᒻᒪᑦ 
ᐃᓚᒋᐊᕈᑎᑕᖃᔾᔮᒍᓐᓃᖅᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 195-1(6): ᒥᓂᔅᑕᐅᕕᐅᔪᖅ ᑐᓴᕆᐊᕐᓯᒪᓕᖅᑲ ᒪᓕᒐᖅᑎᒎᖓᔪᒥᒃ ᐱᖁᔭᑦᓴᒧᑦ 1 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᓯᕆᓂᐅᓴᔭᕋ ᒥᓂᔅᑕᐅᔪᒧᑦ ᐃᖅᑲᓇᐃᔮᖃᖅᑐᒧᑦ 
ᐃᓕᓐᓂᐊᕐᓂᓕᕆᓂᕐᒧᑦ. ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᒪᓕᒐᔅᓴᐅᔪᖅ 1, ᐱᖁᔭᓕᐊᕆᔭᐅᒐᓱᑦᑐᖅ 
ᐃᓕᓐᓂᐊᕐᓂᓕᕆᓂᕐᒧᑦ, ᑲᑎᒪᔨᐅᔪᓄᑦ ᑐᖏᓕᐊᓄᑦ ᐅᖃᓕᒫᖅᑕᐅᓕᖅᑎᓪᓗᒍ ᐅᖃᐅᓯᖃᓚᐅᕋᒪ ᐃᓱᒪᓘᑎᐅᔪᓂᑦ 
ᑕᒪᔅᓱᒪ ᒥᔅᓵᓄᑦ. 
 
ᐃᓚᒋᔭᖓ ᐃᓱᒫᓘᑎᒋᔭᕋ ᐅᖃᐅᓯᕆᓚᐅᖅᑕᕋ ᖃᐅᔨᒃᑲᐃᒐᓱᑦᑐᖓ ᐃᓱᒪᒋᔭᕐᓂᑦ ᑕᒪᒃᑯᐊ ᐃᓚᒋᔭᖏᑦ 
ᐱᖁᔭᓕᐊᕆᔭᐅᒐᓱᑦᑑᑉ ᓱᕋᐃᓂᕐᓂᕆᔭᖏᓐᓂ ᐱᖁᔭᒻᒪᕆᐅᔪᓂᑦ. ᑕᐃᒪᓐᖓᐅᓚᐅᖅᑎᓪᓗᒍ, 
ᑲᑎᒪᕕᔾᔪᐊᑎᑦᑎᑎᓪᓗᑕ ᓄᓇᓕᓐᓂ, ᐅᖃᖅᑏ, ᐃᓚᖏᑦ ᑲᑐᔾᔨᔨᐅᔪᑦ ᐅᖃᐅᓯᖃᕐᓯᒪᕗᑦ ᐊᒻᒪᓗ ᑐᓂᓯᓯᒪᕗᑦ 
ᑲᑎᒪᔨᕋᓛᖑᔪᓄᑦ ᐊᒻᒪᓗ ᐃᓚᖏᑦ ᑲᑎᒪᔨᐅᔪᑦ ᒪᓕᒐᒃᑯᑦ ᐃᓱᒪᒋᔭᐅᔪᑦ ᐅᖃᖅᓯᒪᕗᑦ ᑕᒪᓐᓇ ᐱᖁᔭᓕᐊᔅᓴᐅᔪᖅ 
ᓱᕋᐃᓐᖑᓱᒻᒪᑦ ᑲᓇᑕᒥ ᐱᖅᑯᔭᕐᔪᐊᖑᔪᓂᑦ ᐃᓄᓐᓄᑦ. 
 
ᐊᐱᕆᔪᒪᕗᖓ ᒥᓂᔅᑕᐅᔪᒧᑦ ᑲᒪᔪᒧᑦ ᐃᓕᓐᓂᐊᕐᑐᓕᕆᔨᒧᑦ ᐱᓕᕆᔨᐅᔪᑦ ᐱᓇᓱᐊᖅᓯᒪᒻᒪᖔᑕ ᐊᒻᒪᓗ 
ᖃᐃᑦᑎᔭᐅᓯᒪᒻᒪᖔᑕ ᒪᓕᒐᓕᕆᔨᒃᑯᓐᓂ ᐃᓱᒪᒋᔭᖏᓐᓂ ᑕᒪᔅᓱᒪ ᐱᖁᔭᔅᓴᒧᑦ ᑐᕌᖓᔪᒧᑦ ᑕᒪᓐᓇ 
ᓴᖅᑭᑕᐅᓚᐅᓐᖏᓐᓂᖓᓄᑦ? ᖁᔭᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐱᒡᒐᓇᕆᐸᓗᒻᒪᕆᑉᐸᕋ ᑕᒪᓐᓇ ᑭᐅᒋᔅᓴᖅ ᐃᓚᐃᓐᓇᖓᓄᑦ 
ᑕᒪᔅᓱᒪ ᐱᖁᔭᔅᓴᐅᔫᑉ ᑕᒪᓐᓇ ᑲᑎᒪᔨᕋᓛᓃᓕᖅᑎᓪᓗᒍ. ᐅᖃᖅᑏ, ᑲᑎᒪᔨᕋᓛᑦ ᐱᓕᕆᐊᖃᖅᑎᓪᓗᒋ ᓄᓇᓕᓐᓂ 
ᒫᓐᓇᐅᔪᖅ. ᑕᒪᓐᓇ ᑭᐅᑦᑎᐊᕈᒪᔭᕋᓗᐊᕋ ᐊᐱᖅᑯᓯᐅᔪᖅ ᑕᒪᓐᓇ ᐱᓕᕆᐊᕆᔭᐅᔭᕇᖅᑲᑦ 
ᐊᖏᕐᔪᑎᒋᓚᐅᖅᑕᑎᓐᓄᑦ ᑖᒃᑯᓄᖓ ᑲᑎᒪᔨᕋᓛᖑᔪᓄᑦ ᐅᑎᖁᓪᓗᒋᑦ ᓇᓂᓯᓂᕐᒥᓂᑦ ᓄᓇᓕᓐᓂ 
ᖃᐅᔨᒋᐊᓚᐅᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᒐᓱᕋᑖᖅᑯᖓ ᒥᓂᔅᑕᒧᑦ ᐃᓕᓐᓂᐊᕐᑐᓕᕆᔨᒃᑯᑦ ᑐᔅᓯᕋᓚᐅᕐᒪᖔᑕ 
ᐊᒻᒪᓗ ᖃᐃᑦᑎᔭᐅᓚᐅᕐᒪᖔᑕ ᒪᓕᒐᓕᕆᔨᒃᑯᑦ ᐃᓱᒪᒋᔭᖏᓐᓂ, ᑐᑭᓯᓐᖏᓚᖓᓕ ᑕᒪᓐᓇ ᖃᓄᖅ 
ᐊᑦᑐᐃᓂᖃᕐᓂᐊᕐᒪᖔᖅ ᑖᒃᑯᓄᖓ ᖃᐅᔨᒋᐊᕐᓂᐅᔪᓂᑦ ᓄᓇᓕᓐᓂ ᑲᑎᒪᔨᕋᓛᖑᔪᓄᑦ ᖃᓄᐃᓕᐅᕐᓂᖏᓐᓄᑦ 
ᑕᒪᔅᓱᒪ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᔅᓴᐅᔪᖅ. 
 
ᐊᐱᕆᕈᔪᒪᕙᕋ ᒥᓂᔅᑕᐅᔪᖅ ᐃᓕᓐᓂᐊᕐᑐᓕᕆᔨᒃᑯᑦ ᑐᔅᓯᕋᓚᐅᕐᒪᖔᑕ ᐊᒻᒪᓗ ᖃᐃᑦᑎᔭᐅᓚᐅᕐᒪᖔᑕ 
ᒪᓕᒐᓕᕆᔨᒃᑯᓐᓂ ᐅᖃᐅᓯᕆᔭᐅᔪᓂᑦ ᑕᒪᔅᓱᒧᖓ ᒪᓕᒐᔅᓴᐅᔪᒧᑦ ᓴᖅᑭᑕᐅᓚᕐᑎᓐᓇᒍ ᑲᑎᒪᔨᐅᔪᓄᑦ? 
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ:  ᖁᔭᓐᓇᒦᒃ, ᐅᖃᖅᑏ.  ᐅᖃᐅᔾᔨᑦᑎᐊᕈᒪᕗᖓ ᓯᓚᑖᓄᑦ ᖃᓄᐃᓕᐅᕈᒪᓇᖓ 
ᐱᓕᕆᐊᕆᔭᐅᔪᒧᑦ ᖃᓄᐃᓕᐅᕐᓂᖏᓐᓄᑦ ᑲᑎᒪᔨᕋᓛᖑᔪᑦ. ᑭᓯᐊᓂᓕ, ᑲᑎᒪᔨᐅᖃᑎᒻᒪ ᐊᐱᖅᑯᓯᕆᔭᖓᓄᑦ, ᐄ, 
ᑐᔅᓯᕋᓚᐅᖅᑯᒍᑦ ᒪᓕᒐᓕᕆᔨᒃᑯᑦ ᐃᓱᒪᒋᔭᖏᓐᓂ. 
 
ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕᐅᔪᖅ ᑲᑎᒪᔨᕋᓛᓄᑦ ᑐᓂᓯᓐᓂᕐᒪᖔᖅ ᐊᒻᒪᓗ 
ᑲᑎᒪᔨᑐᐃᓐᓇᐅᔪᓄᑦ ᒪᓕᒐᓕᐅᕐᕕᒻᒥ ᐊᔾᔨᖓᓂᑦ ᒪᓕᒐᓕᕆᔨᒃᑯᑦ ᐃᓱᒪᒋᔭᖏᓐᓂ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑐᓂᓯᓛᖅᑲᒃᑲ ᑲᑎᒪᔨᕋᓛᖑᔪᑦ ᐊᔾᔨᖏᓐᓂ ᖃᐅᔨᒐᓱᐊᖅᑎᓪᓗᒋᑦ 
ᓄᓇᓖᑦ ᐃᓱᒪᒋᔭᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎ.  ᑭᖑᓪᓕᖅᐹᖑᓕᖅᑐ ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᕋᑖᖅᑯ ᑐᓂᓯᓂᐊᕐᓂᕋᖅᑐᓂ ᐊᔾᔨᖓᓂ ᑲᑎᒪᔨᕋᓛᖑᔪᓄᑦ, 
ᑐᓂᓯᒍᓐᓇᖅᑲᖃᐃ ᑲᑎᒪᔨᑐᐃᓐᓇᐅᔪᓄᑦ ᒪᓕᒐᓕᐅᕐᕕᒻᒥ? ᐊᒻᒪᓗᑦᑕᐅᖅ ᑕᐃᒪᐃᒍᓐᓇᖅᑲᑦ, 
ᐱᓯᒪᑦᑕᐅᑎᒋᑐᐃᓐᓇᕆᐊᖃᖅᑯᑦ ᐊᒻᒪᓗ ᒪᓐᓇᒫᒃᑯᑦ ᑐᓂᓯᔪᓐᓇᖅᑲᑦ, ᐅᕝᕙᓘᓐᓃᑦ ᐅᖃᕐᓗᓂ ᖃᖓᒃᑯᑦ 
ᓂᕆᐅᒋᒍᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᖅᑲᐅᔭᕋ ᒪᓕᓪᓗᒍ, ᓯᓚᑖᒍᑦ ᖃᓄᐃᓕᐅᕈᒪᓇᖓ 
ᑲᑎᒪᔨᕋᓛᖑᔪᑦ ᐱᓕᕆᐊᕆᔭᖏᓐᓄᑦ ᐊᖏᖃᑎᒌᔅᓴᒪᓕᕇᖅᑎᓪᓗᑕ ᑲᑎᒪᔨᕋᓛᖑᔪᓪᓗ ᐊᒻᒪᓗ ᒪᓕᒐᓕᐅᕐᕕᑦᑎᒍᑦ  

ᖃᓄᐃᓕᐅᖅᑕᐅᓂᖏᓐᓂ. ᑕᒪᓐᓇ ᓱᒍᓐᓇᕐᓂᕆᓂᐊᖅᑕᕋ ᑐᓂᓯᓗᒋᑦ ᑲᑎᒪᔨᕋᓛᖑᔪᑦ ᐊᒻᒪᓗ ᖃᐅᔨᒋᐊᕐᓂᐅᔪᒧᑦ 
ᑲᑎᒪᔨᕋᓛᓄᑦ ᐃᒪᐃᖁᓗᒋᑦ ᐊᔾᔨᖏᓐᓂᑦ ᑐᓂᓯᖁᓗᒋᑦ ᑲᑎᒪᔨᐅᔪᓄᑦ ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᐊᐱᖅᑯᓰᑦ ᐅᖃᐅᓯᒃᑯᑦ. ᕼᐊᕕᐅᔭᖅ. 
 
ᐊᐱᖅᑯᑦ 196–1(6): ᖃᐅᔨᓴᕐᓂᐅᔪᖅ ᐃᖅᑲᓇᐃᔮᔅᓴᐃᑦ ᓴᖅᑭᑕᐅᔪᓂᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᖃᕐᓂᖅ ᓄᖑᑦᑐᖅ) ᐊᐱᖅᑯᓯᕆᔭᕋ ᑐᕌᖅᑎᒍᒪᕙᕋ 
ᒥᓂᔅᑕᐅᔪᒧᑦ ᑲᒪᔪᒧᑦ ᐃᖅᑲᓈᔮᖃᖅᑐᓕᕆᔨᒃᑯᓐᓄᑦ. ᐅᓪᓗᒥᒋᐊᖅ ᐅᖃᐅᓯᖃᖃᐅᔪᖓ ᒥᑦᓵᓄᑦ 
ᖃᓄᐃᓕᖓᔾᔪᑎᒋᓇᔭᕐᑕᖏᓄ ᐃᓕᖓᓂᖃᕐᑐᓄ ᐅᑯᓄᖓ ᓄᑖᖑᔪᓄ ᐃᖃᓇᐃᔭᕋᑦᓴᐅᓇᔭᕐᑐᓄ. ᒥᓂᔅᑕᓖ 
ᐱᓕᕆᓂᖃᑦᓯᐊᕋᔭᖃ ᑕᒪᐃᓄ ᐃᖃᓇᐃᔭᖅᑕᖓᑦᑕ ᖃᓄᐃᑑᓂᖏᓄ ᑕᒪᐃᓂᓕᒫ ᒐᕙᒪᖓ ᓄᓇᕗᒥ ᐊᒻᒪ 
ᐋᕿᒋᐊᓗᒋᑦ ᓇᒻᒪᓈᕐᓯᒪᓂᖃᕐᓯᐊᕐᓗᑎ ᖃᓄᐃᓪᓗᐊᕐᑎᒋᓂᖏᓄ ᐱᔪᓐᓇᓂᖏᓄ, ᐱᔪᓐᓇᕐᓂᕆᔭᖏᓄ ᐊᒻᒪ 
ᐊᑑᑎᓯᒪᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐃᓗᓂᖃᓗᐊᕐᑎᑦᓯᓂᖅ ᐱᔪᓐᓇᕈᑎᒋᔭᖏᓄ 
ᖃᖓᑐᐃᓐᓇᖅ ᐃᓂᑦᓴᖅ ᐊᑐᐃᓐᓇᐅᑎᑕᐅᓯᑉᐸᑦ ᓱᓕᒃᑲᓐᓂᖅ ᐃᓱᒫᓘᑎᐅᓯᒪᒻᒪ ᐃᓗᐊᓂ ᐱᓕᕆᕕᑦᑕ 
ᕿᒥᖅᕈᓂᖃᓂᑎᖕᓂ ᐱᔪᓐᓇᕈᑎᒋᔭᖏᓄ ᐊᒻᒪ ᐱᔪᓐᓇᕐᓂᕆᔭᖏᓄ ᐃᖃᓇᐃᔮᖅᑖᕐᓇᓱᐊᕐᑐᐃᑦ. ᐄᖕ, ᐅᖃᖅᑎ, 
ᖃᓄᐃᓐᓂᕆᔭᕗ ᕿᒥᖅᕈᓂᕐᓄ ᑕᒪᒃᑯᓄᖓ ᒫᓐᓇᐅᔪᕐᓗ ᐱᓕᕆᕕᒋᔭᑎᖕᓂ ᖃᓄᐃᓂᐊᓂᑎᖕᓄ ᐱᓇᓱᐊᓂᐊᕋᑦᑕ 
ᐃᓱᒫᓘᑎᒋᔭᐅᔪᓄ ᐃᓄᖕᓂ ᐃᓱᒪᒋᔭᖏᓄ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᕕᐅᔭᖅ:  
 
Hᕕᐅᔭᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᖁᔭᓐᓇᒦᒃ ᑭᐅᓂᖅᓅᕕᑦ. ᐊᐱᕆᔪᒪᓪᓗᑎ ᖃᖓᒃᑯᑦ 
ᐱᔭᕇᓐᓂᕆᓇᔭᕐᑕᖓᓄ. ᑭᖑᓪᓕᐅᓛᕐᑐᒥᖃᐃ ᑲᑎᒪᐅᓂᓛᕐᑐᒧ ᐅᕝᕙᓗ ᖃᖓᒃᑯᓪᓕ ᑖᓐᓇ ᑎᑎᕋᖅᓯᒪᔪᓂ 
ᐱᔭᕇᖅᑕᐅᓂᐊᓂᖓᓄ ᐃᒪᐃᓕᖓᓂᐊᕐᓗᓂ ᐃᓄᐃᑦ ᐃᖃᓇᐃᔭᕐᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖃᐅᑦᓱᖓ ᐱᕙᓪᓕᐊᓂᕆᔭᑎᖕᓂ ᖃᐅᔨᓴᖅᓂᓄ 
ᖃᓄᐃᓕᖓᓂᖏᓄ ᐊᑑᑎᕙᑕᑎᖕᓄ. ᒪᒥᐊᑦᑐᖓ ᑲᑎᒪᔨᓄ ᐱᓯᒪᖏᒋᐊᓐᓂ ᓯᕗᓂᖕᓂ ᑎᑎᕋᖅᓯᒪᔪᓂ ᑕᒪᑐᒧᖓ 
ᐃᓱᒫᓘᑎᒧᑦ. ᒫᓐᓇᒧᓄ ᐱᓇᓱᐊᓯᒪᒐᓗᐊᕋᑦᑕ ᕿᒥᖅᕈᓇᓪᓗᒋ ᐱᓗᐊᕐᓂᖃᕐᑐᐃ ᐊᑲᐅᖏᓕᐅᕈᑏᑦ 
ᐊᑑᑎᕙᑦᑕᑎᖕᓄ, ᓄᖃᖓᒍᑎᖏᓄ ᐊᒻᒪ ᑐᖔᒍᑦ ᖃᐅᔨᓴᕐᓯᒪᓕᕐᑕᑎᖕᓄ ᑕᒪᐃᓄᑦ ᐱᓕᑦᓯᒍᓐᓇᕐᓯᓂᐊᕋᑦᑕ 
ᑐᓐᓂᕈᑎᖃᕐᓗᑕ ᐅᓂᒃᑲᐅᑎᒧ ᒪᓕᒐᓕᐅᖅᕕᖕᒧ ᖃᓄᐃᑑᓂᐊᓂᖏᓄ ᐊᑐᐊᒐᖏᓄ ᐅᕝᕙᓗ ᖃᓄᐃᒍᑎᖏᓄ 
ᐃᒪᐃᒋᐊᖃᓂᐊᕋᑦᑕ ᐊᑑᑎᓗᒋᑦ ᐅᕝᕙᓗ ᐃᒻᒪᖃ ᐱᑲᓐᓂᕈᒪᓐᓂᕈᑦᑕ ᑐᑭᓯᒍᑎᑲᓂᕐᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᕼᕕᐅᔭᖅ. 
 
ᖃᕕᐅᔭᖅ: ᖃᐅᔨᒪᒐᓗᐊᕐᑐᖓ ᖃᐅᔨᓴᓂᓯᖕᓂ ᒫᓐᓇᐅᔪᖅ, ᖃᓄᕐᓕ ᒥᑦᓵᓄ ᐱᔪᓐᓇᕆᐊᔪᑦᓴᐅᓂᖏᓄ, ᐃᒻᒪᖃᓗ 
ᖃᓄᐃᓗᐊᕐᑎᒋᓂᐊᕐᓂᖏᓄ. ᕿᒥᖅᕈᓂᖃᓂᐊᑐᑦᓴᐅᕗᓯ ᐊᖅᕌᒍᒧᑦ, ᐱᖓᓱᓄ ᑕᕿᓄᑦ, ᐃᓱᒪᒍᒪᑐᐃᓐᓇᕐᓱᑕ 
ᖃᓄᑎᒋᓗ ᓂᕆᐅᓐᓂᕆᓂᐊᕐᑕᑎᖕᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᕋᔭᖃᒃᑲ ᒪᓕᒐᓕᐅᖅᑎᐅᖃᑎᒃᑲ 
ᒪᓕᒐᓕᐅᖅᕕᖕᒥ ᑲᑎᒪᓂᖃᓕᕈᑦᑕ ᐃᖃᓗᖕᓂ ᖃᓄᐃᑑᓂᖏᓄ ᐸᖅᓇᓯᒪᔭᑎᖕᓄ ᓴᕿᓂᐊᕐᑕᑎᖕᓄ ᑕᐃᒪᐃᒧᓪᓗ  
ᐱᑕᖃᕆᐊᓪᓚᓂᐊᕐᑐ ᐱᕕᖃᕐᕕᑦᓴᖏᓄ ᑕᒪᒃᑯᐊ ᐸᖅᓇᑕᐅᔪᐃᑦ ᐊᒻᒪ ᐃᓱᒫᓘᑏ ᖃᐅᔨᓴᖅᑕᐅᓗᑎ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. Hᕕᐅᔭᖅ. 
 
Hᕕᐅᔭᖅ: (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᓗᐊᕐᑐᒍ ᐃᖃᓗᖕᓅᓛᓐᓂᑎᖕᓂ, ᑕᒪᓐᓇᓗ ᐊᑑᑎᓂᐊᕐᓱᓂ 
ᓅᕙᐃᕝᕙ 2002ᒥ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ. ᐄᖕ, ᓅᕙᐃᕝᕙ 2002ᒥ. ᑲᑎᒪᓂᕆᓛᕐᑕᑎᖕᓂ 
ᓴᕿᓛᕐᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᓄᑕᕋ. 
 
ᐊᐱᖅᑯᑦ 197–1(6): ᒑᓯᒥᒃ ᐱᐅᓐᖏᑦᑐᒧᑦ ᐊᑭᓕᖅᑕᐅᔪᒪᓂᕐᒧᑦ ᐅᓪᓗᖓᑕ ᑭᓪᓕᖓ 
 
ᓄᑕᕋ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᑦᓱᒍ ᒥᓂᔅᑕᖓᓄ ᑮᓇᐅᔭᓕᕆᔨᑯ. ᒫᓐᓇᖃᒻᒥ 
ᐅᖃᐅᓯᖃᖃᐅᑦᓱᓂ ᐃᓕᖓᓂᖃᕐᑐᓂ ᐱᐅᓂᖏᑦᑐ ᒑᓴᓖᓄᑦ ᐃᓱᒫᓘᑎᐅᔪᐃᑦ. ᖁᔭᓕᔾᔪᑎᖃᕐᓱᖓ ᑕᐃᒃᑯᓂᖓ 
ᓱᕋᐅᔾᔨᓂᑯᓂ ᐃᓕᖓᓂᖃᕐᓯᒪᓂᑯᓂ ᐱᐅᓂᖏᑦᑐᖅ ᒑᓴᓖᓂ ᐃᒪᐃᑕᐅᔪᓐᓇᓂᐊᓕᕐᓱᓂᓗ 
ᐅᑎᖅᕕᐅᔭᕆᐊᖃᓂᐊᕐᓕᕐᓱᑎ, ᑭᓯᐊᓂ ᐅᖃᖅᓯᒪᒐᒪ ᑏᓰᕝᕙ 31, ᐃᒻᒪᖃ 2003-ᖑᓕᖅᐸᑦ, ᐃᓱᓕᕝᕕᔅᓴᖃᕐᒪᑦ 
ᑏᓰᕝᕙ 31-ᒥ. ᓇᓗᓇᐃᖅᓯᖁᕙᕋ ᓇᓕᐊᓐᓂᐅᒻᒪᖔᖅ ᐊᕐᕌᒍᒥ, 2002 ᐅᕝᕙᓘᓐᓃᑦ 2003-ᒥᑦ, ᐃᓱᓕᕝᕕᔅᓴᖓ 
ᑮᓇᐅᔭᖅᑖᖅᑎᑕᐅᔪᓐᓇᖅᑐᓄᑦ ᑏᓰᕝᕙ 31-ᒥ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖅᑲᖅᑏ. ᐊᐱᖅᑯᑎᔅᓴᑦᑎᐊᕙᒻᒪᕆᐅᕗᖅ. ᑏᓰᕝᕙ 31, 2002, ᑕᕝᕙᓂ 
ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᕙᒍᑦ ᖁᑦᑎᑐᕐᒥᐅᑕᐅᔪᒍᑦ, ᐅᑭᐅᖅᑕᖅᑐᒥ, ᐊᖅᑯᑎᑯᑖᖃᓐᖏᓐᓇᑦᑕ, 
ᐊᓯᐊᒍᑦ ᐃᖏᕐᕋᔾᔪᑎᖃᓐᖏᓐᓇᑦᑕ ᐊᑦᑕᑎᖃᓗᐊᖅᐸᑉᐳᒍᑦ ᓯᑎᑑᓂᒃ ᐊᒻᒪ ᐊᓯᖏᓐᓂᑦ ᐃᖏᕐᕋᔾᔪᑎᓂᒃ 
ᓱᕋᖃᑦᑕᓲᖑᓪᓗᑎᓪᓗ. ᐊᒥᓱᑲᓪᓚᐅᒻᒪᑕ ᓱᓕ ᐊᖑᓇᓱᒋᐊᖃᑦᑕᖅᑐᑦ ᐊᒻᒪ ᐅᐱᕐᖏᔭᖅᑐᖃᑦᑕᖅᑐᑦ ᒑᓴᓖᑲᒻᒪᒃ 
ᐊᑐᖅᑕᐅᓐᖏᒃᑲᓗᐊᖅᑐᓂ. ᑭᓯᐊᓂ ᑐᔅᓯᕋᖅᓯᒪᕗᑦ ᑏᓰᕝᕙ 31-ᕈᓚᐅᖅᑎᓐᓇᒍ ᐊᒻᒪ ᑎᑭᓚᐅᖅᑐᑎᒃ ᓰᑏᓰᕝᕙ 
31-ᕈᓚᐅᖅᑎᓐᓇᒍ, ᖃᓄᖅ ᑕᒪᓐᓇ ᐃᓱᓕᕝᕕᖃᖅᑎᓪᓗᓯ ᐅᖃᐅᓯᕆᕋᑖᖅᑕᕐᓂᒃ? 
 
ᑭᓪᓕᓕᐊᖑᔪᖅ ᑎᓯᐱᕆ 31ᖑᕚ, ᐊᓯᕈᕐᓂᖅ ᑎᓯᐱᕆ 31 ᓯᕗᓂᐊᓃᓚᐅᕋᓗᐊᖅᑎᓪᓗᒍ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐃᖕ. 

ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᐃᒻᒪᑦ ᓱᓕ ᒪᕐᕉᓗᐊᖅᐴᒃ ᑕᖅᑮᒃ ᑕᐃᒃᑯᐊ ᑐᔅᓯᕋᕈᒪᔪᑦ.  
ᐱᕕᔅᓴᖃᖅᑎᑉᐸᕗᓪᓕ ᒫᓐᓇᐅᔪᖅ, ᐊᑲᐅᓐᖏᓕᐅᕈᑎᑕᖃᕐᓂᖅᐸᑦ, ᐊᒻᒪ ᖃᐅᔨᒋᐊᖅᑕᐅᖁᔨᒍᑎᒃ  
ᐃᖏᕐᕋᔾᔪᑎᒥᓐᓂᒃ ᐊᑲᐅᓐᖏᓕᐅᕈᑎᑕᖃᓐᖏᒃᑲᓗᐊᕐᒪᖔᖅ, ᑎᑭᓴᐃᒋᐊᖃᕐᓂᖅᐸᑕ ᐃᓚᔅᓴᓂᒃ ᐊᓯᖏᓐᓂᓪᓗ. 
ᑕᐃᒃᑯᐊ ᑕᑯᒋᐊᖅᑕᐅᔪᓐᓇᕋᔭᖅᐳᑦ ᓯᕗᕐᖓᒍᑦ ᐃᓱᓕᕝᕕᔅᓴᖅ ᑎᑭᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ, ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒥᓱᑲᓪᓚᐅᓚᐅᕐᒪᑕ ᓯᑭᑑᑦ ᓱᕋᖃᑦᑕᖅᑐᑦ ᒪᐃᖑᑎᓪᓗᒍ ᐊᒻᒪ ᐃᓚᖓᑦ ᓯᑭᑑᕐᒪ 
ᓱᕋᓚᐅᕐᒪᑦ ᑎᑭᓴᐃᓚᐅᖅᐳᖓᓗ ᒪᐃᒥ ᐊᒻᒪ ᐋᖅᑭᑦᑕᐅᓯᒪᓕᖅᑐᓂ ᑭᓯᐊᓂ ᑮᓇᐅᔭᖅᑖᕈᑎᔅᓴᓐᓄᑦ 
ᑐᔅᓯᕋᐅᑎᓕᐅᓚᐅᓐᖏᓐᓇᒪ ᐊᑭᓕᐅᑎᒋᒋᐊᖃᓚᐅᖅᑕᕐᓄᑦ. ᑕᒪᓐᓇ ᐆᑦᑑᑎᒋᓯᓐᓈᖅᐸᕋ ᓇᓗᓇᐃᖁᓪᓗᒍ 
ᐊᐱᖅᑯᑎᒐ.  ᐃᒪᖅᓯᐅᑏᑦ ᐊᐅᓚᐅᑎᒃᑲ ᓱᕋᓚᐅᕐᒥᒻᒪᑕ ᑎᑭᓵᕆᓯᒪᔭᕋ ᓱᓕ ᑎᑭᓚᐅᕐᓇᓂ, ᑕᐃᓐᓇ ᓱᕋᓚᐅᕆᕗᖅ 
ᐋᒡᒌᓯᒥ ᐱᓲᑎᓐᓂᑦ, ᕼᐋᓐᑕᓐᓄᑦ, ᓱᕋᓚᐅᕐᒥᒪᑦᑕᐅᖅ ᑕᒪᒃᑯᐊ ᐊᒥᓱᑦ ᐃᓚᔅᓴᐃᑦ ᑎᑭᓵᕆᓪᓗᒋᑦ ᐱᖓᓲᔪᖅᑐᓂᒃ 
ᑕᖅᑭᓂᒃ ᑎᑭᒐᓱᐊᓲᖑᒻᒪᑕ ᐊᓪᓛᑦ ᐃᓛᓐᓂᒃᑯᑦ ᐊᕐᕌᒍᓕᒫᖅ. 
 
ᑕᐃᒪᐃᒻᒪᑦ ᑕᒪᓐᓇ ᐱᔾᔪᑎᒋᓪᓗᒍ, ᐊᐅᓚᐅᑏᑦ ᐱᓲᒻᒧᑦ, ᐊᒻᒪ ᐃᓚᔅᓴᐃᑦ ᑎᑭᓵᕆᓯᒪᔭᒃᑲ, ᖃᐅᔨᒪᓐᖏᑦᑎᐊᕋᒪ 
ᖃᖓᒃᑯᑦ ᑎᑭᒃᑲᔭᓐᖑᐊᕐᒪᖔᑕ, ᑎᑭᓯᒪᓛᕐᒪᖔᑕ ᑏᓰᕝᕙ 31-ᒥ, ᐅᕝᕙᓘᓐᓃᒃ ᑭᖑᕐᖓᒍᑦ ᑏᓰᕝᕙ 31. 
 
ᐃᓚᖏᑦ ᐃᓚᓕᐅᑎᑐᐃᓐᓇᕆᐊᖃᖅᐳᑦ ᐊᑭᓕᐅᑕᐅᔪᓂᒃ ᑭᓯᐊᓂ ᐃᓛᓐᓂᒃᑯᑦ ᐅᑕᖅᑭᖃᑦᑕᕋᑦᑕ ᐊᕐᕌᒍᑲᓴᒻᒥᑦ 
ᐃᓚᔅᓇᓂᒃ, ᐱᓗᐊᖅᑐᒥᑦ ᖁᑦᑎᑦᑐᕐᒥ. ᓇᓗᓇᐃᖅᓯᔪᓐᓇᕐᒪᖔᖅ ᖃᐅᔨᓇᓱᐊᖅᐳᖓ, ᓱᕋᓐᓂᖅᐸᑦ ᐃᓱᓕᕝᕕᖓ 
ᑎᑭᓚᐅᖅᑎᓐᓇᒍ, ᐅᑎᖅᑎᑦᑎᕕᐅᒐᔭᖅᐱᑖ ᑭᖑᕐᖓᒎᒐᓗᐊᖅ ᐃᓚᔅᓴᕗᑦ ᑎᑭᓐᓂᖅᐸᑕ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᖅᐳᒍᓪᓕ ᑕᐃᒃᑯᐊ ᓱᕋᐅᑎᓚᐅᖅᑐᑦ 
ᐊᑭᓕᖅᓱᕋᓱᐊᖅᑐᑎᒃᑯ. 
 
ᓴᖅᑭᕐᓂᖅᐸᒃ ᑭᓇᑐᐃᓐᓇᖅ ᐱᓇᓱᐊᖅᑎᓪᓗᒍ ᐊᑲᐅᓐᖏᓕᐅᕈᑎᑕᖃᕐᓂᖅᐊᓪᓗ ᑭᓱᑐᐃᓐᓇᕐᒥᑦ ᐱᔾᔪᑎᖃᕐᓗᑎᒃ 
ᐃᖏᕐᕋᔾᔪᑎᖏᑦ ᓴᓇᔭᐅᒐᓱᐊᖅᑎᓪᓗᒋᑦ ᐊᓯᔾᔨᖅᑕᕋᕐᓂᕋᔭᖅᐳᒍᑦ ᐊᑭᓕᖅᑕᐅᖃᑕᐅᑦᑎᐊᕈᓐᓇᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ.  ᐃᒃᑲᕐᕆᐊᓗᒃ. 
 
ᐊᐱᖅᑯᑦ 198-1(6): ᑐᑭᓯᒋᐊᖅᑎᑕᐅᔪᒪᓂᖅ ᒥᓂᔅᑕᓂᑦ - ᓇᓪᓕᐊᑦ ᒥᓂᔅᑕᐅᕝᕕᒻᒥᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᓴᖃᕋᒪ ᒥᓂᔅᑕ ᑮᓇᐅᔭᓕᕆᓂᕐᒧᑦ. ᓯᕗᓪᓕᕐᒥᑦ, 
ᓇᓗᓇᐃᖅᓯᖁᔨᕗᖓ ᒥᓂᔅᑕᐅᒻᒪᖔᑦ ᐅᖅᓱᐊᓗᓕᕆᓂᕐᒧᑦ ᑕᐃᒪᐃᓐᓂᖓᓄᑦ ᑭᐅᑲᑕᒻᒪᑦ ᐊᐱᖅᑯᑎᐅᔪᓄᑦ 
ᐱᔾᔪᑎᓕᒃ ᑖᔅᓱᒧᖓ ᐱᓕᕆᕝᕕᐅᔪᒧᑦ ᐅᕝᕙᓘᓐᓃᑦ ᑭᐅᑲᑕᒻᒪᖔᑦ ᑮᓇᐅᔭᓕᕆᓂᕐᒧᑦ, 
ᓇᓗᓇᐃᖅᓯᕝᕕᐅᔪᒪᑐᐃᓐᓇᖅᐳᖓ, ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᔪᒪᓐᖏᓚᖓ ᑲᒪᒋᔭᖃᕈᔭᕐᓂᕐᒧᑦ ᐅᖅᓱᐊᓗᒻᒧᑦ. 
ᐅᕙᖓ, ᐅᖃᖅᑏ, ᖃᐅᔨᒪᒐᕕᑦ ᐱᔾᔪᑎᒋᓪᓗᒍ ᑮᓇᐅᔭᓕᕆᓂᕐᒥᒃ ᐃᓗᓕᖃᕐᓂᖓᓄᑦ, ᓯᕗᓕᐅᖅᑎ  

ᑎᓕᓯᓚᐅᕐᒪᑦ ᐊᑭᓕᖅᓱᐃᔾᔪᑕᐅᔪᓐᓇᕋᔭᕐᒃᑐᒥᒃ ᓇᓪᓕᐅᒃᑯᒫᓄᑦ ᑮᓇᐅᔭᑎᒍᓪᓗ ᐊᒃᑐᐊᓂᖃᖅᑐᒥᒃ  
ᑕᐃᒪᐃᒻᒪᑦ ᑕᒪᓐᓇ ᐱᔾᔪᑎᐅᕗᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐃᓚᒋᐊᕈᑎ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᖃᐅᓯᒃᓴᕆᓚᐅᖅᑕᖓ 
ᐅᑎᖅᑎᕕᐅᒐᔭᕐᓂᕐᒧᑦ ᐅᖅᓱᐊᓗᓪᓗᓐᓂᕐᒧᑦ ᐱᔾᔪᑎᒋᓪᓗᒍ ᐊᒻᒪᓗ ᒐᕙᒪᒃᑯᑦ ᖃᓄᖅ ᐃᑲᔪᕋᔭᕐᓂᖓᓄᑦ 
ᑕᒪᒃᑯᓄᖓ ᐊᒃᑐᐃᔭᐅᓯᒪᔪᑦ. ᑕᒪᓐᓇ ᐅᕙᑦᑎᓐᓄᑦ ᖁᕕᐊᓱᒍᑎᑐᐃᓐᓇᐅᖅᑯᐃᔨᒻᒪᑦ ᒪᓕᒐᓕᐅᓪᓗᑕ 
ᑭᒡᒐᖅᑐᐃᑎᓪᓗᑕ ᓄᓇᕗᒻᒥᐅᓂᒃ ᐊᒻᒪᓗ ᖃᐅᔨᒪᖏᑦᑐᖓ ᖃᓄᐃᒻᒪᑦ. ᒪᓕᓪᓗᒍ ᐅᖃᐅᓯᒃᓴᕆᓚᐅᖅᑕᐃᑦ 
ᖃᐅᔨᓯᒪᓕᕋᒪ ᐊᑕᐅᓯᖅ ᐃᓄᖕᒥᒃ ᐱᖁᑎᒥᓂᒃ ᓱᕋᐃᓯᒪᔪᖅ ᐊᒻᒪᓗ ᐊᐅᓚᐅᑏᑦ ᐅᒥᐊᕐᓄᑦ 
ᐊᑭᑐᔪᒻᒪᕆᐊᓘᓪᓗᑎᒃ.  
 
ᑎᑭᐅᑎᔪᓐᓇᖅᐸᓵᕐᒪᑕ $10,000-ᓄᑦ ᐳᓪᓚᒃᑕᐅᑎᖓᓗ ᓱᕋᑐᐊᖅᐸᑦ, ᑕᒪᓐᓇ ᐃᓚᒃᓴᑐᐃᓐᓇᕈᓗᖓ 
ᐊᑭᕈᓐᓇᕐᒪᕆᒻᒪᑦ $1,000-ᓄᑦ ᐊᒻᒪᓗ ᖃᐅᔨᓯᒪᒋᓪᓗᖓ ᐃᓄᖕᒥᒃ ᓱᕋᐃᔾᔪᔾᔨᓯᒪᔪᖅ 150 
ᐊᐅᓚᐅᑎᖃᓚᐅᕐᑐᒥᒃ ᓱᕋᒍᔾᔨᓯᒪᓪᓗᓂ ᑕᒪᑐᒪᖓ ᐅᖅᓱᐊᓗᓪᓗᓐᓂᕐᒧᑦ ᐊᒻᒪᓗ ᐊᑭᓕᖅᑕᐅᓯᒪᓪᓗᓂ 
$300.00-ᓄᑦ. ᑕᒪᓐᓇ ᓈᒻᒪᖏᑦᑐᖅ. ᐊᑕᖏᖅᑐᒥᒃ ᐊᑭᓖᓪᓗᐊᕋᓗᐊᖅᑎᓪᓗᑎᑦ ᑖᒃᑯᓄᖓ ᓄᓇᕗᒻᒥᐅᓄᑦ 
ᐱᖁᑎᒥᖕᓂᒃ ᓱᕋᐅᔾᔨᓯᒪᔪᑦ.  
 
ᓱᒋᐊᑐᐃᓐᓇᕋᓱᐊᖅᐱᒌᑦ ᐃᓚᐃᓐᓇᕈᓗᖏᓐᓄᑦ ᐊᑭᓖᑐᐃᓐᓇᕐᓗᑎᑦ ᐃᓚᒃᓴᖏᓐᓄᑦ, ᒥᑭᑦᑐᒻᒪᕆᑯᓗᒻᒥᒃ 
ᐊᑭᓕᖅᓱᐃᓂᕐᓄᑦ ᐊᖏᔪᒻᒪᕆᐊᓗᒻᒥᒃ ᓱᕋᐃᓯᒪᑎᓪᓗᒋᑦ ᐊᒻᒪᓗ ᐊᑭᑐᔪᒻᒪᕆᐊᓘᓪᓗᑎᒃ ᐊᑕᖏᖅᑐᒥᒃ 
ᐋᖅᑭᒃᓱᖅᑕᐅᔭᕆᐊᖃᖅᑎᓪᓗᒋᑦ. ᐋᖅᑭᒃᓯᒪᓂᕐᓴᒥᒃ ᐱᐅᓯᖅᑕᖃᕆᐊᖃᖅᑑᒐᓗᐊᖅ ᑖᓐᓇ 
ᐊᑐᖅᑕᐅᔪᓐᓇᕋᔭᕐᑐᖅ ᐊᑭᓕᖅᓱᐃᓂᑭᓗᐊᕐᓂᐊᖏᓐᓇᕕᑦ ᑖᒃᑯᓄᖓ ᐃᓄᖕᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᓯᕗᓪᓕᕐᒥᑦ ᑭᓇᑐᐃᓐᓇᖅ ᐊᑭᓕᖅᑕᐅᓯᒪᓂᑭᓗᐊᖅᑰᖏᒻᒪᑦ. 
ᐊᑭᓕᖅᑕᐅᓯᒪᖕᒪᑕ ᐊᑭᓖᖅᑕᐅᔾᔪᑎᒋᓯᒪᔪᒪᔭᒥᖕᓄᑦ ᓱᕋᒍᑎᐅᓯᒪᔪᓄᑦ ᐊᐅᓚᐅᑎᓄᑦ, ᐃᓚᒋᔭᐅᓪᓗᓂ 
ᓴᓇᔭᐅᔭᕆᐊᖃᕋᔭᕐᓂᖓᓄᑦ ᐅᕝᕙᓘᓐᓃᑦ ᓇᒻᒥᓂᖅ ᓴᓇᔭᕆᐊᖃᖅᓯᒪᔭᖏᓐᓂᒃ, ᐱᔾᔪᑎᒋᓪᓗᒍ 
ᓴᓇᔭᐅᔭᕆᐊᖃᒃᑲᓐᓂᖅᓯᒪᓂᖓ ᐊᐅᓚᐅᑎᑦ ᐊᐅᓚᐅᑎᑦ ᖃᐅᔨᓴᖅᑕᐅᓕᕐᒥᓗᑎᒃ ᐊᑭᓂᒃ ᖃᐅᔨᓴᖅᑎᓄᑦ 
ᑎᓕᔭᐅᓯᒪᔪᑦ ᓇᓪᓕᐅᒃᑯᒫᓕᕆᔨᓂᑦ ᐊᒻᒪᓗ ᖃᐅᔨᓴᑦᑎᐊᖅᓯᒪᔪᒍᑦ ᐃᓄᓕᒫ, ᐊᑭᖏᓐᓂᒃ 
ᖃᐅᔨᓴᖅᑕᐅᓯᒪᒐᓗᐊᖅᑎᓪᓗᒋᑦ ᐊᑭᓕᖅᑕᐅᓐᖏᓚᐅᑲᒃᑐᕕᓂᐅᒐᓗᐊᖅᐸᑕᓘᓐᓃᑦ ᓯᕗᓪᓕᕐᒥᑦ, ᐊᑭᖏᑦ 
ᖃᐅᔨᓴᖅᑕᐅᖅᑳᓚᐅᖅᑎᓐᓇᒋᑦ ᐊᒻᒪᓗ ᑭᖑᓂᐊᒍᑦ ᐊᑭᖓ ᖃᐅᔨᔭᐅᑐᐊᖅᐸᑦ, ᑕᐃᒪᓕ ᑭᖑᓪᓕᖅᐹᒥᒃ 
ᐊᑭᓕᖅᑕᐅᓕᑕᐃᓐᓇᕋᔭᕐᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐃᓚᒋᐊᕈᑎ ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᑐᓕᒪᖏᓐᓇᒃᑯ ᑖᓐᓇ ᐅᖃᓪᓚᐅᑎ. ᖁᔭᓐᓇᒦᒃ 
ᑭᐅᓂᕆᔭᕐᓄᑦ. ᐊᐱᕆᒃᑲᓐᓂᕈᒪᑐᐃᓐᓇᖅᑐᖓ ᐊᔾᔨᒌᖏᑦᑐᓂ ᓄᓇᓕᐅᔪᓂ ᐊᔾᔨᒌᖏᑦᑐᓗᓂᒃ 
ᐱᕙᓪᓕᐊᓂᖅᑕᖃᓚᐅᕐᒪᑦ ᕿᑭᖅᑖᓗᒻᒥ, ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂ. 
 
ᑭᒃᑯᓕᒫᑦ ᐊᒃᑐᐃᔭᐅᓂᖃᓚᐅᕐᒪᑕ ᐊᒻᒪᓗ ᓄᓇᒋᔭᓐᓂ ᓂᕈᐊᖅᑕᐅᓯᒪᕝᕕᒋᔭᓐᓂ, ᓵᑦᑎᓚᐅᕋᒪ 
ᑲᒪᒋᔭᐅᑦᑎᐊᖏᓐᓂᑯᕕᓂᕐᓂᒃ. ᑖᒃᑯᐊ ᐃᓄᐃᑦ ᓱᕋᐅᔾᔨᓯᒪᔪᑦ, ᑭᓇᑐᐃᓐᓇᕐᒥᒃ  

ᐃᖅᑲᓇᐃᔭᖅᑎᑖᖅᓯᒪᖅᑰᖏᓐᓇᕕᑦ ᑖᒃᑯᐊ ᐃᓄᐃᑦ ᐃᑲᔪᖅᑕᐅᖁᓪᓗᒋᑦ. ᖃᓄᖅ ᐅᑎᖅᑎᕕᐅᔪᓐᓇᕋᔭᕐᒪᖔᑕ 
ᐊᒻᒪᓗ ᐃᓄᐃᑦ ᐊᒡᓚᕝᕕᒻᒧᐊᖅᐸᒃᑐᑦ, ᐆᒪᔪᕐᓂᐊᖅᑎᑕᖃᐅᕆᓪᓗᓂ ᐃᓄᒃᑎᑐᑦ ᐅᖃᓪᓚᒍᓐᓇᖏᑦᑐᓂᒃ  
ᐃᓗᐊᖏᔾᔪᑎᖃᐅᖃᑦᑕᒻᒪᕆᓚᐅᕐᒪᑕ ᐅᖃᖃᑎᒌᓐᓂᒃᑯᑦ. ᐃᓗᐊᖏᔾᔪᑎᑕᖃᕐᓂᐊᖅᐸᑦ, ᑕᐃᒪᓕ 
ᐃᓗᐊᖏᔾᔪᑎᑕᖃᐃᓐᓇᕐᓂᐊᖅᐳᖅ ᑕᑯᒐᔭᖅᑕᕗᑦ ᓯᕗᓂᒃᓴᑦᑎᓐᓂ. ᖃᓄᐃᑦᑐᒥᒃ ᐸᕐᓇᒍᑎᒃᓴᖃᖅᐱᑦ 
ᑕᐃᒪᐃᓕᔪᖃᒃᑲᓐᓂᖅᑐᕕᓂᐅᑉᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᒥᔅᑕ ᐅᖃᖅᑏ, ᑐᑭᓯᓯᒪᔪᖓ ᐊᑦᓱᕈᕐᓇᖅᑐᒃᑰᓗᐊᖅᓯᒪᓐᖏᒋᐊᖏᑦ 
ᑐᓴᐅᒪᖃᑦᑕᐅᑎᓂᖓᑦ. ᓄᓇᒥᐅᑕᓕᕆᔩᑦ, ᐃᑯᐱᕝᕕᓕᕆᔩᑦ ᐱᓕᕆᑦᓯᐊᖃᑦᑕᕐᓯᒪᒻᒪᑕ ᓄᓇᓕᓐᓂ ᐊᒻᒪᓗ 
ᑎᑭᐅᑎᒍᓐᓇᕐᓯᒪᑦᓱᑎᒃ. ᓇᒻᒥᓂᖅ ᐃᓄᑦᑎᑐᑦ ᐅᖃᕈᓐᓴᖏᒃᑯᑦ ᐃᓄᓐᓂᒃ ᖃᐅᔨᒪᔪᑦ ᐃᑲᔪᖅᑎᒋᒍᓐᓴᕐᑕᒥᓂᒃ 
ᐃᑲᔪᕐᓂᐊᕐᓗᑎᒃ ᑕᑕᑎᕆᔪᓂᒃ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᒃᑲᓗᐊᖅᑐᖓ ᐅᓇ ᐅᖃᕆᐊᖓ ᑭᓯᐊᓂ ᑭᖑᓪᓕᖅᐹᒥ 
ᐃᓚᒋᐊᕈᑎᒐ. ᐋᒡᒐ, ᓄᓇᓖᑦ ᐊᔾᔨᒌᑦᑐᒥᒃ ᐃᑲᔪᖅᑕᐅᓯᒪᓐᖏᑦᑐᑦ. ᐅᖃᕋᑖᖅᑕᐃᑦ ᓱᓕᓐᖏᑦᑐᖅ, ᒪᒥᐊᓇᐅᒐᓗᖅ. 
ᒐᕙᒃᒪᑯᑦ ᓴᖅᑮᒋᐊᖃᕐᒪᑕ ᓱᓇᓕᒫᓂᒃ ᓱᓕᔪᓂᒃ ᐱᓗᐊᖅᑐᒥᒃ ᑭᒡᒐᖅᑐᐃᑎᓪᓗᓯ ᐃᓄᓐᓂᒃ ᓄᓇᕗᒻᒥᐅᓂᒃ, ᐊᒻᒪᓗ 
ᑭᒡᒐᖅᑐᕐᓂᑎᓐᓄᑦ ᑭᓇᒃᑯᓕᒫᓂᒃ, ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ ᑭᐅᒍᓐᓇᕆᐊᖃᕐᓂᖅ, ᐊᐱᕆᒃᑲᓐᓂᕈᒪᔭᒋᑦ. 
ᓄᓇᓕᓐᓂᒃ ᖃᐅᔨᒋᐊᕈᓐᓇᖅᑭᒃ ᐊᐱᕆᔭᐅᓯᒪᓐᖏᑦᑐᓂᒃ ᓈᒻᒪᑦᑐᓂᒃ ᐊᐱᖅᑯᑕᐅᔪᓂᒃ ᐅᕝᕙᓘᓐᓃᑦ ᓱᓕᕆᐊᖑᔪᒧᑦ 
ᐃᓚᐅᒍᓐᓇᕐᓂᖏᑦᑐᓂᒃ ᐊᐅᓚᔾᔮᕐᓂᑰᓪᓗᑎᒃ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᑎᒋᐊᕈᒪᑐᐃᓐᓇᖅᑕᕋ ᒪᓕᒐᓕᐅᖅᑎ ᐊᑐᖁᓇᒍ ᒪᑯᓇᓐᖓᑦ ᓱᓕᔪᖅ, ᐅᕝᕙᓘᓐᓃᑦ ᓱᓕᔪᒥᒃ 
ᐅᖃᖅᑐᖃᕐᒪᖔᖅ. ᑕᒪᒃᑯᐊ ᐅᖃᐅᓰᑦ ᓈᒻᒪᖏᒻᒪᑕ ᒪᓕᒐᓕᐅᕐᕕᒻᒥ. ᑕᒪᑦᓱᒥᖓ ᐅᖃᐅᖃᕋᓱᐊᖅᐸᓪᓚᐃᖏᒻᒪᑦ 
ᒪᓕᒐᓕᐅᖅᑎ, ᑕᐃᒪᐃᒻᒪᑦ ᐃᑉᐱᒋᒋᐊᖁᑐᐃᓐᓇᖅᑕᒋᑦ ᐅᖃᐅᓯᑎᑦ ᐊᑐᓕᕈᕕᒋᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᒥᔅᑕ ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑏᑦ ᐅᖃᕐᕕᖃᕈᓐᓇᖅᑎᓯᒪᒐᒃᑭᑦ 
ᐊᑲᐃᓪᓕᐅᕈᑎᑕᖃᓕᕐᒪᑦ ᐊᑯᓂᐅᓂᖏᓐᓄᑦ ᐃᓚᖏᑦ ᐊᑭᓕᐅᑕᐅᒍᒪᔪᑦ. ᐋᖅᑭᒋᐊᕋᓱᐊᖅᑕᕗᑦ.  
 
ᑲᒪᒋᔭᐅᕙᓪᓕᐊᔫᒐᓗᐊᖅ ᐊᑯᓂᐅᒻᒪᑕ, ᓴᓇᒋᐊᖃᕐᓗᓂ 1200-ᓂᒃ ᑐᑦᓯᕋᐅᑎᓂᒃ ᐊᑕᐅᑦᓯᒃᑯᑦ, ᓱᓇᑭᐊᖅ 
ᐱᔾᔪᑕᐅᓪᓗᓂ ᐃᓚᖏᑦ ᕿᒪᑦᑕᒥᓂᐅᑐᐃᓐᓇᕆᐊᖃᕐᒪᑕ ᐊᒻᒪᓗ ᐃᓚᖏᑦ ᓱᒃᑲᐃᓐᓂᖅᓴᐅᓪᓗᑎᒃ ᐃᓚᖏᓐᓂᒃ 
ᐊᒥᓲᓂᖏᓐᓄᑦ ᓄᓇᓖᑦ. ᐱᓇᐃᓗᑕᐅᖃᓯᐅᑎᔪᒻᒥᒻᒪᑦ ᐊᑭᖏᓐᓂᒃ ᕿᒥᕐᖁᔨᐅᑉ ᓄᓇᓕᓕᐊᕐᓂᖓ ᐊᓯᖏᓪᓗ. 
 
ᓇᓗᓇᐃᖅᑕᐅᒪᔪᓂᒃ ᐊᑲᐃᓪᓕᐅᕈᑎᑕᖃᖅᐸᑦ ᓄᓇᓕᓐᓂ, ᖁᕕᐊᓱᒻᒪᕆᒐᔭᖅᑐᒍᑦ ᐃᑲᔪᕆᐊᕐᓗᑕ 
ᐊᑲᐃᓪᓕᐅᕈᑕᐅᔪᒧᑦ. ᑐᓴᓚᐅᓐᖏᑕᕋ ᒪᓕᒐᓕᐅᖅᑎ ᐅᖃᐅᓯᖃᕐᑎᓪᓗᒍ ᐊᑲᐃᓪᓕᐅᕈᑕᐅᔪᓂᒃ ᓄᓇᓕᖁᑎᖓᓂᒃ.  
ᑕᐃᒪᐃᑉᐸᑦ, ᐅᖃᖅᑲᐅᒐᒪᐃᓛᒃ ᐱᓕᕆᖃᑎᒋᒐᓱᐊᓚᖓᔭᕗᑦ ᐋᖅᑮᖃᑎᒋᒐᓱᐊᕐᓗᒍ.  
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᖅᑭᑦᑐᖅ. 
 
ᐊᐱᖅᑯᑦ 199-1(6): ᑕᐅᖅᓯᖅᕕᐅᓂᖅ ᒑᓯᒧᑦ ᐱᐅᓐᖏᑦᑐᒧᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᑭᓯᓇᖅᑎᒐᓱᐊᓚᖓᔭᕋ. ᒥᓂᔅᑕᐅᓪᓗᓂ 
ᑮᓇᐅᔭᓕᕆᓂᕐᒧᑦ, ᐊᔾᔨᐸᓗᑐᐃᓐᓇᖓ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓᑕ. ᒥᔅᑕ ᐅᖃᖅᑏ, 
ᐅᖃᐅᑎᔭᐅᓯᒪᒐᒪ ᐃᓄᖁᑎᓐᓅᕙᖓ ᐊᐅᓚᐅᔾᔮᑐᐊᕋᒥᒡᒎᖅ, ᐊᑭᓕᖅᑕᐅᑦᓱᑎᒃ, ᑭᓯᐊᓂ ᖃᐅᔨᒪᓚᐅᓐᖏᑦᑐᑦ 
ᖃᓄᐃᑦᑐᒥᒃ ᐊᐅᓚᓂᖃᕐᓂᕐᒪᖔᑕ ᐊᑭᖏᓐᓂᒃ ᐋᖅᑭᑦᓱᐃᑦᓱᑎᒃ, ᑭᓯᐊᓂ ᐳᓪᓚᖓ ᐊᑭᑐᔪᒻᒪᕆᐊᓘᒻᒪᑦ 
ᐊᓯᔾᔨᕆᐊᖓ. ᐊᑭᖃᕈᓐᓇᖅᑐᖅ $300 ᒥᑦᓵᓂ. ᖃᐅᔨᒪᓐᖏᑕᕋ ᓱᓇ ᐊᑲᐃᓪᓕᐅᕈᑕᐅᒻᒪᖔᖅ, ᑭᓯᐊᓂ 
ᐃᓱᒪᖃᑐᐃᓐᓇᖅᑐᖓ ᐃᒻᒪᖃ ᒥᓂᔅᑕ ᑐᑭᓯᒋᐊᒃᑲᓐᓂᕈᓐᓇᖅᑐᖅ ᑖᒃᑯᐊ ᑮᓇᐅᔭᐃᑦ ᐅᖃᖅᑕᐅᓯᒪᔪᑦ 
ᐊᑭᓕᐃᑕᐅᒐᔭᕆᐊᖏᑦ ᐊᑐᖅᑕᐅᖏᒃᑲᓗᐊᕐᒪᖔᑕ ᐊᑭᓕᐅᑕᐅᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᒋᐊᕈᓐᓇᖅᑐᖓ ᐊᒻᒪᓗᐅ ᐅᖃᐅᑎᒍᓐᓇᖅᓱᒍ 
ᒪᓕᒐᓕᐅᖅᑎ ᐊᒻᒪᓗ ᐊᓪᓛᑦ ᒪᓕᒐᓕᐅᖅᑎᓕᒫᑦ. ᐊᑭᓕᐅᑕᐅᔪᑦ ᑐᓂᔭᐅᑉᐸᑕ ᑐᓐᖓᕕᖃᕐᓗᑎᒃ ᑐᑦᓯᕌᕆᔭᐅᔪᓂᒃ, 
ᐊᐅᓚᑦᓯᖏᑦᓯᐊᕐᑐᖓ ᓱᓇᒥᒃ ᐊᑭᓕᕋᑦᓴᖃᕐᒪᖔᑕ. ᐅᖃᓐᖏᓗᐊᖅᐸᑕ ᐱᒋᐊᓕᒻᒥᓂᒃ, ᐊᐅᓚᑦᓱᓐᓇᖏᒻᒥᔭᕋ 
ᑖᓐᓇ. 
 
ᑕᐃᒪᐃᓕᖓᖅᑰᖅᑐᖅ, ᐅᖃᕈᒪᑐᐃᓐᓇᖅᐳᖓ ᐊᑲᐅᓐᖏᓕᐅᕈᙱᑕᖃᕐᓂᖅᐸᑦ ᑕᖅᑳᓂ ᐃᑲᔪᕋᓱᓐᓂᐊᖅᐸᕗᑦ 
ᑕᐃᒃᑯᐊ. ᓱᓕ ᒫᓐᓇᒧᑦ ᐊᔅᓱᕈᕐᓇᖅᑐᒻᒪᕆᑦᑕᖃᓚᐅᓐᖏᓚᖅ ᑐᓴᖃᑦᑕᖅᓯᒪᔭᒃᑯᑦ ᖃᓄᖅ ᐊᐅᓚᑕᐅᒻᒪᖔᑕ 
ᐅᓪᓗᒥᒧᑦ. ᐃᓕᑕᖅᓯᓪᓗᑕ ᐊᑲᐅᓐᖏᓕᐅᕈᑎᑕᖃᐅᕐᒪᑦ ᐱᓕᕆᐊᖃᖅᑎᓪᓗᑕ ᑕᒪᒃᑯᓂᖓ ᑐᔅᓯᕋᖅᑐᓂᒃ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᐅᕋᑖᖅᑐᓄᑦ ᐊᑲᐅᓐᖏᓕᐅᕈᑎᓄᑦ, ᐅᖃᖅᐹ ᐊᔅᓱᒻᒪᕆᒃ 
ᐊᑲᐅᓐᖏᓕᐅᕈᑎᑕᖃᓚᐅᓐᖏᓐᓂᕋᐃᓪᓗᓂ ᑭᓯᐊᓂ ᐃᓚᖓᑦ ᓂᕈᐊᖅᑎᒋᔭᕋ ᑕᐃᒪᐃᑦᑐᒃᑰᓚᐅᕐᒪᑦ ᑎᓯᑑᖓᑕ 
ᐊᐅᓚᐅᑎᖏᑦ ᐊᒻᒪ ᐳᓪᓚᓐᖑᐊᖓ ᓱᕋᒻᒪᑦ ᐊᒻᒪ ᐊᑭᓖᒋᐊᖃᓚᐅᕐᒪᑦ $300-ᓂᒃ. ᑕᐃᒪᐃᒻᒪᑦ ᑕᕝᕙᓂ ᖃᓄᑭᐊᖅ 
ᐊᑭᖓ ᑕᒻᒪᖅᑕᐅᓚᐅᕐᒪᑦ...  ᑕᐃᒪᐃᒻᒪᑦ ᐊᐱᕆᔪᒪᕙᕋ ᓯᕗᕐᖓᒍᑦ ᑏᓰᕝᕙ 31 ᑕᕝᕙᓂ ᐊᕐᕌᒍᒥ, 
ᐊᒥᒐᖅᑐᖃᕐᒪᖔᖅ ᐅᕝᕙᓘᓐᓃᑦ ᓈᓴᐃᑲᒻᒪᓐᓂᕐᒪᖔᑕ ᐃᓚᔅᓴᓄᑦ ᐱᔭᕆᐊᓕᖏᓐᓄᑦ ᐱᔾᔪᑎᒋᓪᓗᒋᑦ 
ᐊᑲᐅᓐᖏᓕᐅᕈᑏᑦ. ᑐᓂᔭᐅᔪᓐᓇᕋᔭᖅᐹᑦ ᐊᑭᓕᐅᑕᐅᔪᓂᒃ ᑭᖑᕐᖓᒍᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᓯᕗᔪᕐᖓᒎᑉᐸᑦ ᑏᓰᕝᕙ 31. ᑭᒃᑯᑐᐃᓐᓇᐃᑦ ᓈᒻᒪᑦᑐᒥᒃ 
ᐊᑭᓕᖅᑕᐅᓱᒋᓐᓂᖏᑉᐸᑕ ᑐᔅᓯᕋᐅᑎᒋᓚᐅᖅᑕᖏᑦ ᒪᓕᑦᑐᒋᑦ, ᐊᐱᕆᔪᒪᕙᒃᑲᓕ ᐃᖅᑯᓪᓕᖁᓪᓗᒋᑦ ᐃᓕᓐᓄᓪᓗᐊᖅ  
ᐅᕝᕙᓘᓐᓃᑦ ᑕᒪᑐᒧᖓ ᒫᓐᓇᐅᔪᖅ ᐱᓕᕆᐊᒃᑯᑦ, ᕿᒥᕐᕈᔪᓐᓇᕋᔭᖅᐸᕗᑦ ᑐᔅᓯᕋᐅᑎᖏᑦ ᐊᒻᒪ 
ᐊᔾᔨᒌᑎᑕᐅᑦᑎᐊᕋᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᖅ. 
 
ᐊᐱᖅᑯᑦ 200-1(6): ᐃᓕᖅᑯᓯᒃ ᓇᓪᓕᐅᒃᑯᒫᓄᑦ ᓄᓇᒧᑦ ᐊᐅᓪᓚᐅᔾᔨᓂᕐᒧᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐅᖃᓕᒪᑎᓪᓗᖓ, ᐳᓚᕋᖅᑎᓪᓗᑕ 
ᓄᓇᓕᓐᓄᑦ, ᐱᓗᐊᖅᑐᒥ ᐅᕙᒐ ᓂᕈᐊᖅᑎᒋᔭᖏᑕ ᓄᓇᓕᖏᓐᓄᑦ ᐅᖃᖅᓯᒪᒻᒪᑕ ᒪᒃᑯᑦᑐᓂᒃ 
ᐊᐅᓪᓚᐅᔾᔨᔪᒪᒐᓗᐊᖅᑎᓪᓗᒋᑦ ᓄᓇᕗᒻ ᐃᓕᓐᓂᐊᖅᑎᑦᑎᓗᑎᒃ ᐅᖃᖃᑎᒋᑐᐃᓐᓇᓐᖏᓪᓗᓂᒋᑦ ᑭᓯᐊᓂ 
ᖃᐅᔾᔨᑎᑖᕐᓗᑎᒃ ᓄᓇᒦᓪᓚᑦᑖᕐᓗᑎᒃ. ᐊᑲᐅᓐᖏᓕᐅᕈᑎᑕᖃᐃᓐᓇᕐᒪᑦ ᓇᓪᓕᐅᒃᑯᒫᓄᑦ 
ᓇᓪᓕᐅᒃᑯᒫᖃᕆᐊᖃᖅᑎᓪᓗᒋᑦ, ᑕᒫᓃᒃᑲᔪᑦᑐᑎᒃ $1-ᒥᓕᐊᓐ ᐊᒻᒪ ᐊᖏᓪᓕᕙᓪᓕᐊᑐᐃᓐᓇᖅᑐᓂ 
ᐊᑲᐅᓐᖏᓕᐅᕈᑦ. 
 
ᐊᐱᕆᔪᒪᕙᕋ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅ ᐋᖅᑮᒋᐊᕈᓐᓇᕐᒪᖔᖅᑕ ᐊᑭᓖᒋᐊᖃᖁᓇᑕ $1-
ᒥᓕᐊᓂᒃ ᓇᓪᓕᐅᒃᑯᒫᓄᑦ ᐊᑭᓕᐅᑕᐅᓂᐊᖅᑐᓂᒃ. ᖃᐅᔨᔪᒪᕗᖓ ᖃᓄᖅ ᒥᓂᔅᑕ ᑕᒪᑐᒥᖓ 
ᐱᓕᕆᐊᖃᕈᓐᓇᕐᒪᖔᖅ... ᐅᖃᐅᑎᔪᓐᓇᖅᐹᖔ ᖃᓄᖅ ᑕᒪᓐᓇ ᐱᒡᒐᓇᓐᖏᓂᖅᓴᐅᓕᕈᓐᓇᕐᒪᖔᖅ.  
ᐊᑐᐃᓐᓇᐅᓂᖅᓴᐅᔪᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᖃᕋᒪ ᐃᑲᔪᖅᑕᐅᔪᒪᓪᓗᖓᓗ ᐃᓕᔅᓯᓐᓄᑦ, 
ᑕᒪᓐᓇ ᓴᖑᔾᔪᑕᐅᓇᓱᐊᓐᖏᓚᖅ ᒪᓕᒐᓕᐅᖅᑎᓄᑦ. ᑕᒪᓐᓇ ᐱᔾᔪᑎᖃᖅᐳᖅ ᐱᓪᓗᒍ ᐊᖏᕈᑎᓕᐅᓚᐅᕋᑦᑕ 
ᒪᓕᒐᓕᐅᖅᑏᑦ ᓄᓇᓕᓐᓅᖃᑦᑕᓚᐅᖅᑎᓪᓗᒋᑦ ᐱᔾᔪᑎᒋᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᕈᑦ. 
ᐅᖃᐅᓯᐅᖃᑦᑕᖅᓯᒪᔪᑦ ᐅᕙᑦᒃᑎᓐᓄᑦ ᕿᒥᕐᕈᔭᐅᓂᐊᖅᐳᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐊᒻᒪᓗ ᑕᐃᑲᓂ 
ᐅᖃᐅᓯᕆᓂᐊᖅᑕᕗᑦ ᑕᒪᒃᑯᐊ ᐅᖃᖃᑎᖃᕇᕈᑦᑕ. 
 
ᐅᖃᖅᑲᐅᒐᒪᐃᓛᒃ ᐊᑕᐅᓯᑯᓗᑐᐃᓐᓇᕐᒥᒃ ᐱᓕᕆᓇᓱᒍᒪᓐᖏᓐᓇᒪ ᑐᓴᓚᐅᖅᑎᓐᓇᑕ ᐅᓂᒃᑳᒥᒃ ᑲᑎᒪᔨᕋᓛᒃᑯᓐᓂᑦ. 
ᑐᓴᕈᒪᒻᒥᔭᒃᑲ ᖃᓄᖅ ᐃᓱᒪᖃᕐᒪᖔᑕ ᐊᖏᖃᑎᒌᔪᒐᑦᑕ ᐊᐅᓚᓂᐅᒐᔭᖅᑐᒧᑦ ᑲᔪᓯᐅᑎᓂᐊᖅᑕᑎᓐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᒧᑦ. 
 
ᑕᐃᒪᐃᒻᒪᑦ, ᐅᖃᖅᑏ, ᐊᐱᕆᒍᒪᔭᒋᑦ ᑐᑭᓯᓇᖅᑎᑦᓯᐊᕆᐊᖃᕋᕕᐅᒃ ᒪᓕᒐᓕᐅᑎᖃᕋᑦᑕ ᐊᑭᑦᑎᓐᓂ ᐃᑦᓯᕚᖅᑐᓂᒃ 
ᐱᖃᑕᐅᓚᐅᖅᑐᓂ ᑕᕝᕙᓂ ᑲᑎᒪᔨᕋᓛᓂ ᐊᖏᖃᑎᒌᔪᓪᓗᑕᓗ ᑖᒃᑯᐊ ᐅᖃᐅᓯᕆᒐᔭᓐᖏᒋᐊᑦᑎᒍ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑏᑦ. ᐳᑭᕐᓈ. 
 
ᐳᒃᑭᕐᓇᖅ (ᑐᓵᔨᑎᒍᑦ):ᐅᖃᖅᑏ, ᖃᐅᔨᒪᑦᓯᐊᕐᑐᖓ ᑐᓴᕆᐊᕐᓱᑎᑦ ᐳᓚᕋᓐᓂᐅᓚᐅᖅᑐᑦ ᕿᑎᕐᒥᐅᓄᑦ, ᑭᕙᓪᓕᕐᒧᑦ 
ᐊᒻᒪᓗ ᕿᑭᖅᑖᓗᒻᒧᑦ. ᐳᓚᕋᓐᓂᖃᓚᐅᖅᓱᑕ ᑕᑯᓚᐊᕋᒪ ᑕᑕᑎᕆᐊᓕᓐᓂᒃ ᐱᔭᐅᔭᕆᐊᓕᓐᓂᒃ ᒐᕙᒪᒃᑯᓐᓂᒃ. 
ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖅᓯᒪᕙᑦ ᑖᒃᑯᓇᖓᑦ ᑕᑕᑎᕆᐊᓕᓐᓂᒃ ᓯᕗᓂᑦᑎᓐᓂ, ᐱᔭᕆᐊᖃᕐᓂᖓ ᒪᓕᓪᓗᒍ? 
ᐃᑲᔪᖅᓯᒪᕙᑦ ᓄᓇᓕᓐᓂᒃ, $1-ᒥᓕᐊᓄᑦ ᓇᓪᓕᐅᒃᑯᒫᑦᓴᓄᑦ. ᐃᑲᔪᖅᑕᐅᓂᖃᖅᑎᓐᓇᒍ 
ᐊᔪᕐᓇᑦᓯᐊᖅᑐᖅᓄᓇᓕᓐᓄᑦ ᐊᐅᓚᔾᔭᒋᐊᕐᓂᖅ. ᑕᑕᑎᕆᐊᓖᑦ ᐱᓯᒪᔭᒃᑲ ᑕᒡᒐ. ᐊᑐᖃᑦᑕᕐᓯᒪᕙᑦ ᑖᒃᑯᓇᓐᖓᑦ 
ᑕᑕᑎᕆᐊᓕᓐᓂᒃ? ᐃᓕᓐᓂᐊᖅᑐᓕᕆᔨᓄᑦ ᐊᑐᖅᑕᐅᓯᒪᕙᑦ ᓄᓇᓕᓐᓂ? ᖁᔭᓐᓇᒦᒃ. 

ᐅᖃᖅᑎ: ᓇᓗᓕᕈᑕᐅᓯᒪᔫᔮᕐᒪᑦ ᓇᓪᓕᖏᓐᓂᒃ ᑕᑕᑎᕆᐊᓕᓐᓂᒃ ᐅᖃᐅᓯᖃᕐᒪᖔᕐᐱᑦ ᒥᔅᑕ ᐳᒃᑭᕐᓇᖅ. ᐃᒻᒪᖃ 
ᑐᑭᓯᓇᖅᑎᒋᐊᒃᑲᓐᓂᕈᓐᓇᖅᑕᐃᑦ ᐊᐱᖅᑯᑏᑦ ᐊᒻᒪᓗ ᓇᓗᓇᐃᕐᓗᒋᑦ ᐊᑎᖏᑦ ᓈᓴᐅᑎᖏᓪᓗ ᑕᑕᑎᕆᐊᓕᓐᓃᑦᑐᑦ 
ᒥᓂᔅᑕ ᑐᑭᓯᓂᐊᕐᒪᑦ ᓱᓇᒥᒃ ᐅᖃᐅᓯᖃᕐᒪᖔᖅᐱᑦ ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᑕᑕᑎᕆᐊᓕᒻᒥᒃ ᐱᓯᒪᔪᑑᕗᖓ ᓄᓇᕗᓕᒫᒥ? ᑕᑕᑎᕆᐊᓕᒃ, ᑕᑕᑎᕆᐊᓕᒃ 
ᐃᓕᓐᓂᐊᖅᑎᓄᑦ ᐊᐅᓪᓚᓚᖓᔪᓄᑦ ᐊᓯᓄᐊᕆᐊᖃᓕᕋᐃᒻᒪᑕ, ᓇᓪᓕᐅᒃᑯᒫᓕᕆᔨᓄᑦ, ᒥᓂᔅᑕᐅᕕᖓᓄᑦ 
ᑮᓇᐅᔭᓕᕆᔩᑦ ᐃᖃᓗᓐᓂ ᐊᒻᒪᓗ ᑐᑭᓯᓇᖅᑎᒋᐊᒃᑲᓐᓂᕐᓗᒍ, ᐅᖃᐅᓯᓕᒃ ᓱᓇᒥᒃ ᐊᑎᖃᕐᒪᖔᖅ ᐃᓕᓐᓂᐊᕐᕕᒃ, 
ᓇᒧᓐᖓᕐᓂᐊᕐᒪᖔᑕ ᐅᖓᓯᓐᓂᖃᖅᐸᑦ 5-ᒪᐃᓕᒥᒃ 2-ᒪᐃᓕᒥᓪᓘᓐᓃᑦ. ᑕᑕᑎᕆᐊᓕᒃ ᐱᓯᒪᔭᕋ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐊᐱᕆᖅᑲᐅᕗᖓ ᐊᑐᖅᑕᐅᒪᐅᖅᓯᒪᒻᒪᖔᖅ ᑕᑕᑎᕆᐊᓕᕗᑦ ᐊᑐᕆᐊᖃᕐᒪᑦ 
ᓇᓪᓕᐅᒃᑯᒫᓄᑦ 1-ᒥᓕᐊᓄᑦ, ᐊᑐᓂᐊᕐᒪᖔᑕ ᓯᑕᒪᓕᓐᓂᒃ, ᖃᒧᑕᐅᔭᕐᓂᒃ ᐅᕝᕙᓘᓐᓃᑦ ᐃᒪᖅᓯᐅᑎᓂᒃ. $1-
ᒥᓕᐊᓐᒧᑦ ᐊᑐᐊᒐᖃᕆᐊᓖᑦ. ᐃᓱᒪᑐᐃᓐᓇᖅᑐᖓ ᑖᓐᓇ ᐊᑐᖅᑕᐅᖃᑦᑕᕐᓯᒪᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᓗᐊᓐᖏᑦᑐᖓ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 
ᒪᑐᐃᖅᐸᓪᓕᐊᓂᕐᒧᑦ ᐅᖃᖅᑲᐅᒪᑦ ᐃᓚᖏᓐᓄᑦ ᐳᓚᕋᓐᓂᐅᔪᓄᑦ ᐱᓕᕆᖃᑕᐅᓯᒪᓂᕋᕐᓱᓂ ᐊᒻᒪᓗ 
ᑐᑭᓯᑎᑦᓯᒐᓱᐊᖅᑲᐅᒐᓗᐊᖅᑐᖓ ᐊᖏᖃᑎᒌᔪᒐᑦᑕ ᐊᐅᓚᓂᖅᑕᖃᕐᓂᐊᕐᒪᑦ, ᓯᓚᑖᓅᕈᒪᓐᖏᑦᑐᐃᓐᓇᖅᑐᖓ 
ᐊᐅᓚᓂᐅᔫᑉ ᐊᒻᒪᓗ ᐊᖏᖃᑎᒌᔪᒐᑦᑕ ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒥ.  
 
ᑭᓯᐊᓂᓕ ᒥᔅᑕ ᐅᖃᖅᑏ, ᐱᔭᕆᐊᑐᒻᒪᑦ ᐅᕙᓐᓄᑦ ᐊᐱᕆᒃᑲᓐᓂᕐᓂᐊᖅᑲᒋᑦ ᖃᐅᔨᒪᓕᑕᐅᓂᐊᕋᕕᑦ ᑖᑦᓱᒧᖓ 
ᐊᒻᒪᓗ ᓇᓗᓇᐃᕆᐊᕐᓗᒍ ᑭᐅᒋᐊᖃᕐᒪᖔᕐᒪ ᐊᐱᖅᑯᑕᐅᔪᒧᑦ. ᑐᑭᓯᓇᖅᑎᒐᔭᖅᑕᕋᓗᐊᕋ ᑭᓯᐊᓂ ᐊᐅᓚᓂᖅ 
ᐱᔾᔪᑎᒋᓪᓗᒍ ᑐᑭᓯᓇᖅᑎᔾᔮᖏᑦᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ, ᐊᐱᕆᖅᑲᐅᒐᕕᑦ ᐃᑲᔪᖅᑕᐅᔪᒪᓪᓗᑎᒃ ᐅᕝᕙᓘᓐᓃᑦ ᓇᓗᓇᐃᖅᓯᕕᐅᔪᒪᓪᓗᑎᑦ.  
ᒫᓐᓇᐅᔪᕐᓕ ᓇᓗᓇᖅᓯᖅᑰᔨᒻᒪᑦ ᖃᓄᐃᑦᑐᓂᒃ ᐱᑕᖃᕐᒪᖔᖅ ᐳᒃᑭᕐᓇᐅᑉ ᐅᖃᐅᓯᕆᔭᖏᓐᓂ ᑦᐊᒻᒪ ᖃᓄᖅ 
ᐱᓕᕆᐊᖑᓂᖓᓄᑦ ᐅᖃᐅᓯᕆᔭᕐᓄᑦ ᐱᔾᔪᑎᖃᖅᑐᓂᒃ ᑲᑎᒪᔨᕋᓛᓂᒃ ᖃᓄᖅ ᐊᑐᐊᒐᖃᕐᒪᖔᑕ ᐊᒻᒪ ᖃᓄᖅ 
ᑐᑭᓯᒋᐊᕈᑎᑕᖃᕐᒪᖔᖅ ᓴᖅᑭᕐᓂᐊᖅᑕᓯᓐᓂᒃ. 
 
ᒫᓐᓇᐅᔪᖅ ᐱᐅᓂᖅᓴᐅᒐᔭᖅᑰᕐᒪᑦ ᐱᔨᑦᓯᕐᓗᑕ ᑭᒃᑯᓕᒫᓂᒃ ᐳᒃᑭᕐᓇᖅ ᐅᖃᓕᒫᕈᓐᓇᖅᐸᑦ ᑖᒃᑯᓂᖓ ᑎᑎᖅᑲᓂᒃ 
ᐱᔾᔪᑎᖃᖅᑐᓂᒃ ᐊᓯᖏᓐᓄᑦ ᐊᐱᖅᑯᑎᓄᑦ ᐃᓘᓐᓇᖏᓐᓄᑦ ᓴᖅᑭᐊᓂᐊᖅᑐᓂᑦ ᐱᔾᔪᑎᒋᓪᓗᒍᐋᖅᑭᔅᓯᒪᔭᖅᑎᓐᓄᑦ 
ᑲᑎᒪᔨᕋᓛᓄᑦ. 
 
ᖃᐅᔨᒪᒋᐊᕈᓐᓇᕈᕕᒋᖅᑲᐃ ᐊᒻᒪ ᐅᖃᖃᑎᒋᓗᒋᑦ ᑲᑎᒪᔨᕋᓛᑦ ᖃᓄᖅ ᐋᖅᑮᓂᐊᕐᒪᖔᑕ ᑭᒃᑯᓕᒫᑦ 
ᑕᕝᕙᓂᔅᓴᐃᓐᓇᖅ ᒪᑉᐱᖅᑐᒐᕐᒦᒃᑲᓗᐊᕐᒪᖔᑕ. 
 
ᑕᐃᒪᐃᒻᒪᑦ ᐳᒃᑭᕐᓇᖅ ᐅᖃᓕᒫᕈᓐᓇᕐᓂᐊᖅᐱᐅᒃ ᓈᒻᒪᓈᓕᖅᐸᑦ ᐱᕕᔅᓴᖃᓕᕈᕕᑦ, ᒥᓂᔅᑕ ᕿᒥᕐᕈᔪᓐᓇᕋᔭᕐᒪᒍ 
ᐅᕙᑦᑎᓐᓄᓪᓗ ᐅᖃᐅᓯᕆᓕᕐᓄᓕᐅᒃ. ᖁᔭᓐᓇᒦᒃ. 
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐊᓚᑲᓐᓄᐊᖅ. 

ᐊᐱᖅᑯᑦ 201-1(6): ᐸᕐᓇᐅᑎᑦ ᖃᖓᑕᓲᖅᓯᐅᑎᒥᒃ ᐅᖅᓱᐊᓗᒃᓴᒥᒃ ᒎᒑᖅᔪᒻᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᓯᒪᒐᒪᐃᓛᒃ, ᐊᐱᖅᑯᑎᒐ ᑐᕌᖅᑎᑉᐸᕋ ᒥᓂᔅᑕᖓᓐᓄᑦ 
ᓴᓇᔪᓕᕆᔨᒃᑯᑦ. ᓯᕗᓪᓕᐅᔾᔭᐅᒋᐊᓕᒃ ᑕᓪᓕᒪᐅᓂᐊᖅᑐᓄᑦ ᐊᕐᕌᒍᓄᑦ ᐸᕐᓇᐅᑏᑦ ᕼᐋᒻᒪᓚᖓᓐᓄᑦ ᑯᒑᕈᒻᒥᑦ 
ᖃᖓᑕᓲᓄᑦ ᐅᖅᓱᐊᓗᒃ ᐱᓪᓗᒍ ᖃᖓᑕᓲᓄᑦ ᐅᖅᓱᐊᓗᑦᑕᖃᓐᖏᒻᒪᑦ ᑯᒑᕈᒻᒥᑦ. 
 
ᐅᖅᓱᕐᕕᐅᔪᑦ ᐅᖅᓱᖅᑑᖅ ᐊᒻᒪ ᑕᓗᕐᔪᐊᖅ ᑯᒑᕈᒃ ᓯᓚᑦᑎᐊᕙᒻᒪᕆᐅᒐᓗᐊᖅᑎᓪᓗᒍ ᐊᒻᒪ ᑕᐃᒃᑯᐊ 
ᓯᓚᑲᒻᒪᐅᑎᓪᓗᒋᒃ, ᖃᖓᑕᓲᖅᑏᑦ ᑯᒑᕈᒻᒧᑦ ᒥᒍᒪᕙᓐᖏᓚᑦ ᐅᖅᓴᒍᓐᓇᖃᑦᑕᖏᒻᒪᑕ ᐅᖅᓴᒋᐊᖃᖅᑐᑎᒃ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᐊᐱᖅᑯᑎᒋᕙᕋᓕ ᐸᕐᓇᐅᑎᑕᖃᕐᒪᖔᖅ ᓯᕗᓂᔅᓴᖅᑎᓐᓂᑦ ᖃᖓᑕᓲᓄᑦ 
ᐅᖅᓱᐊᓗᑕᖃᖁᓪᓗᒍ ᑯᒑᕈᒻᒥᑦ ᐱᓪᓗᒍ ᑕᒪᓐᓇ ᐃᓱᒫᓘᑎᒻᒪᕆᐅᕙᒻᒪᑦ. ᑕᐃᒪᐃᒻᒪᑦ ᐸᕐᓇᐅᑎᑕᖃᖅᐹ 
ᐅᖅᓱᐊᓗᑦᑕᖃᓛᕆᐊᖓ ᖃᖓᑕᓲᓄᑦ ᑯᒑᕈᒻᒥᑦ ᒫᓐᓇᒫᒧᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, 
ᐱᔾᔪᑎᒋᓪᓗᒍ ᑯᒑᕈᒃ ᐊᒻᒪ ᐅᖅᓴᑦᑕᕐᕕᒃ. ᐱᓕᕆᐊᖃᖅᐳᒍᑦ ᑕᒪᑐᒥᖓ ᒫᓐᓇᐅᔪᖅ ᖃᓄᖅ ᓯᕗᓂᔅᓴᖅᑎᓐᓂᑦ 
ᐅᖅᓱᐊᓗᑕᖃᕐᓂᖅᑕᖃᕆᐊᖃᓛᕐᒪᖔᖅ ᓄᓇᓕᖓᓐᓂᑦ ᑭᓯᐊᓂ ᐱᔾᔪᑎᒋᓪᓗᒍ ᐃᓱᒫᓘᑎᒋᔭᐃᑦ, ᖃᓄᖅ 
ᓄᓇᓕᖓᑦ ᐅᖅᓱᐊᓗᖃᕈᓐᓇᕐᒪᖔᖅ ᑯᒑᕈᒻᒥᑦ. ᖃᖓᑕᓱᒃᑯᑦ ᐅᖅᓱᐊᓘᖓ ᑰᒑᕈᒻᒥ ᑭᓯᐊᓂᓕ ᓄᓇᓕᓐᓂ 
ᐅᖅᓱᐊᓘᔪᓂᑦ ᑰᒑᕈᒻᒥ ᐱᓕᕆᐊᖃᖅᑯᒍᑦ ᒫᓐᓇᐅᔪᖅ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ.  ᐃᓚᒋᐊᕈᑎᐅᔪᖅ. ᐊᓇᕈᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᔾᔪᓯᕆᕋᑖᖅᑕᓐᓄᑦ. ᐅᕙᖓᑑᓐᓇᖓ 
ᐃᓱᒫᓘᑎᖃᖅᑐᖓ ᑕᒪᔅᓱᒪ ᒥᔅᓵᓄᑦ ᑰᒑᕈᒻᒥ, ᐊᐱᖅᑯᓯᕋ, ᖃᖓ ᐱᒋᐊᖅᑎᑦᑎᔪᓐᓇᓛᖅᑭᓯ ᐅᕝᕙᓘᓐᓃᑦ 
ᐱᑕᖃᓕᕋᔭᖅᑲᑦ ᐅᖅᓴᕐᕕᐅᒐᔭᖅᑐᒥ, ᖃᖓ ᐱᒋᐊᕋᔭᖅᑭᓯ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. ᒥᓂᔅᑕ ᑲᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕼᐊᒻᒪᓚᒃᑯᑦ ᑲᑎᒪᔨᖏᑦ, ᐃᖅᑲᓇᐃᔭᖃᑎᖃᖅᑯᒍᑦ 
ᕼᐊᒻᒪᓚᐅᔪᓂᑦ ᓯᕗᓂᑦᑎᓐᓄᑦ ᐸᕐᓈᕆᔭᐅᔪᓂᑦ ᐅᖅᓱᐊᓗᖃᕐᕕᐅᒐᔭᖅᑐᒥ ᓄᓇᓕᒻᒥ. 
 
ᑭᓯᐊᓂᓕ ᒫᓐᓇᐅᔪᖅ ᑭᐅᔪᓐᓇᓐᖏᓚᕋ ᐊᐱᖅᑯᓯᕆᔭᖓ ᖃᖓᓪᓚᑦᑖᖑᒐᔭᕐᒪᖔᖅ ᑭᓯᐊᓂᓕ 
ᐃᖅᑲᓇᐃᔭᖃᑎᖃᖅᑯᒍᑦ ᕼᐊᒻᒪᓚᒃᑯᓐᓂ ᑕᒪᔅᓱᒪ ᒥᔅᓵᓄᑦ ᐅᖅᓱᐊᓗᖃᕐᕕᐅᔪᓂᑦ.  ᐃᖅᑲᓇᐃᔭᖃᑎᒌᑉᐳᒍᑦ 
ᓯᕗᓂᑦᑎᓐᓄᑦ ᐸᕐᓇᐅᑎᖃᖅᑐᑕ ᐅᖅᓱᐊᓗᖃᕐᕕᐅᒐᔭᖅᑐᓂᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎᐅᔪᖅ. ᐊᐱᖅᑯᓰᑦ. ᐊᓚᒃᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ ᑕᒪᓐᓇ ᐅᖃᐅᓯᕆᑦᑎᐊᕈᓐᓇᕋᕕᐅᒃ, ᑐᑭᓯᕗᖓᓕ 
ᐃᖅᑲᓇᐃᔮᖃᕐᖓᑕ ᐅᖅᓱᐊᓗᖃᕐᕕᔅᓴᓂᑦ ᐊᒻᒪᓗᑦᑕᐅᖅ ᑐᑭᓯᕗᖓ ᑭᓯᐊᓂᓕ ᐊᐱᖅᑯᓯᕆᔭᕋ ᐊᐱᕆᒐᓱᑦᑕᕋ  
ᐊᒻᒪᓗᑦᑕᐅᖅ ᑭᐅᔭᐅᔾᔪᑎᒋᔪᒪᔭᕋ; ᖃᖓᑕᓲᓄᑦ ᐅᖅᓱᐋᓗᓐᓂᑦ ᐱᑕᖃᕈᓐᓇᓂᐊᖅᑲ ᑰᒑᕈᒻᒥ ᐊᒻᒪᓗ 
ᓄᓇᓕᓐᓂ ᐅᖅᓱᐋᓗᔪᓂᑦ, ᐅᒥᐊᕐᔪᐊᖅ ᓇᒻᒥᓂᖅ ᐋᑦᑏᔪᓐᓇᖏᒻᒪᑦ ᖃᖓᑕᓲᓄᑦ ᐅᖅᓱᐋᓘᔪᒥᑦ ᓄᓇᓕᒻᒧᑦ.  
ᑕᒪᓐᓇ ᐸᕐᓇᐅᑕᐅᓯᒪᕚ ᖃᖓᑕᓲᓄᑦ ᐅᖅᓱᐊᓗᑦᑖᕐᕕᐅᔪᓐᓇᕋᔭᖅᑐᒥ ᑰᒑᕈᒻᒥ. ᖁᔭᓐᓇᒦᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᓱᓕᕗᖅ ᑲᑎᒪᔨᐅᔫᑉ ᐅᖃᐅᓯᕆᔭᖓ 
ᐅᒥᐊᕐᔪᐊᖅ ᐋᑦᑎᒍᓐᓇᖏᓐᓂᕆᔭᖏᓐᓂ ᖃᖓᑕᓲᖅ ᐅᖅᓱᐋᓗᖏᓐᓂ ᑰᒑᕈᒻᒧᑦ, ᑭᓯᐊᓂᓕ 
ᐋᑦᑏᖃᑦᑕᓂᐊᖅᑯᒍᔅᓱᓕ ᐅᖅᓱᐊᓗᓐᓂᑦ ᖃᖓᑕᓲᒃᑯᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐅᐃᓕᐊᒻᔅ. 
 
ᐊᐱᖅᑯᑦ 202-1(6): ᓄᑕᖅᑲᓂᑦ ᓴᐳᔾᔨᔨ ᐊᒻᒪ ᓄᓇᕗᒥ ᓄᓇᓖᑦ ᒐᕙᖏᓐᓄᑦ ᑲᑐᔾᔨᖃᑎᒌᒃᑯᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᐱᖅᑯᓯᕆᒍᒪᔭᕋ ᑐᕌᖅᑎᓪᓗᒍ ᒥᓂᔅᑕᒧᑦ ᑲᒪᔨᐅᔪᒧᑦ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ.  ᐅᖃᐅᓯᕆᖅᑲᐅᔭᓐᓄᑦ ᑲᑎᒪᔩᑦ 
ᐅᖃᐅᓯᖃᕐᑎᓪᓗᒋᑦ, ᐅᖃᐅᓯᖃᖅᑲᐅᒐᒪ ᐱᔪᓐᓇᕐᓂᖏᓐᓂ ᐊᒻᒪᓗ ᐱᑕᖃᕆᐊᖃᕐᓂᖏᓐᓂ ᓄᓇᕗᑦ 
ᓱᕈᓯᓕᕆᔨᒃᑯᓐᓂ ᑕᐃᒪᐃᒻᒪᑦ ᑕᑯᔪᒪᕗᖓᓕ ᐱᖁᔭᔅᓴᐅᔪᒥᑦ ᐊᒻᒪᓗ ᖃᓪᓗᓈᑎᑐᑦ ᓱᕈᓯᕐᓄᑦ ᐃᑲᔪᖅᑎᐅᔪᑦ 
ᓄᓇᕗᒻᒥ. 
 
ᕼᐊᒻᒪᓚᐅᔪᑦ ᓄᓇᓕᓐᓂ ᐃᖅᑲᓇᐃᔮᖃᖅᓯᒪᒻᒪᑕ ᑕᒪᔅᓱᒪ ᒥᔅᓵᓄᑦ, ᐊᐱᖅᑯᓯᕆᔭᕋ ᒥᓂᔅᑕᒧᑦ, ᐅᖃᖅᑏ, 
ᒥᓂᔅᑕᐅᔪᖅ ᐊᒻᒪᓗ ᐱᓕᕆᔨᖏᑦ, ᑕᒪᔅᓱᒪᓐᖓᑦ ᐅᖃᐅᓯᖃᓚᐅᖅᑳᑦ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ 
ᕼᐊᒻᒪᓚᒃᑯᓐᓄᑦ? ᖃᐃᔨᒍᒪᓕᕆᕗᖓ ᑕᒪᓐᓇ ᐅᖃᐅᓯᕆᔭᐅᓚᐅᕐᒪᖔᖅ ᑕᐃᒃᑯᓄᖓ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᔨᐅᔪᖅ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖃᑎᖃᖅᓯᒪᕗᒍᑦ ᑭᒡᒐᖅᑐᐃᔨᓄᑦ ᓄᓇᕗᒻᒥ 
ᑲᑐᔾᔨᖃᑎᒌᖑᔪᑦ ᕼᐊᒻᒪᓚᒃᑯᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ ᐃᑲᔪᖅᑎᖃᕐᓂᕐᒧᑦ ᓱᕈᓯᕐᓄᑦ, ᓱᕈᓲᑦ ᐃᑲᔪᖅᑎᐅᔪᑦ 
ᐊᓪᓚᕝᕕᖓᓂ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᐅᖃᖅᑏ, ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖄ ᖃᓄᖅ ᐱᓕᕆᔨᖁᑎᖏᑦ ᒫᓐᓇᐅᔪᖅ ᐋᖅᑭᔅᓯᓯᒪᕚᑦ 
ᓴᐳᔾᔭᐅᓂᖏᓐᓄᑦ ᐱᔭᐅᕆᐊᖃᕐᓂᖏᓐᓄᑦ ᓄᓇᕗᒻᒥ ᓱᕈᓯᕐᓄᑦ ᐊᒻᒪᓗᑦᑕᐅ ᖃᓄ ᐊᐅᓚᓂᖃᑦᑎᐊᕐᒪᖔᖅ 
ᐋᖅᑭᑦᑕᐅᓯᒪᔪᖅ, ᑕᒪᓐᓇ ᐊᑐᐃᓐᓇᐅᑎᑦᑎᓂᕐᒧᑦ ᓴᐳᔾᔭᐅᑦᑎᐊᕐᓂᖏᓐᓄᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐄᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓱᒫᓗᓐᓇᕐᓂᖓ ᓄᑕᕋᐃᑦ ᐃᑲᔪᖅᑎᖃᕆᐊᖃᕐᓂᖏᑦ 
ᓴᖅᑭᓚᐅᖅᓯᒪᔪᖅ 1999ᒥ ᐃᖃᓗᑦᑑᑦᓯᐊᒥ.  2001ᖑᑎᓪᓗᒍ, ᑖᓐᓇ ᑐᓂᔭᐅᓚᐅᖅᓯᒪᔪᖅ ᓄᑕᕋᓕᕆᔩᑦ  
 
 
 

 



ᓇᒃᑲᔾᔭᐅ, ᐅᑐᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1280 

ᑲᒪᔨᖓᓐᓄᑦ ᐊᒻᒪᓗ ᖁᕕᐊᑉᐳᖓ ᐅᖃᕈᓐᓇᕋᒪ, ᐅᖃᖅᑎ, ᑕᐃᒪᓐᖓᓂᑦ ᓯᕗᒧᑦᓯᒪᓕᕐᒪᑦ ᔪᓚᐃᒥ 
ᑕᒪᑐᒧᖓᐃᓐᓇᖅ ᑲᑎᒪᔨᕋᓛᖑᑲᐃᓐᓇᖅᑎᑕᐅᓚᐅᖅᑐᑦ ᑲᑎᓚᐅᖅᓯᒪᒻᒪᑕ ᐱᔾᔪᑎᖃᖅᓱᑎᒃ ᓄᑕᕋᐃᑦ 
ᐃᑲᔪᖅᑎᖃᕆᐊᖃᕐᓂᖏᓐᓂᒃ ᐊᒻᒪᓗ ᐋᓐᓂᐊᕕᒻᒥᒃ ᓴᖅᑮᓂᕐᒧᑦ ᒪᓕᒐᓕᐅᕐᓂᕐᒥᒃ. 
 
ᐅᖃᖅᑎ, ᒐᕙᒪᒃᑯᑦ ᑕᑯᓐᓇᖅᑐᑦ ᖃᓄᐃᓕᖓᔪᒥᒃ ᓄᑕᖃᐃᑦ ᐃᑲᔪᖅᑎᖃᕆᐊᖃᕐᒪᖔᑕ, ᐱᑕᖃᕆᐊᖃᖅᑳᑦ 
ᐅᓐᓂᕐᓘᑕᐅᒪᔪᓂᒃ ᖃᐅᔨᓴᖅᑎᒥᒃ ᒐᕙᒪᒃᑯᑦ, ᑕᐃᒫᒃ ᐃᓚᒋᔭᐅᑎᒐᔭᖅᑲ ᐅᕝᕙᓘᓐᓃᑦ ᐃᒻᒥᒃᑰᖓᔪᓂᒃ ᐊᓪᓚᕝᕕᓂᒃ 
ᐱᑕᖃᕆᐊᖃᖅᑲ ᐃᓄᑑᖃᑎᒋᓗᒍ ᓄᑕᕋᖅ ᐃᑲᔪᕋᓱᐊᕐᕕᑦᓴᒥᒃ?  ᐅᖃᖅᑎ, ᐊᒥᓱᑦ ᒐᕙᒪᓄᑦ ᐊᐅᓚᑕᐃᑦ 
ᖃᓪᓗᓈᓂ ᑲᔪᓯᑎᑦᓯᓯᒪᓕᖅᑐᑦ ᒪᓕᒐᕐᓂᒃ ᑐᕌᖓᔪᓂᒃ ᐃᑲᔪᖅᑎᖃᖅᑎᑦᓯᓂᕐᒧᑦ ᓄᑕᖅᑲᓂᒃ ᐊᒻᒪᓗ ᑕᒪᓐᓇ 
ᑕᑯᓇᒃᐸᓪᓕᐊᓕᖅᑕᕗᑦ, ᓄᑖᖑᓂᖅᐹᖑᓪᓗᑎᒃ ᓂᐅᕙᓐᓛᓐᒥᐅᑦ ᓛᐸᑐᐊᒥᐅᓪᓗ, ᐊᒻᒪᓗ ᒪᓕᒐᓕᐊᒥᓂᖏᑦ 
ᐱᓯᒪᓪᓗᑎᒃᑯ ᖃᐅᔨᒐᓱᐊᖅᓱᑎᒍ ᓇᒧᑦ ᑐᕌᒐᖃᕐᒪᖔᑕ. 
 
ᐅᑉᐱᕈᓱᑉᐳᒍᑦ, ᐅᖃᖅᑎ, ᓴᓇᒃᑲᓐᓂᕋᓱᐊᒋᐊᑐᓐᖏᒋᐊᑦᑕ ᓴᖅᑭᓚᐅᖅᓯᒪᓐᖏᑦᑐᓂᒃ, ᐅᑉᐱᕈᓱᑉᐳᒍᑦ 
ᕿᒥᕐᕈᒍᓐᓇᕐᓂᐊᕋᑦᑕ ᐱᐅᔪᓂᒃ ᐱᐅᓯᐅᓯᒪᔪᓂᒃ ᐊᓯᓂ ᒐᕙᒪᓕᓐᓂ. ᐊᑕᐅᑦᓯᒃᑯᑦᑕᐅᖅ, ᐅᖃᖅᑎ, 
ᒪᓕᒐᓕᐅᕐᓇᖃᕐᓇᖓᑦ ᓄᓇᕗᒥ ᒐᕙᒪᒃᑯᑦ ᒫᓐᓇ ᐱᒋᐊᕐᓗᓂ ᓂᕈᐊᕐᓇᖃᕐᓂᐅᓂᐅᓴᓂᖓᓂ ᐱᕕᖃᓐᖏᒻᒪᑦ 
ᑕᐃᒪᐃᒻᒪᑦ ᒫᓐᓇ ᐃᖏᕐᕋᓯᑎᒋᐊᕋᓱᐊᖅᑕᕗᑦ ᐋᖅᑭᐸᓪᓕᐊᒍᓐᓇᖅᑐᑦ ᑕᑯᓇᒃᓯᓐᓈᕐᓗᒋᑦ ᒪᓕᒐᓕᐊᖑᓯᒪᔪᑦ.  
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ, ᒥᔅ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᓂᐊᓕᕐᒥᔭᕋ, ᐊᐱᖅᑯᑎᒪ ᐃᓚᖓ, ᒥᓂᔅᑕ 
ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲ ᖃᖓᒃᑯᑦ ᓴᖅᑮᒐᓱᐊᕐᓂᐊᕐᒪᖔᑕ ᒪᓕᒐᑦᓴᒥᒃ ᐅᕝᕙᓘᓐᓃᑦ ᖃᖓᒃᑯᑦ 
ᓱᖅᑯᐃᓇᖅᓯᑎᑦᓯᓂᐊᕐᒪᖔᑕ ᐸᕐᓇᐅᑎᒥᓐᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐄᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᑎᑕᐅᓂᕆᖅᑲᐅᔭᒃᑯᑦ, ᐅᖃᖅᑲᐅᓪᓗᖓ, 
ᑲᑎᒪᔨᕋᓛᖑᑲᐃᓐᓇᖅᑎᑕᐅᓚᐅᖅᑐᑦ ᑲᑎᒪᖃᑎᖃᓚᐅᖅᑐᑦ NAMᑯᑦ ᐊᖓᔪᖅᑳᖏᓐᓂᒃ ᔪᓚᐃᖑᑎᓪᓗᒍ 
ᐊᐅᔭᐅᓚᐅᖅᑐᒥ.  ᑲᑎᒪᔨᖃᓛᑦ ᑕᑯᓇᒃᓯᒪᓕᖅᑐᑦ ᐊᒥᓱᓂᒃ ᒪᓕᒐᓕᐊᖑᒪᔪᓂᒃ ᐃᓚᒋᔭᐅᖃᓯᐅᑎᑦᓱᑎᒃ ᓯᓚᕐᔪᐊᒥ 
ᑲᑐᔾᔨᖃᑎᒌᑦ, ᐊᒻᒪᓗ ᔫᓇᓴᕝᑯᑦ (UNICEF) ᐊᒻᒪᓗ ᐳᕋᓯᑕᓐᖓᑦ ᑲᓇᑕᒥ ᑲᑎᒪᔨᕐᔪᐊᑦ ᐊᕝᑦᓯᒪᓂᕆᔭᓂ 
ᓄᑕᖅᑲᐃᑦ ᒪᒃᑯᑦᑐᓪᓗ ᐃᑲᔪᖅᑎᖃᖅᑎᑦᓯᓂᕐᒧᑦ ᐊᒻᒪᓗ ᐊᕕᑦᓯᒪᓂᕆᔭᓂ ᐳᕌᕕᓐᓯᔅᓂ ᑏᕆᑐᐊᕆᓂᓗ 
ᑲᑎᒪᔨᕐᔪᐊᑦ ᑕᒪᑐᒧᖓ ᐊᒻᒪᓗ ᑕᑯᓇᒃᓯᒪᓪᓗᑎᒃ ᒪᓕᒐᓕᐊᖑᒪᔪᓂᒃ ᓯᑕᒪᐅᔪᖅᑐᓂ 8ᓂ ᒐᕙᒪᖃᕐᕕᒋᔭᓂ. 
 
ᐅᖃᖅᑎ, ᑎᑎᕋᖅᑕᐅᒋᐊᓐᖓᖅᓯᒪᔪᑦ ᒪᓕᒐᑦᓴᐃᑦ, ᐱᔭᕇᖅᑕᐅᒪᕙᓪᓚᐃᓕᖅᑐᑦ, ᐅᕙᖓ ᑐᑭᓯᔭᒃᑯᑦ.  ᑭᓯᐊᓂ 
ᐅᖃᕈᓐᓇᖏᑦᑐᖓ ᒫᓐᓇᒃᑯᑦ ᖃᖓᓪᓚᕆᒃᑯᑦ ᐊᓚᒃᑲᕈᓐᓇᖅᓯᒐᔭᕐᒪᖔᑦᑎᒍ ᒪᓕᒐᑦᓴᐅᓕᖅᑎᓪᓗᒍ ᐅᐱᓐᓇᕋᓂ 
ᓱᓕ ᐋᖅᑭᑦᓱᑲᓐᓂᕆᐊᓕᒃ. ᑖᓐᓇ, ᐅᖃᖅᑎ, ᐊᓚᒃᑲᕈᒪᓂᐊᖅᑕᕗᑦ ᐊᒻᒪᓗ ᐊᑐᐃᓐᓇᐅᑎᒐᓱᐊᕐᓂᐊᕐᓗᑎᒃᑯ 
ᖃᖓᑐᐃᓐᓇ ᓯᕗᓂᑦᑎᓐᓂ.  ᓇᓗᓇᐃᖅᓯᒍᓐᓇᖏᑦᑐᖓ ᖃᖓᒃᑯᑦ ᓴᖅᑭᕋᔭᕐᒪᖔᖅ, ᐅᖃᖅᑲᐅᒐᒪ 
ᒪᓕᒐᓕᐅᕐᓇᖃᕐᓇᖓᑦ ᒐᕙᒪᒃᑯᑦ ᒫᓐᓇᒥᒃ ᓂᕈᐊᕐᓇᖃᕋᓱᐊᕐᓂᖓᓄᑦ ᑕᑕᒌᕐᓂᕋᖅᓱᒍ. 
 
ᐊᑕᐅᑦᓯᒃᑯᑦᑕᐅᖅ, ᐅᖃᖅᑎ, ᓴᖅᑭᑦᑕᐅᒪᔪᖅ ᒪᓕᒐᑦᓴᖅ ᑲᑐᔾᔨᓂᒃᑯᑦ ᐱᓕᕆᐊᖃᓚᐅᖅᑐᓄᑦ ᑕᑯᓇᒃᑕᐅᒋᐊᓕᒃ 
ᒪᓕᒐᓕᕆᔨᓄᑦ ᑲᑎᒪᔨᕋᓛᓄᑦ ᐊᒻᒪᓗ CCLᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑐᓴᖅᑎᑦᓯᑲᐃᓐᓇᕐᒪᑦ ᒥᓂᔅᑕ.  ᑖᒃᑯᐊ ᑐᑭᓯᓂᐊᖅᓯᒪᔫᔮᖅᑐᑦ 
ᐊᒥᓱᓄᑦ ᒐᕙᒪᓕᓐᓄᑦ. ᑐᑭᓯᓂᐊᖅᓯᒪᕚᑦ ᓄᓇᕗᒥᐅᓄᑦ ᓱᓇᐃᑦ ᑭᓐᖒᒪᒋᔭᐅᖃᑦᑕᕐᖔᑕ ᐊᒻᒪᓗ ᖃᓄᑎᒋ  
ᑕᒪᒃᑯᐊ ᑐᐊᕕᕐᓇᕐᒪᖔᑕ?  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᑯ. 
 
ᒥᓂᔅᑕ ᐄᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᕇᖅᑲᐅᔪᖓ ᓯᐊᕈᒋᐊᖅ, 2001ᒥ ᓄᑕᖅᑲᓂᒃ 
ᐃᑲᔪᖅᑎᖃᕐᓂᖅ ᑐᓂᔭᒥᓂᐅᓂᕋᖅᓱᒍ ᓄᑕᕋᓕᕆᔩᑦ ᑲᒪᔨᖓᓐᓄᑦ ᐊᒻᒪᓗ ᑕᐃᑲᓂ ᐱᓕᕆᐊᖑᓯᒪᓪᓗᐊᓕᖅᓱᓂ. 
 
ᐅᑎᓚᐅᖅᑐᑦ ᑲᑎᒪᔨᕋᓛᖑᑲᐃᓐᓇᓚᐅᖅᑐᓄᑦ ᐃᓗᓕᖃᖅᓱᓂ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᖅᑲᐅᔭᖏᓐᓂᒃ 
ᓯᐊᕈᒋᐊᖅ ᐊᒻᒪᓗ ᐃᓚᒋᔭᐅᖃᓯᐅᑎᓚᐅᖅᓱᑎᒃ ᓄᓇᕗᒥ ᕼᐋᒻᓚᐃᑦ ᑲᑐᔾᔨᖃᑎᒌᖏᑦ. ᑖᒃᑯᓄᖓ 
ᐃᓚᒋᔭᐅᓚᐅᕐᒥᔪᖅ ᒪᐃᔭ ᐃᖃᓗᑦᑑᑦᓯᐊᒥ, ᐃᓚᒋᔭᐅᑦᓱᓂ ᕼᐋᒻᓚᑦᑯᑦ ᐊᓪᓚᑦᑎᒻᒪᕆᖓᑦ ᐃᖃᓗᑦᑑᑦᓯᐊᒥ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᔨᖏᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ, ᐊᒻᒪ ᐋᒡᒐ, ᑖᒃᑯᐊ, ᐅᖃᖅᑎ, 
ᐃᓄᓐᓄᑦ ᑐᑭᓯᓂᐊᖅᓯᒪᖅᑰᖏᑦᑐᑦ ᓴᖅᑮᓯᒪᓐᖏᒻᒪᑕ ᓱᓕ ᒪᓕᒐᑦᓴᒥᒃ. ᑐᑭᓯᓂᐊᕐᓂᖅᑕᖃᕋᔭᖅᑐᖅ ᑭᓯᐊᓂ 
ᒪᓕᒐᑦᓴᒥᒃ ᓴᖅᑭᖅᓯᒪᔪᖃᓕᖅᐸᑦ. ᑕᐃᒫᑦᑕᐅᖅ ᐱᒐᑦᑎᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ. ᑖᓐᓇ ᓴᖅᑭᒍᑦᑎᒍ 
ᑐᑭᓯᓂᐊᕈᓐᓇᖅᓯᑕᐃᓐᓇᕋᔭᖅᑐᒍᑦ ᐃᓄᓐᓄᑦ ᒪᓕᒐᑦᓴᐅᑉ ᒥᑦᓵᓄᑦ.  
 
ᐃᓛᖃᐄ ᑕᐃᒪᐃᒋᐊᖃᕋᔭᓕᕐᓱᑎ ᐊᑑᑎᓂᐊᓕᕐᓱᓂᒋᑦ ᐅᖃᖅᑏ, ᑕᐃᒪᐃᑉᐸᓪᓕᐊᔪᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐅᑎᖅᓗᑕ ᖁᓪᓕᖅᐹᖓᓄ ᑎᑎᕋᖅᓯᒪᔪᓂ, ᐊᕐᕚᓗᒃ. 
 
ᐊᐱᖅᑯᑦ 203-1(6): ᑐᑭᓯᓇᖅᑎᑦᑎᒋᐊᕐᓂᖅ ᑕᐅᖅᓰᕕᐅᓂᕐᒥᒃ ᒑᓯᒧᑦ ᐱᐅᓐᖏᑦᑐᒧᑦ 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐊᐱᖁᑎᒐᓕ ᐃᓕᖓᔪᖅ ᒥᓂᔅᑖᓄ ᑮᓇᐅᔭᓕᕆᔨᑯ. 
 
ᐅᖃᐅᓯᕆᓂᕆᖃᐅᔭᖏᓐᓄ ᐅᓪᓗᒥ, ᐃᒪᐃᓕᖃᐅᑦᓱᓂ ᐃᒪᐃᒻᒪ, ᖃᐅᔨᒪᖏᑦᑐᖓ ᒪᑉᐱᒐᖏᓄ ᑭᓯᒥ, ᐱᓕᕆᕕᐊ 
ᑮᓇᐅᔭᓕᕆᔨᑯ ᓯᕗᒧᑦᓯᓂᐊᕐᒪᑕ ᑕᒪᐃᓂ ᑐᑦᓯᕋᕈᑕᐅᓯᒪᔪᓂ ᐃᓕᖓᔪᑦ ᓯᑕᒪᓄ-ᐊᑭᕕᖅᑕᑐᓄ ᐊᐅᓚᐅᑎᓕᖕᓄ 
ᐱᓕᑦᓯᐅᑎᓯᒪᔭᐅᔪᓄ ᐅᓪᓗᖃᕐᓱᑎ ᐅᕙᒍᑦ ᓇᓪᓕᐅᑯᒫᖁᑎᓕᕆᔨᖏᓄ, ᓴᐃᖕᑦ. ᐹᓪ ᓇᓪᓕᐅᑯᒫᖁᑎᓕᕆᔨᖏᓄ. 
 
ᐊᐱᕆᓂᖃᓂᐊᕐᒪᑕ ᐃᒪᐃᓂᐊᕐᓗᑎ ᕿᒥᖅᕈᓂᖃᓗᑎ ᑕᒪᐃᓄ ᑕᐃᑯᐊ ᑐᑦᓯᕋᕈᑎᐅᓯᒪᔪᐃ ᐊᒻᒪ ᐱᓕᕆᓂᐊᕐᓗᒋ 
ᑐᕋᐃᓐᓇᕐᑐᓂ ᑐᑦᓯᕋᖅᓯᒪᔪᒧ ᓇᓪᓕᐊᓄ ᓱᕋᐅᔾᔨᓯᒪᓂᑯᖏᓄᑦ. ᒥᓂᔅᑕᓖ ᑐᑭᓯᑎᑦᓯᒋᐊᕈᓐᓇᖃ ᐅᕙᓐᓄᑦ, ᑕᐃᓐᓇ 
ᐱᖃᓐᓇᕆᔭᕋ ᖁᑦᓯᑦᑐᒥᐅᖅ ᓱᖁᒥᓯᓂᐊᓄᑦ ᖃᒧᑕᐅᔭᕆᔭᒥᓄ, ᐱᑕᖃᕐᓗᓂ ᓇᓪᓕᐅᑯᒫᓕᕆᔨ ᑲᑉᐸᓂᖓᓄ ᐊᒻᒪ 
ᐊᐱᖁᑎᖃᓂᐊᕐᓱᖓᓗ ᓇᓪᓕᐅᑯᒫᑦᓴᓅᕙᖓ ᐃᒻᒪᖃ ᖃᓄᐃᒍᓐᓇᓂᐊᓂᑎᖕᓄ 
ᑕᐃᒪᐃᒍᓐᓇᓂᐊᖏᓂᑎᖕᓄᓘᓐᓃᑦ, ᑕᐃᒃᑯᐊ ᐊᑭᓖᓂᐊᕐᑎᓪᓗᒋᑦ. ᑕᐃᒪᐃᓕᖓᓂᖃᖄ ᑕᐃᑦᓱᒪ ᒥᓂᔅᑕᐅᑉ 
ᐅᓂᒃᑲᐅᑎᒋᔭᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ,ᐅᖃᖅᑏ. ᐅᖃᖅᑎ, ᓇᓪᓕᐅᑯᒫᓕᕆᔨ ᑲᑉᐸᓂᐊᓄ, ᐃᒻᒪᖃ ᐃᓱᒪᖃᕐᓯᒪᑉᐸᑕ 
ᐱᑕᖃᕆᐊᖓᓂ ᖃᓄᐃᓕᖓᓂᖏᓄ ᑐᑦᓯᕋᖅᓯᒪᔪᓄ, ᑭᓯᒥᑦᑕᐅᖅ ᐱᓇᓱᐊᕈᒪ ᖃᐅᔨᓴᖅᑎᒥ, ᐃᒪᐃᓐᓂᐊᕐᓱᓂᓗ  

ᖃᐅᔨᓴᖅᓂᖃᕐᓗᓂ ᓄᓇᓯᐅᑎᐅᔪᒥ ᐊᒻᒪ ᖃᓄᐃᒋᐊᕈᓐᓇᓂᐊᕐᓱᓂ ᐅᕝᕙᓗ ᖃᓄᐃᒋᐊᕈᓐᓇᓂᐊᕋᓂ 
ᐱᔾᔪᑎᖃᖏᑐᐊᕐᐸᑦ ᐊᑭᓕᖅᑕᐅᔾᔪᑎᑲᓂᖏᓄ ᐊᒻᒪ ᐃᑲᔫᓯᐊᖏᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑲᖐᒋᕋᑖᖅᑕᕋ. ᑕᐃᒪᐃᒧᓪᓗ, ᒐᕙᒪᑯ ᓇᓪᓕᐅᑯᒫᖁᑎᓕᕆᔨᖏᓄ 
ᐃᓕᖓᔪᐃ ᐱᐅᖏᑦᑐᒧ ᒑᓴᓖᒧᑦ, ᐱᓕᕆᓂᖃᓚᐅᕋᑦᑕ ᐱᐅᖏᑦᑐᓄ ᒑᓴᓖᓄᑦ ᐃᓗᐊᓂ ᐅᑭᐅᖅᒥ ᑭᓯᒥ 
ᐅᖃᐅᓯᖃᑐᐃᓐᓇᕐᑑᔮᕋᑦᑕ ᒥᑦᓵᓄ ᐱᐅᖏᑦᑑᑉ ᐃᑲᔫᑎᑦᓴᓄ ᐅᕝᕙᓗ ᖃᓄᑭᐊᖏᓛ ᑕᒪᑐᒧᖓᖓᔪᒐᓚᖕᓄ. 
 
ᖃᓄᐃᓕᓇᔭᕿᓪᓕ ᐊᑲᐅᓈᓂᐊᓂᖏᓄ ᖃᐅᔨᓴᖅᓂᓄ ᑭᓲᓂᖏᓄ ᓱᕋᑦᑕᐅᓯᒪᔪᐃ ᐃᓕᑦᓯ ᓇᒻᒥᓂᖏᑦᑕ 
ᓇᓪᓕᐅᑯᒫᖁᑎᓕᕆᔨᖏᓄ ᐃᒪᐃᑦᑕᕋᑎᐅᓐᓃᑦ ᓯᑕᒪᑦ-ᐊᑭᕕᖅᑕᑐ ᐊᐅᓚᐅᑎᓖᑦ ᓇᒻᒥᓂᖃᕐᑐᐃᑦ 
ᓇᓪᓕᐅᑯᒫᖁᑎᓕᕆᔨᖏᓄ ᐅᕝᕙᓗ ᐃᒪᐃᑦᑕᕐᐸᓪᓘᓐᓃᑦ ᐃᒻᒥᓂᕐᓱᕈᓐᓇᕐᓱᓂ ᑲᑉᐸᓂᒧᑦ, ᐅᖃᕈᓐᓇᖀᑦ 
ᓄᓇᕗᒥᐅᓄ ᐃᒪᐃᓐᓂᓯᖕᓅᕕᑦ ᓇᓪᓕᐅᑯᒫᓕᕆᔨᒋᔭᐃ ᐃᓚᐃᓈᓂᖃᐸᖏᓪᓗᓂ ᐱᓕᕆᓂᖃᓕᕋᐃᑉᐸ, 
ᖃᐅᔨᓴᖅᓂᖃᓕᕋᐃᑉᐸ, ᐃᒪᐃᓕᖓᓂᖓᓄ ᑕᒪᒃᑯᐊ ᐊᑑᑎᑎᑕᐅᓗᑎ ᑐᑦᓯᕋᖅᓯᒪᓂᖏᓄ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔨᕐᔪᐊᖑᖏᑲᓗᐊᕐᑐᖓ ᐃᓗᐊᓂ 
ᓇᓪᓕᐅᑯᒫᓴᓄᖓᔪᓄ ᖃᓄᐃᓕᖓᓂᖏᓄ ᑭᓯᒥ ᖃᐅᔨᒪᑦᓱᖓᓗ ᖃᐅᔨᓴᖅᑎᓴᓂ ᑎᒃᑯᐊᕐᑕᐅᒐᔪᑦᑐᐃᑦ ᐊᒻᒪᓗ 
ᐱᑕᖃᕐᓱᓂ ᐃᓄᐃᓴᑦᑑᒐᓗᐊᓂ ᖃᐅᔨᓴᖅᑎᓴᓂ ᐱᓕᕆᔪᓂ ᓇᓪᓕᐊᓂ ᐊᔾᔨᒌᖏᑦᑐᓂ ᓇᓪᓕᐅᑯᒫᓕᕆᔨᓄ. 
ᖃᓄᐃᑑᓂᖏᓄ ᐱᓕᕆᓯᒪᔭᖏᓄ ᐊᒻᒪ ᓇᒦᓐᓂᖏᓄᓗ ᐊᒻᒪ ᑕᐃᑯᐊᑦᑕᐅᖅ ᖃᐅᔨᓴᖅᑎᓄ 
ᐱᔪᓐᓇᓂᖃᓐᓂᐅᔪᐃᑦ, ᓇᓗᓇᐃᒃᑯᑎᖃᓂᕐᒧᖓᔪᓄᓗ ᐊᑑᑎᔭᕆᐊᖃᑕᖏᓄ ᐊᒻᒪ ᐱᑦᑕᓯᐊᕐᓗᑎ ᐱᔨᑦᓯᖅᐸᑕᖏᓄ 
ᐊᒻᒪ ᖃᐅᔨᓴᖅᓂᖃᕐᐸᓪᓗᑎ ᖃᓄᐃᑑᓂᖏᓄ ᑕᒪᖅᒥ ᑐᑦᓯᕋᖅᑕᐅᓯᒪᔪᓄ ᐊᒻᒪ ᐊᑐᓕᖁᔨᓗᑎ ᐃᓗᐊᓂ 
ᓇᓪᓕᐅᑯᒫᓕᕆᓂᓄ ᖃᓄᐃᑑᓂᖏᓄᓗ ᑕᐃᑯᐊ ᖃᐅᔨᓴᖅᑕᐅᓂᐅᔪᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐃᓚᒋᐊᕈᑏᑦ ᐊᐱᖁᑎᓂ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇᓴᐃᓐᓇᐅᕚ ᐊᑐᐊᒐᖅ ᓇᓪᓕᐅᑯᒫᓴᓄ ᑲᑉᐸᓂ ᐱᓕᑦᓯᕙᑦᑐᐃᑦᑕᐅᖅ ᑕᒪᐃᓄ 
ᒐᕙᒪᑦ ᐱᖁᑎᒋᔭᖏᓄ, ᐃᓕᓐᓂᐊᖅᕕᖏᓐᓄ, ᐅᖁᒪᓂᐃᓂᖕᓂᐊᕐᕕᖏᓄ, ᐊᒻᒪᓗ ᓇᓪᓕᐊᑐᐃᓐᓇᐃ 
ᐃᑲᔪᕈᑎᑦᓴᓄ ᒐᕙᒪᑦ ᖃᓄᐃᒋᐊᖃᓂᐊᕐᑐᓄᑦᑕᐅᖅ ᖃᐅᔨᓴᖅᓂᓄ ᑐᑦᓯᕋᖅᓯᒪᔪᓄ ᐱᓕᒍᑎᐅᓯᒪᔪᓄ ᐃᓕᑦᓯᖕᓄ, 
ᓇᓪᓕᐅᑯᒫᓕᕆᔨᓄ ᐅᑯᓄᖓ ᓯᑕᒪᓄ-ᐊᑭᕕᖅᑕᑐ ᐊᐅᓚᐅᑎᓕᖕᓄ ᑭᓯᐊᓂ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐋᒡᒐ ᐃᒪᐃᑦᑑᖏᑦᑐᐃᑦ ᓇᓪᓕᐅᑯᒫᓕᕆᔨᐅᖏᑦᑐᐃᑦ 
ᐃᓗᐊᓂ ᐃᓚᒋᓕᐅᑎᓯᒪᓗᑎ ᐅᕝᕙᓗ ᐊᑑᑎᓂᖃᕐᓗᑎ ᑕᒪᐃᓂ ᒐᕙᒪ ᓄᓇᕗᒥ ᖃᓄᐃᑑᕙᓂᖏᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖁᑎᑦᓴᐃᑦ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑎ. ᐃᒪᐃᑑᕙᓪᓖ ᓇᓪᓕᐅᑯᒫᓕᕆᔨᑯ ᐃᓕᑦᓯ ᑐᑦᓯᕋᕐᓯᒪᔭᖏᓄ ᓇᓪᓕᐅᑯᒫᓕᕆᔩᑦ 
ᑭᓯᐊᓂ, ᑕᐃᒪᐃᒪᑦ, ᐃᒻᒪᖃ ᐊᑑᑎᓂᖃᓗᐊᖏᐸᑕ ᐃᒪᐃᑑᕙᓪᓖ ᓇᓪᓕᐅᑯᒫᓴᓄ ᐊᖏᔫᑕᐅᔪᓄᑦ, ᐱᓯᔭᓴᑦᓯᖕᓄ  

ᐊᖏᓈᕐᓯᒪᑦᓱᑎ ᓂᖏᖅᑖᒧ ᐃᓗᐊᓂ ᐊᑭᓕᐅᑎᒋᔭᕐᓅᕕᑦ ᐱᕙᓪᓕᐊᑎᖕᓂᐊᕐᓗᒋ ᐱᖁᑎᒋᔭᑎᑦ ᐅᕝᕙᓗ 
ᐱᓇᓱᐊᕈᓐᓇᓂᐊᕐᓗᑎ ᖃᓄᐃᒍᑎᑦᓴᐅᔪᓄ ᐃᒪᐃᑦᑐᓄ, ᖃᐅᔨᒪᔪᑎ, ᐃᒪᐃᓕᔪᖓᐃᓛ. 
 
ᐅᖃᖅᑏ, ᖃᐅᔨᒋᐊᕋᓱᐊᖅᐳᖓ ᖃᓄᐃᓕᖓᒻᒪᖔᖅᑕ ᑕᒪᑐᒧᖓ?  ᓇᓗᓇᖅᑐᒦᒃᑲᑦᑕ, ᖃᐅᔨᒪᓐᖏᓐᓇᑦᑕ ᖃᓄᖅ 
ᑕᒪᓐᓇ ᓇᓗᓇᐃᕋᔅᓴᐅᒻᒪᖔᖅ ᐱᓪᓗᒍ ᑎᓴᒪᓖᑦ ᐊᐅᓚᐅᑏᑦ ᐱᒡᒐᓇᕐᓂᖅᓴᐅᓂᐊᕐᒪᑕ ᖃᐅᔨᒐᓱᐊᕆᐊᖓ, ᐃᒻᒪᖃ 
ᐊᑯᓂᐅᓂᖅᓴᐅᒐᔭᖅᑐᑎᒃ ᐊᒻᒪ ᑮᓇᐅᔭᖅᑖᖏᑦ ᓇᓗᓇᐃᖅᑕᐅᑦᑎᐊᕈᓐᓇᖅᐳᑦ ᐊᔾᔨᒌᑎᑦᑎᓇᓱᐊᕐᓗᑎᒃ, 
ᖃᐅᔨᓴᖅᑕᐅᓂᐊᖅᐳᑦ ᓄᓇᕗᒻᒥ ᒐᕙᒪᒃᑯᓐᓄᑦ ᓇᓪᓕᐅᒃᑯᒫᓕᕆᔨᓄᑦ. 
 
ᐊᐱᖅᑯᑎᒐᓕ ᐅᖃᖅᑏ, ᖃᓄᑎᒋᐅᕙᑦ ᑮᓇᐅᔭᖁᑎᓯ ᓇᓪᓕᐅᒃᑯᒫᖃᖅᑎᑕᐅᔪᓄᑦ ᓴᐃᓐ ᐹᓪ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐳᓴᓪᓚᑦᑖᖏᓐᓂᑦ ᖃᐅᔨᒪᓐᖏᓐᓇᑦᑕ.  ᐱᔾᔪᑎᖃᖅᐳᑦ 
ᐃᖏᕐᕋᔾᔪᑎᓄᑦ ᓇᓪᓕᐅᒃᑯᒫᓂᑦ. ᓱᓕᒃᑲᓐᓂᖅ ᐅᖃᕈᒪᕗᖓ ᑕᐃᒃᑯᐊ ᓇᓪᓕᐅᒃᑯᒫᓕᕆᔩᑦ ᓇᒻᒥᓂᖅ 
ᖃᐅᔨᓴᖅᐸᖏᒻᒪᑕ.  ᐊᑦᑕᑎᖃᓐᖏᑦᑐᓂᒃ ᐃᖅᑲᓇᐃᔭᖅᑎᑦᑎᕙᑦᑐᑕ.  ᑕᐃᒃᑯᐊᖑᕗᑦ ᖃᐅᔨᓴᖃᑦᑕᖅᑐᑦ 
ᓱᕋᔅᓯᒪᔪᓂᒃ ᐊᒻᒪ ᐅᖃᐅᔾᔨᒋᐊᕈᑎᓕᐅᓕᖅᑐᑎᒃ ᓇᓪᓕᐅᒃᑯᒫᓕᕆᔨᓄᑦ ᐊᑐᓂᒃ ᐱᓕᕆᐊᖑᔪᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 204-1(6): ᐊᓪᐴᑕᒥ ᖃᐅᔨᓴᖅᑎᒃᑯᑦ ᖃᐅᔨᓴᕐᓂᖓᑦ ᐃᖏᕐᕋᔫᓄᑦ ᓱᕋᓐᓂᐅᔪᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᑦᑕᐅᖅ ᒥᓂᔅᑕᖓᓐᓄᑦ ᑮᓇᐅᔭᓕᕆᓂᕐᒧᑦ ᐊᒻᒪ ᒑᓴᓖᑲᒻᒪᒻᒧᑦ. 
 
ᐅᖃᖅᑏ, ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᐅᖃᖅᑲᐅᒻᒪᑦ ᐱᓕᕆᐊᖑᓚᐅᖅᑐᑦ ᐋᓪᕘᑕᒥ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ 
ᖃᐅᔨᓴᖃᑦᑕᕐᒪᑕ ᒑᓴᓖᑲᒻᒪᒻᒥᑦ ᐊᒻᒪ ᓱᕋᔅᓯᒪᔪᓂᒃ ᑎᓴᒪᓕᓐᓂᑦ ᐊᐅᓚᐅᑎᓂᒃ. 
 
ᐅᖃᖅᑏ, ᖃᐅᔨᒪᒐᔅᓯ ᓄᓇᓕᒻᒥᐅᑕᐅᒐᒪ ᐊᒥᓲᓂᖅᐹᓂᒃ ᐃᖏᐃᕐᕋᔾᔪᑎᖃᖅᑐᓂᒃ ᐊᒻᒪ ᐊᒥᓲᓂᖅᐹᓂᒃ 
ᑖᒃᓯᖃᖅᑐᑎᒃ ᓄᓇᕗᒻᒥ. ᐅᖃᖅᑏᓕ ᐊᒥᓱᑲᓪᓚᐅᓚᐅᕐᒪᑕ ᐃᓱᒫᓘᑎᐅᔪᑦ ᐅᕙᓐᓄᑦ ᐅᖃᐅᓯᐅᖃᑦᑕᓚᐅᖅᑐᑦ ᐊᒻᒪ 
ᓇᓗᓇᓐᖏᑦᑐᖅ ᒪᓕᒐᓕᐅᖅᑎᐅᖃᑎᒃᑲ ᐃᖃᓗᓐᓂᑦ ᑖᒃᓯᑦᑎᓂᒃ ᐊᒻᒪ ᐃᖏᕐᕋᔾᔪᑎᖁᑎᖃᖅᑐᓂᒃ ᒑᓴᓖ ᐊᒥᓱᓂᒃ 
ᓱᕋᐃᓚᐅᕐᒪᑦ ᐃᖏᕐᕋᔾᔪᑎᖏᓐᓂᑦ, ᐅᖅᓴᐃᕕᖏᓐᓄᑦ ᐊᓯᖏᓐᓄᓪᓗ. 
 
ᐊᐱᕆᔪᒪᕙᕋ ᒥᓂᔅᑕ, ᖃᓄᐃᖅ ᖃᐅᔨᓴᓚᐅᖅᐸᑦ ᑎᓴᒪᓕᓐᓄᑦ ᐊᐅᓚᐅᑎᓄᑦ ᖃᐅᔨᒪᒻᒪᖔᖅ. ᓄᓇᓕᒻᒥᑦ 
ᑕᐃᒪᐃᓚᐅᕐᒪᖔᑕ, ᑕᒪᓐᓇ ᖃᐅᔨᓴᖅᑕᐅᓚᐅᕐᒪᖔᖅ ᐋᓪᕘᑕ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ ᐋᓪᕘᑕᒥᑦ, 
ᖃᓄᐃᓕᖓᕙᑦ ᑕᐃᒃᑯᐊ ᖃᐅᔨᓴᖅᑕᒥᓂᕐᓄᑦ ᓴᖅᑭᐊᓚᐳᖅᑐᑦ ᖃᓄᑎᒋᐅᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖃᐅᔨᒪᓪᓚᑦᑖᓐᖏᓚᖓ ᓇᓕᐊᓐᓄᑦ ᐊᐱᖅᑯᑕᐅᒻᒪᖔᖅ ᒥᓂᔅᑕ ᐃᖏ ᐅᕝᕙᓘᓐᓃᑦ ᒥᓂᔅᑕ ᑲᑦᑐᒻᒧᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᖓᓐᓄᑦ ᐱᓕᕆᐊᖃᖅᑐᒧᑦ ᒑᓴᓖᑲᒻᒪᒻᒧᑦ ᐊᒻᒪ 
ᐃᑲᔫᓯᐊᖅᑐᓄᒃ ᐊᒻᒪ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᒥᓂᔅᑕᒨᓐᖏᑦᑐᖅ ᐱᓕᕆᐊᖃᖅᑐᒧᑦ ᖃᐅᔨᓴᕐᓂᕐᒧᑦ. ᑭᓯᐊᓂ ᐅᖃᖅᑏ, 
ᑐᑭᓯᒋᐊᕈᑎᓕᐊᖑᓯᒪᔪᓂᒃ ᐱᓯᒪᔭᕐᓂᒃ ᐊᒻᒪ ᖃᐅᔾᔨᑎᒋᔭᕐᓂᑦ ᐸᐃᑉᐹᒃᑯᕕᓐᓂᒃ ᐱᓕᕆᖃᑎᖃᖅᑐᖓ  

ᒥᓂᔅᑕᐅᖃᑎᓐᓂᒃ ᑲᑦᑐᒻᒥᒃ. ᖃᐅᔨᒪᕗᖓ ᐃᖃᓗᓐᓂᑦ ᓄᓇᓯᐅᑎᑕᖃᓚᐅᕐᒪᑦ ᓴᓇᔪᓕᕆᔨᒃᑯᓐᓂᑦ ᐊᒻᒪ 
ᐃᖃᓗᑦᑑᑦᑎᐊᕐᒥᑦ ᐊᒻᒪ ᐱᓲᑏᑦ ᐅᕙᑦᑎᓐᓂᒃ ᑕᒪᒃᑮᓐᓂᒃ...  
 
ᖃᐅᔨᒪᓐᖏᓚᖓ ᐊᐅᓚᑎᓪᓚᑦᑖᖏᑦ ᑐᔪᖅᑕᐅᕙᒻᒪᖔᑕ ᑭᓯᐊᓂ ᐃᓚᖏᑦ ᐅᕝᕙᓘᓐᓃᑦ ᐃᓚᔅᓴᖏᑦ 
ᐊᑦᑐᖅᑕᐅᓂᖃᓚᐅᖅᑐᑦ ᐅᕝᕙᓘᓐᓃᑦ ᐊᑦᑐᖅᑕᐅᓂᐊᖅᑐᑦ ᐊᐅᓪᓚᖅᑎᑕᐅᓚᐅᖅᐳᑦ ᐋᓪᕘᑕᒥᑦ ᖃᐅᔨᓴᖅᑕᐅᕕᒻᒧᑦ 
ᖃᐅᔨᓴᖅᑕᐅᖁᖃᓪᓗᒋᑦ ᐊᒻᒪ ᓄᐊᑦᑎᓚᐅᕆᕗᑦ ᐃᓚᖏᓐᓂᑦ, ᓄᐊᑕᐅᓚᐅᖅᑐᓂᒃ ᐊᔾᔨᒌᓐᖏᑦᑐᓂᑦ 
ᓄᓇᓯᐅᑎᖃᕐᕕᓂᒃ ᐃᖃᓗᓐᓂᑦ.  ᑕᐃᒃᑯᐊ ᐊᐅᓪᓚᖅᑎᑕᐅᓚᐅᖅᐳᑦ.  ᖃᐅᔨᒪᓐᖏᓚᖓ ᖃᓄᑎᒋᐅᒻᒪᖔᑕ, 
ᑭᓯᐊᓂ ᓇᓗᓇᓐᖏᑦᑐᖅ ᐅᖃᐅᓯᐅᔪᓐᓇᖅᐳᑦ ᑐᑭᓯᒋᐊᕈᑎᔅᓴᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᒻᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓕᒻᒥᐅᑕᐅᒐᒪ ᑐᓴᕐᕕᒌᓐᓇᖃᑦᑕᖅᑕᕐᓂᒃ ᐃᓄᓐᓂᒃ ᒑᓴᓖᑲᒻᒪᒃ 
ᓱᕋᐃᔪᒥᓂᐅᓐᓂᕆᐊᖓ ᐃᖏᕐᕋᔾᔪᑎᖏᓐᓂᑦ. ᐊᐱᕆᔪᒪᕙᕋ ᒥᓂᔅᑕ ᖃᐅᔨᓴᒃᑲᓂᕐᓂᐊᕐᒪᖔᑕ ᑕᒪᑐᒥᖓ, 
ᐅᕝᕙᓘᓐᓃᑦ ᐱᓕᕆᐊᖃᕋᓱᐊᓐᖏᓚᑦ ᐊᓯᖏᓐᓂᒃ ᐱᓕᕆᑎᑦᑎᓪᓗᑎᒃ ᓇᓪᓕᐅᒃᑯᒫᓕᕆᔨᒃᓐᑯᓄᑦ 
ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ, ᓇᓂᓯᓚᐅᖅᑯᒍᑦ ᖃᐅᔨᓴᕐᓂᐅᔪᑦ 
ᐊᓪᐳᑕᒃᑯᑦ ᖃᐅᔨᓴᖅᑐᓕᕆᔨᒃᑯᖏᑕ ᑲᑎᒪᔨᖏᓐᓂ ᐅᖃᕈᓐᓇᑦᑎᐊᓐᖏᓐᓂᖏᓐᓄᑦ.  ᑕᐃᒪᐃᒻᒪᑦ, 
ᒫᓐᓇᐅᔪᖅ, ᐋᖅᑮᒐᓱᑉᐳᒍᑦ ᑐᓂᓯᒐᓱᑦᑐᑕ ᑕᒪᔅᓱᒪᓐᖓᑦ ᐅᖃᐅᓯᐅᓯᒪᔪᓂᑦ ᓇᓪᓕᐅᒃᑯᒫᖃᖅᑐᓕᕆᔨᒃᑯᓐᓄᑦ 
ᐱᔪᓐᓇᕈᓐᓇᖁᓪᓗᒋᑦ ᐋᖅᑮᓗᑎᑦ ᐊᑭᖏᓐᓂᑦ ᖃᐃᔨᓴᖅᑎᐅᔪᓂᑦ, ᑕᒪᓐᓇ ᓇᒻᒪᑦᑐᓂᑦ ᑐᔅᓯᕋᖅᑎᐅᔪᓂᑦ 
ᐃᓄᓐᓄᑦ ᐱᒋᐊᖅᑎᑕᐅᖁᔨᔪᓂᑦ ᐊᑭᓕᖅᑕᐅᔪᒪᓯᒪᔪᓄᑦ, ᑕᐃᒃᑯᐊ ᕿᒥᕐᕈᔭᐅᓗᑎᑦ ᐊᒻᒪᓗ 
ᖃᓄᐃᓕᐅᕈᑕᐅᒋᐊᖃᖅᑲᑕ ᐅᖃᐅᓯᕆᔭᐅᓗᑎᑦ ᓇᓪᓕᐅᒃᑯᒫᖃᖅᑎᑦᑎᔪᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ.  ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔾᔨᐊᓚᑦᑐᔅᓴᒥᓂᐅᒐᓗᐊᖅᑯᖓ, ᒥᓂᔅᑕ ᐅᖃᖅᑲᐅᒻᒪᑦ, 
ᓇᓗᓇᐃᑦᑎᐊᕈᓐᓇᖏᓐᓂᖏᓐᓄᑦ.  ᖃᐅᔨᒐᓱᓐᓂᕐᒥᑦ ᒐᕙᒪᒃᑯᑦ ᐸᓯᔭᔅᓴᐅᒻᒪᖓᑕ ᐅᖅᓱᐊᓗᒻᒧᑦ 
ᐊᑲᐅᓐᖏᓕᐅᕈᑎᒥᓂᕐᓄᑦ ᒪᕐᕉᓖᓐᓄᑦ ᐊᐅᓚᐅᑎᖏᓐᓂ, ᒐᕙᒪᒃᑯᑦ ᐅᖃᐅᔾᔨᑎᐊᖅᓯᒪᕗᑦ 
ᖃᐅᔨᒍᒪᑦᑎᐊᖅᓯᒪᕗᑦ ᑭᓱᑐᐃᓇᐃᑦ ᖃᐅᔨᓵᕆᔭᐅᖄᓚᐅᖅᑎᓪᓗᒋᑦ ᐅᖅᓱᐊᓗᒻᒧᑦ 
ᐊᑲᐅᓐᖏᓕᐅᕈᑕᓪᓚᕆᐅᒐᓗᐊᕐᒪᖔᖅ ᒪᕐᕈᓖᓐᓄᑦ, ᓱᒻᒪᓪᓕ ᒐᕙᒪᒃᑯᑦ ᑕᐃᒪᐃᔾᔭᖏᓐᓂᕙᑦ ᑎᓴᒪᓕᓐᓄᑦ 
ᐊᐅᓚᐅᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᐃᑉᐳᖅ, ᐅᖃᐅᓯᕆᖅᑲᐅᔭᓐᓄᑦ ᐅᐊᑦᑎᐊᕗ, 
ᖃᐅᔨᓵᖑᓯᒪᔪᑦ ᓇᓗᓇᖅᓯᓪᓚᕆᒍᓐᓇᖏᒻᒪᑕ. ᑕᐃᒪᐃᑦᑎᓪᓗᒍ ᖃᐅᔨᓴᒃᑲᓂᕐᓂᐅᔪᖅ 
ᐊᓯᔾᔩᓂᐊᖅᑐᒋᓐᖏᓚᕗᑦ ᑕᒪᔅᓱᒪᓐᖓᑦ ᐅᖃᐅᑕᐅᓯᒪᔪᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎ.  ᑭᖑᓪᓕᖅᐹᖅ ᐃᓚᒋᐊᕈᑎ. ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋᓕ ᒥᓂᔅᑕᐅᔪᖅ, ᖃᐅᔨᒪᕗᖓ ᑲᑎᒪᔨᐅᔪᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᐊᐱᖅᑯᓯᖃᖅᑎᓪᓗᒋᑦ ᖃᐅᔨᓴᕐᓂᐅᑦ ᖃᓄᐃᓕᖓᓂᖏᓐᓂᑦ ᒪᕐᕈᓕᓐᓄᑦ ᐊᐅᓚᐅᑎᓄᑦ, 
ᖃᐅᔨᓵᖑᔪᑦ ᐊᒻᒪᓗ ᐅᑦᑑᑎᐅᔪᑦ ᐊᐅᓪᓚᖅᑎᑕᐅᕙᓚᐅᕐᖓᑕ ᑕᕆᐅᑉ ᐊᑭᐊᓄᑦ. 
 
ᖃᐅᔨᒍᒪᕗᖓᓕ ᐱᓕᕆᔨᐅᔪᑦ ᐊᑐᖅᑐᐃᓐᓇᐅᓚᐅᖅᑳᑦ ᐊᓪᐳᑕᒃᑯᑦ ᖃᐅᔨᓴᖅᑎᖏᑕ ᑲᑎᒪᔨᖏᓐᓂ 
ᐅᕝᕙᓘᓐᓃᑦ ᖃᐅᔨᓴᕋᔅᓴᐅᔪᓂᑦ ᐊᓯᖏᓐᓄᑦ ᖃᐅᔨᓴᖅᑎᐅᔪᓄᑦ ᓱᕐᓗ ᑕᐃᒃᑯᓄᖓ ᖃᐅᔨᓴᖅᑐᒥᓂᕐᓄᑦ 
ᒪᕐᕈᓕᓐᓄᑦ ᐊᐅᓚᐅᑎᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓕᒃᑲᓐᓂᖅ ᓴᓇᔪᓕᕆᔨᒃᑯᑦ ᐊᒻᒪᓗ 
ᐱᔨᖅᑎᕋᖅᑎᒃᑯᑦ ᓯᕗᒧᐊᖅᑎᐅᓚᐅᖅᑯᑦ ᑕᒪᔅᓱᒪᓐᖓᑦ ᖃᐅᔨᓴᕐᓂᐅᔪᒧᑦ ᐃᓚᔅᓴᐅᔪᓂᑦ ᑎᓴᒪᓕᓐᓄᑦ 
ᐊᐅᓚᐅᑎᖏᓐᓂ, ᐊᑕᖏᖅᑐᑎᑦ ᐊᐅᓚᐅᑎᐅᔪᑦ ᐊᒻᒪᓗᑦᑕᐅ ᑐᑭᓯᓯᒪᕗᖓ ᐊᑐᕐᓂᖅᓴᖃᓚᐅᖅᑯᑦ ᐊᑉᐳᑕ 
ᖃᐅᔨᓴᖅᑐᓕᕆᔨᒃᑯᑦ ᑲᑎᒪᔨᖏᓐᓂ, ᑕᐃᒃᑯᐊᑐᐊᖑᑎᑕᐅᓐᓂᖏᑉᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᔪᑦ ᖃᐅᔨᒪᖁᔭᐅᕗᑦ ᐊᐱᖅᓱᕐᓂᐅᔪᖅ ᓄᖑᒻᒪᑦ.  ᑲᔪᓯᓂᐊᖅᑯᒍᑦ 
ᑲᑎᒪᔾᔪᑎᔅᓴᐅᔪᒧᑦ 7. ᑎᑎᖅᑲᒃᑯᑦ ᐊᐱᖅᑯᓰᑦ.  ᑲᑎᒪᔾᔪᑎᔅᓴᖅ 8, ᐅᑎᕆᐊᕐᓂᖅ ᑎᑎᖅᑲᒃᑯᑦ ᐊᐱᖅᑯᓯᓄᑦ.  
ᐊᓪᓚᑦᑎ. 
 

ᑲᑎᒻᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑦ 1-1(6): ᖁᓕᑦ ᐊᐱᖅᑯᑎᑦ ᒥᓂᔅᑕᒧᑦ ᐃᓕᓐᓂᐊᓂᕐᒧᑦ - ᐃᖃᓗᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ 
 
ᐊᓪᓚᑦᑎ: ᖁᔭᓐᓇᒦᒃ, ᐅᖃᖅᑏ. ᑐᓂᓯᔪᒪᕗᖓ ᑎᑎᖅᑲᒃᑯᑦ ᐊᐱᖅᑯᓯᐅᓯᒪᔪᖅ 1-1(6) ᐊᐱᖅᑯᓯᒥᓂᖅ 
ᑲᑎᒪᔨᐅᔪᖅ ᑐᑐ, ᒥᓂᔅᑕᐅᔪᖅ ᐃᓕᓐᓂᐊᕐᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕ ᕿᓚᕝᕙᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᓪᓚᑦᑏ. ᐅᑎᕆᐊᕐᓂᖅ ᑎᑎᖅᑲᒃᑯᑦ ᐊᐱᖅᑯᓰᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ 
ᒪᑐᐃᖅᔪᑎᓄᑦ. ᑲᑎᒪᔾᔪᑎᔅᓴᖅ 10. ᑐᔅᓯᕋᐅᑎᐅᔪᖅ ᐃᓄᓐᓂᒃ. ᑲᑎᒪᔾᔪᑎᔅᓴᖅ 11. ᐅᓂᒃᑳᓕᐊᖑᔪᑦ 
ᑲᑎᒪᔨᕋᓛᓄᑦ. ᑐᔅᓴᕋᐅᑎᐅᔪᑦ ᐃᓄᓐᓂᒃ ᐱᔾᔪᑎᓕᒃ. ᐳᑭᕐᓈᖅ. 
 

ᑲᑎᒻᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 004-1(6): ᐃᑲᔪᖅᑐᐃᓂᖅ ᓄᑖᒥᒃ ᑕᑯᒥᓇᖅᑐᓕᕆᕕᒻᒥᒃ ᐅᖅᓱᖅᑑᒥ 
 
ᐳᑭᕐᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᔅᓯᕋᐅᒻᒥᑦ ᐃᓄᓐᓂᑦ ᐱᖃᑕᖅᑯᖓ ᕼᐊᒻᒪᓚᒃᑯᓐᓂ 
ᐅᖅᓱᖅᑑᒥ. ᑕᒪᓐᓇ ᑐᔅᓯᕋᐅᑎᐅᔪᖅ ᐊᑎᓕᐅᖅᓯᒪᔭᐅᕗᖅ 71-ᓄᑦ ᓄᓇᓕᒻᒥᐅᓄᑦ ᐅᖅᓱᖅᑑᒥ ᑕᑯᔪᒪᔪᒥᑦ 
ᐃᑲᔫᑕᐅᒐᔭᖅᑐᒥᑦ ᓄᑕᕐᒥᑦ ᓴᓇᐅᒐᓕᕆᕕᒻᒥ ᑕᕝᕙᓂ ᓄᓇᓕᒻᒥ. 
 
ᐅᖃᖅᑏ, ᐃᑲᔪᖅᓱᑎᐊᖅᑲᒃᑲ ᑭᒡᒐᑐᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 10. ᑐᔅᓯᕋᐅᑎᐅᔪᑦ ᐃᓄᓐᓄᑦ. ᑲᑎᒪᔾᔪᑎᔅᓴᖅ 11  ᐅᓂᒃᑳᓕᐊᖑᔪᑦ 
ᑲᑎᒪᔨᕋᓛᓄᑦ. ᑲᑎᒪᔾᔪᑎᔅᓴᖅ 12 ᐅᓂᒃᑳᓕᐊᖑᔪ ᑲᑎᒪᔨᕋᓛᓂᑦ ᖃᐅᔨᓴᕐᓂᕐᒧᑦ ᐱᖁᔭᔅᓴᓂᑦ. 
ᑲᑎᒪᔾᔪᑎᔅᓴᖅ 13  ᓴᖅᑮᓂᖅ ᐸᐃᑉᐹᓂᑦ. ᐊᓪᓚᑦᑎ. 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 036-1(6): ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᖅ 2-1(6)ᒧᑦ 
 
ᐊᓪᓚᑦᑎ:  ᖁᔭᓐᓇᒦᒃ, ᐅᖃᖅᑏ.  ᓴᖅᑮᔪᒪᕗᖓ ᑭᐅᔾᔪᑎᐅᔪᒥᑦ ᒥᓂᔅᑕᒥᑦ ᐃᓕᓐᓂᐊᕐᑐᓕᕆᔨᒃᑯᓐᓂᑦ 
ᑐᔅᓯᕋᐅᑎᐅᔪᒥᑦ ᐃᓄᓐᓂᑦ 2-1(6) ᓴᖅᑭᑕᐅᔪᖅ ᒥᓂᔅᑕ ᐊᓇᕈᐊᕐᒧᑦ ᒪᐃ 1, 2002. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 13 ᓴᖅᑮᓂᖅ ᐸᐃᑉᐹᓂᑦ. ᐳᑭᓐᓇᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 037-1(6): ᐃᓕᓐᓂᐊᖅᑎᓂᑦ ᐊᐅᓪᓚᐅᔾᔨᓂᕐᒧᑦ ᑕᑕᑎᕈᑎᒃ 
 
ᐳᑭᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑮᔪᒪᕗᖓ ᑕᑕᑎᕆᐊᓕᒻᒥᑦ, ᐊᑎᖃᖅᑐᖅ 
ᐃᓕᓐᓂᐊᖅᑎᓄᑦ ᓇᒻᒧᓐᖓᑲᐃᓐᓇᕐᓂᕐᒧᑦ ᑕᑕᑎᕆᐊᓕᒻᒥᒃ. ᑖᓐᓇ ᑕᑕᑎᕆᐊᓕᒃ ᐃᓕᓐᓂᐊᕐᕕᓕᒫᓄᑦ 
ᑕᑕᑎᖅᑕᐅᔭᕆᐊᖃᕋᓗᐊᕐᖓᑦ ᐃᓕᓐᓂᐊᖅᑎᓂᑦ ᐊᓐᓂᔾᔨᓚᐅᓐᖏᓂᕐᒥᓂᒃ. ᐅᖃᖅᑏ. ᑕᔅᓱᒪ ᐊᑖᓂ 
ᑕᑕᑎᕆᐊᓕᐅᑉ ᐅᖃᖅᓯᒪᒻᒪᑦ ᓇᒻᒥᓂᕆᔭᐅᔪᒥᑦ ᓄᓇᓯᐅᒻᒥᑦ ᐊᑐᖅᑕᐅᔪᖃᕐᓂᐊᖅᑲᑦ, ᐅᒥᐊᒃᑯᓘᓐᓃᑦ ᐅᕝᕙᓘᓐᓃᑦ 
ᖃᒧᑕᐅᔭᒃᑯᑦ, ᓇᓪᓕᐅᒃᑯᒫᖃᕆᐊᖃᖅᑯᑦ 1-ᒥᓕᐊᓐᓂᑦ ᑮᓇᐅᔭᓂᑦ, ᐊᑐᖅᑕᐅᓂᐊᓴᑉᐸᑕ ᐃᓕᓐᓂᐊᕐᑎᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓴᖅᑮᓂᖅ ᐸᐃᑉᐹᓂᑦ. ᑲᑎᒪᔾᔪᑎᔅᓴᖅ 14 ᖃᐅᔨᑎᑦᑎᓂᖅ ᐱᒋᐊᖅᑎᑦᑎᔾᔪᑎᔅᓴᓂᒃ. 
ᖃᐅᔨᑎᑦᑎᓂᖅ ᐱᒋᐊᖅᑎᑦᑎᔾᔪᑎᔅᓴᓂᑦ. ᑲᑎᒪᔾᔪᑎᔅᓴᖅ 15 ᖃᐅᔨᑎᑦᑎᓂᖅ ᐱᒋᐊᖅᑎᑦᑎᔾᔪᑎᔅᓴᓂᒃ 
ᓯᕗᓪᓕᖅᐹᒧᒃ ᐅᖃᓕᒫᖅᑕᐅᓂᖏᓐᓄᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 12 - ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᒥᓂᔅᑕᐅᔪᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᑎᑦᑎᕗᖓ ᐱᖓᑦᑎᐅᓕᖅᑲᑦ, ᐊᒃᑑᕝᕙ 30, 
2002 ᐱᒋᐊᖅᑎᑦᑎᓛᕋᒪ ᐱᖁᔭᔅᓴᐅᔪᖅ 12, ᐃᓄᐃᑦ ᐱᔪᓐᓇᕐᓂᖏᓐᓄᑦ ᐱᖁᔭᔅᓴᐅᔪᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 15 ᖃᐅᔨᑎᑦᑎᓂᖅ ᐱᒋᐊᖅᑎᑦᑎᔾᔪᑎᔅᓴᓂᑦ ᓯᕗᓪᓕᖅᐹᒧᑦ 
ᐅᖃᓕᒫᖅᑕᐅᓂᖏᓐᓄᑦ. ᒥᓂᔅᑕ ᐃᖕ. 
 
ᒪᓕᒐᒃᓴᖅ 13 - ᐋᖅᑭᒋᐊᖅᑕᐅᓂᖏᓐᓂ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖃᕐᑐᓕᕆᔨᒃᑯᓐᓂᑦ - 
ᖃᐅᔨᒃᑲᐃᒍᑦ 
ᒪᓕᒐᒃᓴᖅ 15 - ᐃᓚᒋᐊᕈᑕᐅᔪᖅ ᐱᖁᔭᕐᒧᑦ ᓈᓴᐅᑎᓕᒃ 5, 2001-2002 - ᖃᐅᔨᒃᑲᐃᒍᑦ 
ᒪᓕᒐᒃᓴᖅ 16 - ᐃᓚᒋᐊᕈᑕᐅᔪᖅ ᐱᖁᔭᕐᒧᑦ ᓈᓴᐅᑎᓕᒃ 2, 2002-2003 - ᖃᐅᔨᒃᑲᐃᒍᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᑎᑦᑎᔪᒪᕗᖓ ᐱᖓᑦᑎᐅᓕᖅᑲᑦ, ᐊᒃᑑᕝᕙ 30, 
2002, ᐱᒋᐊᖅᑎᑦᑎᓛᕋᒪ ᐱᖁᔭᔅᓴᐅᔪᖅ 13, ᐋᖅᑭᒋᐊᖅᑕᐅᓂᖏᓐᓂ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᖃᕐᑐᓕᕆᔨᒃᑯᓐᓂᑦ ᓯᕗᓪᓕᐊᖅᐹᒥ ᐅᖃᓕᒫᖅᑕᐅᖁᓗᒍ. ᐱᖁᔭᔅᓴᖅ 15, ᐃᓚᒋᐊᕈᑕᐅᔪᖅ ᐱᖁᔭᕐᒧᑦ 
ᓈᓴᐅᑎᓕᒃ 5, 2001-2002 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  ᐊᒻᒪᓗ ᐱᖁᔭᔅᓴᖅ 16, ᐃᓚᒋᐊᕈᑕᐅᔪᖅ 
ᐱᖁᔭᕐᒧᑦ ᓈᓴᐅᑎᓕᒃ 2, 2002-2003 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᖅ 15 ᖃᐅᔨᑎᑦᑎᓂᖅ ᐱᒋᐊᖅᑎᑦᑎᔾᔪᑎᔅᓴᓂᑦ ᓯᕗᓪᓕᖅᐹᒧᑦ 
ᐅᖃᓕᒫᖅᑕᐅᓂᕐᒧᑦ. ᑲᑎᒪᔾᔪᑎᔅᓴᖅ 16 ᐱᒋᐊᖅᑎᑦᑎᔾᔪᑏᑦ. ᑲᑎᒪᔾᔪᑎᔅᓴᖅ 17 ᓯᕗᓪᓕᖅᐹᒥ ᐅᖃᓕᒫᖅᑕᐅᔪᑦ 
ᐱᖁᔭᔅᓴᓄᑦ. ᒥᓂᔅᑕ ᐃᖕ. 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 

 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ.  ᑐᔅᓯᕋᓕᕆᕗᖓ ᐊᖏᕈᑎᐅᔪᒥᑦ ᑲᑎᒪᔨᐅᔪᓂᑦ ᖁᔭᓈᖅᑕᐅᖁᓪᓗᒍ 
ᒪᕐᕉᓐᓂᒃ ᐅᓪᓘᓐᓂᒃ ᖃᐅᔨᒪᑦᑎᒋᐊᖃᕐᓂᕐᒥᑦ ᐱᔪᓐᓇᖅᓯᖁᓪᓗᒍ ᓯᕗᓪᓕᕐᒥᑦ ᐅᖃᓕᒫᖅᑕᐅᓂᖓᓂᑦ ᐱᖁᔭᔅᓴᒥᑦ 
15, ᐃᓚᒋᐊᕈᑕᐅᔪᖅ ᐱᖁᔭᐅᔪᒧᑦ 5, 2001-2002 ᐅᓪᓗᒥᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕᐅᔪᖅ ᐊᖏᖅᑕᐅᔪᒪᔪᖅ ᖁᔭᓈᖅᑕᐅᖁᓪᓗᓂᐅᒃ ᒪᓕᒐᐅᔪᖅ 62-(1) ᑕᒪᓐᓇ ᐱᖁᔭᔅᓴᐅᔪᖅ 
ᐅᓪᓗᒥ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᓐᓇᖁᓪᓗᒍ. ᐋᒡᒑᖅᑕᐅᕚ?  ᐋᒡᒑᑕᐅᓐᖏᑦᑐᖅ.  ᑲᔪᓯᑐᐃᓐᓇᕆᑦ ᒥᓂᔅᑕ. 
 
ᒪᓕᒐᒃᓴᖅ 15 - ᐃᓚᒋᐊᕈᑕᐅᔪᖅ ᐱᖁᔭᐅᔪᒧᑦ 5, 2001-2002 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑲᑎᒪᔨᐅᖃᑎᒃᑳ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ 
ᑲᑎᒪᔨᐅᔪᒧᑦ ᐃᖃᓗᐃᑦ ᐅᐊᖕᓇᖓᓄᑦ ᐱᖁᔭᔅᓴᐅᔪᖅ 15, ᐃᓚᒋᐊᕈᑎᐅᔪᖅ ᐱᖁᔭᐅᔪᒧᑦ 5, 2001-2002 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ.  ᐱᒋᐊᖅᑎᑦᑎᔾᔪᑎ ᑎᑎᖅᑕᐅᕗᖅ. ᐊᖏᖅᑐᑦ? ᐊᖏᓐᖏᑦᑐᑦ?  ᐊᖏᓐᖏᑦᑐᑦ?  ᑲᔪᓯᕗᖅ 
ᐱᒋᐊᖅᑎᑕᐅᔪᖅ. ᐱᖁᔭᔅᓴᐅᔪᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓄᑦ. ᓯᕗᓪᓕᖅᐹᒥ ᐅᖃᓕᒫᕐᓂᐅᔪᖅ 
ᐱᖁᔭᔅᓴᓂᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐅᖃᖅᑏ, ᑐᔅᓯᕋᓕᕆᕗᖓ ᐊᖏᕈᑎᐅᔪᒥᑦ ᑲᑎᒪᔨᐅᔪᓂᑦ ᖁᔭᓈᖅᑕᐅᖁᓪᓗᒍ ᒪᕐᕉᓐᓂᒃ 
ᐅᓪᓘᓐᓂᒃ ᖃᐅᔨᒪᑦᑎᒋᐊᖃᕐᓂᕐᒥᑦ ᐱᔪᓐᓇᖅᓯᖁᓪᓗᒍ ᓯᕗᓪᓕᕐᒥᑦ ᐅᖃᓕᒫᖅᑕᐅᓂᖓᓂᑦ ᐱᖁᔭᔅᓴᒥᑦ 16, 
ᐃᓚᒋᐊᕈᑕᐅᔪᖅ ᐱᖁᔭᐅᔪᒧᑦ 2, 2002-2003 ᐅᓪᓗᒥᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕᐅᔪᖅ ᐊᖏᖅᑕᐅᔪᒪᔪᖅ ᖁᔭᓈᖅᑕᐅᖁᓪᓗᓂᐅᒃ ᒪᓕᒐᐅᔪᖅ 62-(1) ᑕᒪᓐᓇ ᐱᖁᔭᔅᓴᐅᔪᖅ 
ᐅᓪᓗᒥ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᓐᓇᖁᓪᓗᒍ. ᐋᒡᒑᖅᑕᐅᕚ? ᐋᒡᒑᑕᐅᓐᖏᑦᑐᖅ.  ᑲᔪᓯᑐᐃᓐᓇᕆᑦ ᒥᓂᔅᑕ. 
 
ᒪᓕᒐᒃᓴᖅ 16 - ᐃᓚᒋᐊᕈᑕᐅᔪᖅ ᐱᖁᔭᐅᔪᒧᑦ 2, 2001-2002 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐱᓕᕆᖃᑎᒃᑲ, ᐅᖃᖅᑎ.  ᐅᖃᖅᑎ, ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖃᖏᖅᖠᓂᐅᑉ ᓂᒡᒋᐊᓂ, ᑎᑭᕋᕐᔪᐊᒥ, ᑖᓐᓇ ᐱᖁᔭᑦᓴᖅ 16, ᑮᓇᐅᔭᓂᒃ ᐊᑐᓕᖅᑎᑦᓯᓂᕐᒧᑦ 
ᐱᖁᔭᖅ, #2, 2002-2003 ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᑦᑐᖅ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐱᖁᔭᑦᓴᐅᑉ 
ᐅᖃᓕᒫᖅᑕᐅᓂᖓᓄᑦ ᓯᕗᓪᓕᖅᐹᒥ. 
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᑲᑎᒪᔾᔪᑎᑦᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᑦᓴᐃᑦ. ᑲᑎᒪᔾᔪᑎᑦᓴᖅ 18. ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ.  ᒥᓂᔅᑕ ᐃᖕ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ 15 - ᐃᓚᒋᐊᕈᑕᐅᔪᖅ ᐱᖁᔭᐅᔪᒧᑦ 5, 2001-2002 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ 
ᑲᓇᓐᓇᖓᓄᑦ, ᑖᓐᓇ ᐱᖁᔭᑦᓴᖅ 15, ᑮᓇᐅᔭᓂᒃ ᐊᑐᓕᖅᑎᑦᓯᓂᕐᒧᑦ ᐱᖁᔭᖅ, #5, 2001-2002 
ᐅᖃᓕᒫᖅᑕᐅᖁᓪᓗᒍ ᑐᖏᓕᐊᓂ. 

ᐅᖃᖅᑎ, ᑖᓐᓇ ᐱᖁᔭᑦᓴᖅ ᓴᖅᑭᓯᒪᔪᖅ ᑎᑎᖅᑲᒃᑯᑦ ᐊᖏᖅᑕᐅᖁᓪᓗᒋᑦ ᑮᓇᐅᔭᖅᑐᕈᑕᐅᓂᑯᐃᑦ  ᒐᕙᒪᒃᑯᑦ 
ᐱᓕᕆᕕᖏᓐᓄᑦ ᐊᕐᕌᒍᓂ ᖄᖏᖅᑐᓂ ᒪᓕᒋᐊᕐᓗᒋᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᐃᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᑎᓕᕆᔨᒻᒪᕆᐅᑉ ᑐᑦᓯᕋᖅᓯᒪᓂᖓᒍᑦ ᑮᓇᐅᔭᖅᑐᕈᑕᐅᒪᔪᓕᒫᓂᒃ ᖄᖏᖅᑎᑕᐅᖁᔨᓪᓗᓂ 
ᒪᓕᒐᓕᐅᕐᕕᒃᑯᑎᒍᑦ. 
 
ᑖᓐᓇ ᐱᖁᔭᑦᓴᖅ ᐊᖏᖅᑕᐅᖁᔨᔾᔪᑦ ᑮᓇᐅᔭᖅᑐᕈᑕᐅᒪᔪᓂᒃ 24 ᒥᓕᐊᓐ, 153 ᑕᐅᓴᓂᒃ ᐊᐅᓚᔾᔪᑎᓄᑦ 
ᓴᓇᔭᐅᖃᑦᑕᕈᑎᓄᓪᓗ ᑮᓇᐅᔭᐃᑦ ᐊᕐᕌᒍᖓᓂ 2001-2002ᒥ.  ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ ᓈᒻᒪᑦᑐᖅ ᑐᕌᖓᔪᖅ ᐱᖁᔭᑦᓴᒧᑦ.  ᓈᒻᒪᓴᖅᑐᑦ.  
ᐊᑭᕋᖅᑐᖅᑐᑦ. ᑖᓐᓇ ᐱᖁᔭᑦᓴᖅ ᐅᖃᓕᒫᖅᑕᐅᒌᖅᑐᖅ ᑐᖏᓕᐊᓂᒃ, ᐊᒻᒪᓗ ᑖᓐᓇ ᐱᖁᔭᑦᓴᖅ ᒪᓕᓪᓗᒍ 
ᑐᓂᔭᐅᓂᐊᖅᑐᖅ ᑲᑎᒪᔨᕋᓛᓄᑦ. ᑲᑎᒪᔾᔪᑎᑦᓴᖅ 18. ᐱᖁᔭᑦᓴᐃᑦ ᑐᖏᓕᐊᓂ ᐅᖃᓕᒫᖅᑕᐅᓂᖏᑦ. ᒥᓂᔅᑕ ᐃᖕ. 
 
ᒪᓕᒐᔅᓴᖅ 16 -  ᐃᓚᒋᐊᕈᑕᐅᔪᖅ ᐱᖁᔭᐅᔪᒧᑦ 2, 2001-2002 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 
ᓂᒡᒋᐊᓂ, ᑎᑭᕋᕐᔪᐊᒥ, ᐱᖁᔭᑦᓴᖅ 16, ᑮᓇᐅᔭᓂᒃ ᐊᑐᓕᖅᑎᑦᓯᓂᕐᒧᑦ  ᐱᖁᔭᖅ, #2, 2002-2003, 
ᐅᖃᓕᒫᖅᑕᐅᖁᓪᓗᒍ ᑐᖏᓕᐊᓂ. 
 
ᐅᖃᖅᑎ, ᑖᓐᓇ ᐱᖁᔭᑦᓴᖅ ᓴᖅᑭᓯᒪᔪᖅ ᒪᓕᒐᓕᐅᖅᑎᓄᑦ ᐊᖏᖅᑕᐅᖁᓪᓗᒋᑦ ᐊᑭᑐᔪᖁᑎᑖᖑᒋᐊᓖᑦ ᓄᓇᕗᒥ 
ᒐᕙᒪᒃᑯᑦ ᐱᓕᕆᕕᖏᓐᓄᑦ ᐃᓚᒋᐊᕈᑕᐅᓪᓗᑎᒃ ᐊᖏᕈᑕᐅᒪᒌᖅᑐᓄᑦ ᐊᑭᑐᔪᓅᖓᔪᑦᓴᓄᑦ.  ᐃᓘᓐᓇᑎᒃ ᑲᑎᑦᓱᒋᑦ 
ᑮᓇᐅᔭᐃᑦ ᑐᑦᓯᕌᑦ 27 ᒥᓕᐊᓐ, 209 ᑕᐅᓴᑦᑖᓚᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᑦᑐᖅ ᑐᕌᖓᔪᖅ ᐱᖁᔭᑦᓴᒧᑦ.  ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᑖᓐᓇ ᐱᖁᔭᑦᓴᖅ 
ᐅᖃᓕᒫᖅᑕᐅᒌᖅᑐᖅ ᑐᖏᓕᐊᓂᒃ ᐊᒻᒪᓗ ᑐᓂᔭᐅᓂᐊᖅᓱᓂ ᑲᑎᒪᔨᕋᓛᓄᑦ. 
 
ᑲᑎᒪᔾᔪᑎᑦᓴᖅ 18. ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᑲᑎᒪᔾᔪᑎᑦᓴᖅ 19. ᑲᑎᒪᓂᑐᐃᓐᓇᒃᑯᑦ 
ᐃᓱᒪᑦᓴᖅᓯᐅᕈᑎᑦᓴᐃᑦ ᐱᖁᔭᑦᓴᐃᑦ ᐊᓯᖏᓪᓗ. ᑲᑎᒪᔾᔪᑎᑦᓴᖅ 20. ᐅᓂᒃᑳᑦ ᑐᓴᕋᑦᓴᐃᑦ ᑲᑎᒪᓂᑐᐃᓐᓇᒃᑯᑦ.  
ᑲᑎᒪᔾᔪᑎᑦᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᑲᑎᒪᔾᔪᑎᑦᓴᖅ 22.  ᑲᑎᒪᔾᔪᑎᑦᓴᐃᑦ ᐅᓪᓗᒥ. 
ᐊᓪᓚᑦᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔾᔪᑎᑦᓴᐃᑦ. ᑲᑎᒪᓂᕆᔭᐅᓂᐊᖅᑐᑦ ᑖᒃᑯᓄᖓ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ ᑕᑯᓇᒃᑎᓄᑦ ᐅᖃᐅᓯᕐᓄᑦ ᐃᓕᑕᕆᔭᐅᒪᔪᓄᑦ ᐱᖁᔭᒥ, ᐅᓐᓄᒃ 7ᒨᖅᐸᑦ 
ᒪᓕᒐᓕᐅᕐᕕᒻᒥ ᑲᑎᒪᕕᒻᒥ, ᐊᒻᒪᓗ ᐅᓪᓛᒃᑯᑦ ᖃᐅᑉᐸᑦ ᒪᓕᒐᓕᐅᖅᑎᓕᒫᑦ ᑲᑎᒪᓂᖓᓐᓂ ᓄᓇᓕᓐᓂ 
ᐃᓕᓐᓂᐊᕐᕕᒻᒥ. 
 
ᑲᑎᒪᔾᔪᑎᑦᓴᐃᑦ, ᐊᒃᑑᐸ 29; 
 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ, ᐊᓪᓚᑦᑎ.  ᓄᖅᑲᓚᐅᓐᖏᓂᑦᑎᓐᓂ, ᐃᓇᒋᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 
ᑳᐱᕆᐊᖃᑎᒋᒍᒪᓪᓗᒋᑦ ᐃᓕᓐᓂᐊᑎᑦᓯᔩᑦ ᐊᖓᔪᖅᑳᖓᑦᑕ ᐊᓪᓚᕝᕕᖓᑕ ᓴᓂᐊᓂ ᐊᒻᒪᓗ ᒪᓕᓪᓗᒍ 
ᐱᔪᓐᓇᕐᓂᖃᖅᑎᑕᐅᓂᕋ ᐱᖁᔨᕗᖔᕈᑎᒃᑯᑦ 21(6), ᑖᒃᑯᐊ ᒪᓕᒐᓕᐅᖅᑏᑦ ᓄᖅᑲᖓᓂᐊᖅᑐᑦ ᖃᐅᑉᐸᒧᑦ 
ᐅᓐᓄᒃᑯᑦ, ᐊᐃᑉᐱᕐᒥ, ᐊᒃᑑᐸ 29, 2002 6ᒨᖅᐸᑦ ᐅᓐᓄᓴᒃᑯᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 4:14ᒧᐊᖅᑎᓪᓗᒍ ᐅᓐᓄᓴᒥ

